
Athbhreithniú 
ar an 
gComhbheartas
Talmhaíochta
Diarmuid Johnson

FOILSEOFAR tuarascáil
maidir leis an CBT i mí na
Samhna, rachaidh
urlabhraithe thar ceann na
mballstát i gcomhairle lena
chéile maidir le moltaí na
tuarascála, agus i rith na
bliana 2011 pléifidh an
Chomhairle Eorpach
maraon le Parlaimint na
hEorpa torthaí an
chomhairliúcháin. Ó tharla
conradh Liospóin i bhfei-
dhm, beidh an dá institiúid
páirteach sa díospóireacht.

Beidh súil seabhaic ag
tíortha na hEorpa Láir ar
imeachtaí na tuarascála
agus na díospóireachta
maidir leis an ath-
struchtúrú atá á thuar ar an
CBT. Le blianta anall, is iad
na ballstáit is sine is mó a
bhaineann leas as deontais
an CBT. Is amhlaidh
d’Éirinn. 

Faoi láthair, ní
fhaigheann na ballstáit nua
ach 20% d’airgead an CBT. 

Micheál 
Ó Conghaile ar
fhoilsitheoireacht
na Gaeilge 
agus FnaG
L. 20

Páidí Ó Dálaigh, Dún Chaoin, agus Colma Nic Niallais, Gaoth Dobhair, tar éis dul faoi chuing
an phosta i Seipéal Naomh Uinseann, Baile an Fheirtéaraigh,  23 Deireadh Fomhair. Aine Nic
Niallais, a sheas le Colma, laistiar. 

Botún
Shell á
dhéanamh
arís
Cead faighte ag Comhlacht chun
dul i mbun taiscéalaíochta ola
faoi Reachlainn, faigheann na
hoileánaigh amach faoi ar an BBC
Danny Brown

TÁ an chead cheadúnas le
taiscéalaíocht a dhéanamh
d’ola amach as cósta Thuais-
ceart Éireann faighte ag Prov-
idence, comhlacht ola agus
gáis de chuid na hÉireann.

Tá an tobar suite san
Atlantach taobh thuaidh
d’Oileán Reachlann ar chósta
thuaidh Chontae Aontroma
agus meastar go bhfuil sé ar
imeall tobair níos mó a
théann píosa maith faoi thal-
amh an oileáin.

Bhronn an Roinn Fiontar,
Trádála agus Infheistíochta
ceadúnas cúig bliana ar an
chomhlacht an tseachtain seo
agus tá dualgas orthu insint
don Roinn taobh istigh de
thrí bliana an bhfuil rún acu
leanstan leis an druileáil ar
bhonn tráchtála.

Níl sé soiléir go fóill an
ndéanfar an druileáil sin ar an
oileán féin, nó an mbeidh na
rigí druileála amuigh ar an
fharraige.

Go deimhin, níl mórán

soiléir ag na daoine ar an
oileán ar labhair Gaelscéal leo
ó fógraíodh bronnadh an
cheadúnais Dé Máirt.

Chuala gach duine acu an
scéal faoi Providence ar
Nuacht BBC. Ní raibh muid in
ann dul i dteagmháil le duine
ar bith a raibh a fhios acu go
raibh a leithéid le tarlú nó ar
iarradh a dtuairim orthu
maidir leis an taiscéalaíocht
ola ar a n-oileán.

Ón taithí atá ag pobail eile
sa tír ar chomhlachtaí gáis
agus ola teacht isteach i
gceantar iargúlta le dul i
mbun oibre, tá sé soiléir go
bhfuil an chumarsáid leis an
phobal áitiúil iontach táb-
hachtach.

Tá sin ráite i mbeagnach
gach tuarascáil ar chúrsaí
Shell i Ros Dumhach gur
botún mór a rinne siad gan
labhairt le muintir na háite
sular thosaigh siad ar an obair
ar an phíblíne chon-
spóideach.

Ag damhsadh a mbealaigh ón altóir ... 
PIC BREANDAN MAC GEARAILT

Buiséad á phlé sa Dáil
Athruithe ar Chonradh Liospóin á bplé sa mBruiséil 
Treasa Bhreathnach 

€3 bhilliún, €20 billiún, €9
mbilliún, €15 billiún – sin na
figiúirí atá á lua le sé mhí anuas
agus níos minicí arís le seach-
tain anuas. 

Ach is maoiniú é seo a
chaithfidh an rialtas a fháil in
áit éigin agus níl aon dabht ach
go mbeidh éifeacht aige seo
orainn uile.  Deir an tAire
Airgeadais Brian Lenihan,
“Beidh ar mhuintir na tíre
glacadh le ciorruithe i
gcaiteachas poiblí agus le

harduithe cánach.”  Deir sé
chomh maith go mbeidh
tacaíocht ón Aontas Eorpach
fíorthábhachtach.

Deir an Taoiseach Brian
Cowen an tseachtain seo go dti-
ocfaidh na ciorruithe seo de €15
billiún ó chiorruithe caiteachais
agus ní ó arduithe cánach.  Deir
an rialtas go dteastaíonn na
ciorruithe seo chun iarracht a
dhéanamh an t-easnamh
buiséid de 3% a bhaint amach
faoi 2014.  

Deir Michael Noonan,
urlabhraí airgeadais Fhine

Gael, mar fhreagra ar ráiteas an
rialtais go raibh an seans ann go
mbeadh idir €20 billiún agus
€9 mbilliún ag teastáil ón tír ag
brath ar rátaí fáis eacna-
maíochta na tíre.  

Tá an rialtas ag bunú a gcuid
figiúirí ar rátaí fáis 2011 de
chuid na hInstitiúide Taighde
Eacnamaíochta agus Sóisialta
de 2% in ioncam na tíre agus
2.25% in olltáirgeacht intíre,
agus is é an meán a bhfuil siad
ag bunú a gcuid meastachán air
ná 2.75% in aghaidh na bliana. 

Ar lean ar leathanach 2

Buiséad á phlé sa Dáil
Ar lean ó leathanach a haon
Ach, dar le Davy Research, ní

bheidh ach fás 1.2% ar ioncam
agus 1.9% ar olltáirgeacht
intíre na hÉireann.  

Dar le ceannaire Pháirtí an
Lucht Oibre, Eamon Gilmore,
“Ba cheart go mbeadh
cóimheas de 50:50 idir
arduithe cánach agus cior-
ruithe caiteachais,” Síleann
Sinn Féin go bhfuil sé iomlán
neamhréalaíoch go bhfuil an
rialtas ag iarraidh an t-eas-
namh sin a bhaint amach.   

Is i mí Mheán Fómhair a bhí
an Taoiseach ag maíomh nach
mbeadh ciorruithe de níos mó
ná €3 bhilliún i gceist i
mbuiséad na bliana seo ach
anois tá sé soiléir go mbeidh an
figiúr sin i bhfad níos airde.  Ag
an am dúirt an Taoiseach le
linn an agallaimh cháiliúil sin
ar Morning Ireland : “Nílim ag
súil go mbeidh ciorruithe de
€4 bhilliún i gceist.”  

Ach, deir an Taoiseach Brian
Cowen an tseachtain seo go
mbeifear ag lorg sábhála de €15

billiún faoi phlean ceithre
bliana an rialtais taobh istigh
den tréimhse sin.  

Mhaígh siad  chomh maith
nár stiúir ná nár leag
Coimisiún na hEorpa síos na
figiúirí don phlean ceithre
bliana agus deir urlabhraí de
chuid an Choimisinéara Eac-
namaíochta agus
Airgeadaíochta, Olli Rehn,
nach mbeidh aon mheasú-
nacht á déanamh ag an
gCoimisiún ar phlean an rial-
tais go dtí an mhí seo chugainn
agus go dtí go bhfuil na sonraí
uile leagtha amach ag an rial-
tas.  Tá súil go dtabharfaidh
Olli Rehn cuairt ar Éirinn an
mhí seo chugainn.  

Tá an Taoiseach Brian
Cowen san Eoraip faoi láthair,
áit a bhfuil ceannairí thíortha
na hEorpa ag caitheamh vóta
ar phleananna smachtbhannaí
a chur ar bhallstáit a sháraíonn
teorainneacha buiséid an Aon-
tais Eorpaigh. 

Tá an Seansailéir Gearmá-
nach Angela Merkel go láidir i

bhfabhar an phlean chun cear-
ta vótála a bhaint de thíortha a
bhriseann rialacha buiséid an
AE go rialta, plean a bhfuil an
Taoiseach, i measc ceannairí
eile, ina choinne.  

Tá sí go mór ar son fearas
buan tarrthála do thíortha an
AE atá i gcruachás ach is
athruithe iad seo uile a
mbeadh tionchar acu ar Chon-
radh Liospóin.  

D’fhógair Uachtarán na
Fraince Nicholas Sarkozy a
thacaíocht do phlean Merkel
an tseachtain seo caite chomh
maith.  Tá sé i gceist faoin aon-
tas neamhspleách Francach-
Gearmánach go mbeadh na
smachtbhannaí úra seo i bhfei-
dhm faoi 2013.  Tá ceisteanna
ardaithe ag rialtas na hÉireann
an mbeadh orthu reifreann a
bheith acu dá mbeadh siad ag
iarraidh cloí leis na moltaí seo
nó an é go mbeadh siad in ann
na hathruithe seo a chur i
bhfeidhm taobh istigh de
Chonradh Liospóin mar atá sé
faoi láthair.  

Cruachás 
i ndan do
sheandaoine
Treasa Bhreathnach

TÁ amhras á léiriú go mbeidh
pinsean na seandaoine buailte go
láidir i mbuiséad na bliana seo
ach cheana féin tá daoine
scothaosta na tíre i gcruachás
agus iad ag iarraidh airgead a fháil
chun a dtithe a théamh don
gheimhreadh agus chun íoc ar
chógas leighis.  

Ó mhí Dheireadh Fómhair seo
caite tá ar dhaoine le cárta leighis
táille de 50 cent a íoc ar oideas
leighis, agus tá an táille bhreise
seo ag bualadh lucht scothaosta
na tíre go mór.  Muintir den
phobal a mbíonn orthu riar maith
leighis a fháil ach nach féidir leo
an costas breise a íoc.  Tá sé
fógartha go bhfuil roinnt mhaith
seandaoine nach bhfuil in ann an
costas breise seo a íoc agus nach
bhfuil ag ceannach a n-oideas
leighis dá bharr.  Tá Age Action
Ireland ag achainí ar sheandaoine
a gcuid leighis a ghlacadh thar
aon ní eile.  Deir siad chomh
maith go bhfuil sé soiléir gur cáin
é an táille seo ar sheandaoine
agus daoine tinne sa tír.  D’fhéad-
fadh duine atá ag tarraingt an
phinsin €10 in aghaidh na míosa

a íoc de bharr na táille seo agus ní
féidir le roinnt daoine atá ag
streachailt an costas seo a íoc.
Deir an Irish Medical Organisation
go bhfuil othair ag iarraidh ar
dhochtúirí an bealach a líonann
siad a n-oideas a athrú sa chaoi is
gur féidir leo cógas míosúil a fháil
in áit ceann seachtainiúil chun na
costais mhóra seo a sheachaint.  

Deir Aontas Cógaisíochta na
hÉireann gur cheart do dhaoine
nach féidir leo an táille a íoc dul i
dteagmháil le Feidhmeannacht
na Seirbhíse Sláinte.  Tá beagnach
dhá thrian de sheandaoine i dTu-
aisceart Éireann nach bhfuil in
ann a dtithe a théamh an
geimhreadh seo.  

Dar le suirbhé de chuid House
Conditions tá an ráta
bochtaineachta breosla do
dhaoine os cionn 60 bliain d’aois
ardaithe 15% le ceithre bliana
anuas, agus tá an ráta anois ag
60.5%.  

Taispeánann an suirbhé
chomh maith go bhfuil an scéal
níos measa do sheandaoine atá
ina gcónaí leo féin le beagnach
ceithre chúigiú díobh siúd ag
maireachtáil i mbochtaineacht
breosla.  

Iarbhall
den IRA
faighte
marbh
Meadhbh Ní Eadhra

AIMSÍODH iarbhall den IRA,
Gerry Bradley, marbh ina charr
in aice le Caisleán Charraig
Fhearghais Dé Céadaoin. 

Tá roinnt daoine ann a chrei-
deann gur chuir sé lámh ina
bhás féin ach ní fios rud ar bith
go cinnte. 

Foilsíodh leabhar con-
spóideach faoi
ghníomhaíochtaí Bradley le
linn na dTrioblóidí, scríofa
aige féin agus ag Brian Feeney,
cúpla bliain ó shin. ‘Insider’ an
t-ainm atá ar an leabhar. 

Maítear go raibh Gerry
‘Whitey’ Bradley scoite amach
óna chairde i ndiaidh gur foil-
síodh an leabhar. 

Glac Freagracht! a deir
gaolta pháistí Ros Comáin
Meadhbh Ní Eadhra

TÁ sé ráite ag an Aire Leanaí
Barry Andrews go bhfuil sé ag
súil go gcuirfear tús go luath le
nósanna imeachta araíonachta
(disciplinary proceedings)
maidir leis na hoibrithe cúram
leanaí a bhí bainteach le cás
mhí-úsáid pháistí Ros Comáin. 

Tá sonraí agus eolas faoin
mhí-úsáid agus faoin fhaillí a
d’fhulaing páistí i Ros Comáin
mar gheall ar a gcuid tui-
smitheoirí tagtha chun solais le
cúpla lá anuas mar gheall ar
thuairisc speisialta a rinne
foireann fiosrúcháin. Tá gaolta
an tseisear páiste atá i gceist ag
iarraidh orthu siúd i bhFei-
dhmeannacht na Seirbhíse
Sláinte (HSE), nár chosain na
páistí agus nár chomhlíon a
gcuid dualgas i leith na bpaistí,
freagracht a ghlacadh as sin. Tá
sé deimhnithe ag an Aire
Andrews freisin go mbeidh
iniúchadh náisiúnta ar chásan-
na mí-úsáide agus faillí i leith
páistí á dhéanamh go luath. 

Ach deir Ineke Durville,
Cathaoirleach ar Chumann
Éireannach na n-Oibrithe
Sóisialta (IASW), nach ndearna
iniúchtaí den chineál seo
difríocht dhearfach ar bith
cheana agus nach ndearna siad
ach aird na n-oibrithe sóisialta

a bhaint ó chuidiú le teaghlaigh
agus le páistí.

Tá imní léirithe ag gaolta na
bpáistí freisin maidir leis an
gceathrar páiste atá fós faoi
chúram an HSE. Deir siad nach
bhfuil muinín ar bith acu i
gcumas na seirbhísí sláinte aire
a thabhairt do na páistí.

Tá Geoffrey Shannon, a
chomhairligh an fiosrúchán, ag
maíomh nach bhfuil úsáid
cheart á baint as reachtaíocht
atá i bhfeidhm sa tír chun páistí
a chosaint. Dar leis, níor
úsáideadh na cumhachtaí a
thugtar faoin Acht um Chúram
Leanaí 1991 chun Ord
Maoirseachta a lorg, go
héifeachtach le linn na
géarchéime a bhí ag na teagh-
laigh.

“Dá n-úsáidfí na cumhachtaí
seo, bheadh na seirbhísí
sóisialta agus sláinte ag tab-
hairt airde ar na páistí seo i
bhfad níos luaithe chun a chin-
ntiú go raibh siad sábháilte,” ar
sé. “Tá gá le hoideachas maidir
le húsáid an Achta.”

An tUasal Geoffrey Shannon,
a chomhairligh an fiosrúchán
maidir leis an mí-úsáid a rin-
neadh ar pháistí i Ros
Comáin.

Figiúirí úra i leith
coiriúlachta sa tír
Treasa Bhreathnach

TÁ figiúirí úra scaoilte ag an
Phríomh-Oifig Staidrimh i leith
choiriúlacht na tire, bunaithe ar
thuairisciú a déanamh do na Gar-
daí anuraidh.  Tháinig ardú d’aon
chúigiú ar choireanna robála,
fuadaigh, agus sracaidh i gcom-
paráid leis an tréimhse chéanna
anuraidh.   Dar leo tháinig ísliú ar
an méid coireanna a
thuairiscítear do Ghardaí maidir
le dúnmharú, dúnorgain, drugaí
agus gunnaí.  I gcás ceann as gach
deich dteach, robáladh nó
loiteadh é nó  briseadh isteach sa
charr agus tharla beagnach leath
de na robálaithe nuair a bhí duine
éigin sa bhaile. 

Taispeánann figiúirí na
Príomh-Oifige Staidrimh gur coir

gan foréigean a bhí i gceist le
ceann amháin as gach trí cinn,,
nach mbacann na híospartaigh le
tuairisciú a dhéanamh do na Gar-
daí mar go gceapann siad nár
chaill siad mórán nó nach raibh
an choir ró-dháiríre.  Shíl níos mó
ná leath díobh siúd nach ndéan-
fadh nó nach mbeadh na Gardaí
in ann aon cheo a dhéanamh faoi
na coireanna.   Taispeánadh
chomh maith gur ionsaíodh aon
trian de dhaoine in aice lena n-áit
oibre agus go raibh duine gor-
taithe i 60% de na cásanna seo.
Tháinig dúbailt ar an méid daoine
a gabhadh ag fás nó ag déanamh
drugaí ón am seo anuraidh.  Bhí
ardú ar striapachas sa tír chomh
maith le trí huaire níos mó cásan-
na á dtuairisciú i gcomparáid leis
an tréimhse chéanna anuraidh.  

D’admhaigh Shell iad

féin sin nuair a scaoileadh
an cúigear fear saor as an
phríosún sa bhliain 2005.

Má théann Providence
leis an rogha an ola a
phróiseáil ar an oileán,
beidh imní ar na daoine a
théann ann go rialta mar
gheall ar an éanlaith. Tá
an tearmann éanlaithe
fiáine is mó i dTuaisceart
Éireann ar Reachlainn
agus tá cuid mhaith
forachan, crosán, puifíní
agus saidhbhéar le
feiceáil ar na beanna sa
tearmann.

Ní fios go fóill an bhfuil
pleananna déanta dóibh
siúd má dhéantar an
druileáil nó an phróiseáil
ar an oileán.

Deir Providence go
mbeidh siad ag caint le
muintir an oileáin má
théann siad ar aghaidh
leis an druileáil agus go
bhfuil sé ró-luath le rá cé
acu a bheidh an druileáil
á déanamh ar an oileán
nó amuigh ar an fhar-
raige.

Cúis
dóchais
d’othair
ailse
Meadhbh Ní Eadhra

AG seimineár i mBaile Átha
Cliath inné, fógraíodh na
torthaí dearfacha ar an gcéad
tástáil chliniciúil ar ghléas ion-
scópach darb ainm Endo Ve,
forbartha ag Ionad Taighde
Ailse Chorcaí i gColáiste na
hOllscoile Corcaigh.
Ceadaíonn an gléas seo do
dhochtúirí drugaí ceimiteiri-
peacha a thabhairt dá n-othair
ar bhealach “localised”, chun
siadaí calaireicteacha (colorec-
tal tumours) a chóireáil. San
áireamh anseo tá cinn nach
féidir le dochtúir cóireáil a
dhéanamh orthu faoi láthair
leis an trealamh atá acu.

Rinneadh tástáil ar othar le
hailse chalaireicteach, othar ar
dúradh leis nárbh fhéidir
cóireáil a dhéanamh air
roimhe seo. Tríd an ngléas nua

ionscópach seo, bhí dochtúir
in ann fáil réidh leis an siad go
hiomlán.

Is cúis dóchais é seo do
dhaoine ar fud na hÉireann
agus go deimhin ar fud an
domhain nach bhfuil in ann
dul tríd na gnáthphróisis
chóireála ar nós máinliachta,
ceimiteiripe agus radaiteiripe,
agus cuirfidh an gléas nua
feabhas suntasach ar an
mbealach a ndéantar cóireáil
ar ailsí inmheánacha.

Is é an Dr. Declan Soden ó
Ionad Taigdhe Ailse Chorcaí

duine díobh siúd a d’fhorbair
an gléas nua.

“Mar gheall ar an ngléas seo,
éiríonn fíochán an siad póir-
iúil, rud a chiallaíonn go
ndéanann an siad ionsaí ar
dhrugaí ceimiteiripe ar
bhealach i bhfad níos éifeach-
taí, agus ní gá an oiread sin
drugaí a úsáid,” a mhínigh sé.
“An toradh atá air seo ná go
mbíonn i bhfad níos lú fo-
iarmhairtí míochaine (medical
side-effects) ann do na hothair,
agus bíonn an chóireáil i bhfad
níos éasca. Freisin, mar nach
ndéantar ionsaí ar na drugaí
ceimiteiripe ach san áit atá á
chóiréail ag an réimse leic-
treach, bíonn tiúchan níos ísle
drugaí de dhíth agus gach
seans go mbeadh tréimhsí níos
giorra á chaitheamh ag daoine
sna hospidéil.”

Deir an tAire Sláinte, Mary
Harney, go bhfuil
“féidearthachtaí ollmhóra” ag
an ngléas seo chun sian a
chóireáil, fo-iarmhairtí
míochaine a laghdú agus
caighdeán maireachtála na n-
othar a fheabhsú.

Dar le Gerry O’Sullivan,
Stiúrthóir Bunaidh ar an Ionad
Taighde Ailse, tá
féidearthachtaí ag an ngléas, ní
hamháin chun sian inmheá-
nach a dhíbirt, ach freisin chun
géinte a sholáthar a chiallóidh
go mbeidh cóireáil chórasach i
gceist, ag fáil réidh le haon
ailse thánaisteach ar fud an
choirp.

“Tá an todhchaí geal agus tá
an obair atá ag teacht amach as
Éirinn thar a bheith suntasach
agus corraitheach,” ar sé.

Labhair an Dr O’Sullivan ag
seimineár i mBaile Átha Cliath
inné, a d’eagraigh an Bord
Taighde Sláinte, chun
taighdeoirí cliniciúla agus
tionscal na teicneolaíochta
leighis a thabhairt le chéile.
Bhí seacht bhforbairtí taighde
éagsúla, maoinithe ag an
mBord Taighde, á léiriú ag an
seimineár, agus bhí an Endo Ve
mar cheann acu sin.

Aoibhinn Ní Shúilleabháin agus Ryan Tubridy ar ais le chéile? De réir dealramh, tá Tubridy
agus Aoibhinn Ní Shúilleabháin ar ais le chéile tar éis gur tháinig sé amach gur scar siad óna
chéile. Bhí an bheirt acu le feiceáil i rith sheoladh an leabhair “JFK in Ireland” i dTeach an
Ard-Mhéara i rith na seachtaine. (PIC. SASKO LAZAROV/PHOTOCALL IRELAND)

Seirbhís Nua ag Aerfort na Sionainne
Dearbhaile Flynn

BEIDH seirbhís nua de chuid
Aer Lingus á chur ar bun idir
Aerfort na Sionainne agus
Páras-Charles de Gaulle. 

Tosófar an tseirbhís nua ar
an 17 Nollag agus tá suíomh
idirlín Aer Lingus ag tógáil
áirithintí anois. 

Ciallaíonn an fhorbairt sin
go mbeidh Aerfort na Sion-
ainne mar phointe rochtana
d’iarthar na tíre seo go ceann
de na moil eitlíochta is
gnóthaí ar domhan. 

Cuirfear an tseirbhís nua
seo trí eitilt fillte ar fáil sa
tseachtain. Is neartú iontach é
an tseirbhís nua seo don aer-
fort féin agus d’Iarthar na
hÉireann go ginearálta – agus
tagann sé go díreach dhá
sheachtain tar éis an fhairsin-
githe atá déanta ag Aer Lingus
ar an tseirbhís idir Sionainn
agus Manchain. 

Dar le Martin Moroney,
Bainisteoir Aerfort na Sion-
ainne, cinntíonn an tseirbhís
nua seo go mbeidh, “sár-
nascacht ar aghaidh ar fáil ag

Aerfort na Sionainne chuig
gach uile cheannphointe mór
ar fud na cruinne.” Agus deir
Brian O’Connell, Cathaoir-

leach Údarás Aerfort na Sion-
ainne, go léiríonn an fógra seo
cé chomh hathléimneach is
atá Aerfort na Sionainne go

háirithe i gcomhthéacs na
bhfíordheacrachtaí atá ag
earnáil na heitlíochta sa lá atá
inniu ann. 

Ar ais le chéile?

“Mar gheall ar an
ngléas seo, éiríonn
fíochán an siad póir-
iúil, rud a chiallaíonn
go ndéanann an siad
ionsaí ar dhrugaí
ceimiteiripe ar
bhealach i bhfad níos
éifeachtaí, agus ní gá
an oiread sin drugaí a
úsáid,”

Comhpháirtíocht shóisialta
i ndán don Tuaisceart?
Anton Mac Cába

AN bhfuil comhpháirtíocht
shóisialta ar bhonn an Deiscirt
i ndán don Tuaisceart? Ba é an
chomhpháirtíocht shóisialta
an t-aon mholadh dearfach a
rinneadh Dé Luain i Stormont,
le linn díospóireachta ar na
ciorruithe.

Bhí difear béime idir na
páirtithe roimh an
díospóireacht. Níl sin chomh
mór níos mó. Ritheadh d’aon
guth rún de chuid Shinn Féin,
rún a mhol Gerry Adams.

Dealraíonn sé gur taobh
istigh den Pháirtí Aontachtach
Daonlathach (DUP) atá an
deighilt is mó. Ach, an ann dó? 

Is é Sammy Wilson ón DUP
an t-Aire Airgeadais. Dúirt sé
go raibh polaiteoirí agus ceard-
chumannaigh a bhagair an fód
a sheasamh in éadan cior-
ruithe “ag cur dallamullóige
orthu féin agus ag cur daoine
leochaileacha i mbaol.” Níorbh
fhéidir ach mion-leasuithe a
dhéanamh ar na ciorruithe.

Níorbh é sin an port a bhí ó

Peter Robinson, an Chéad-Aire
agus ceannaire an DUP. Cháin
seisean rialtas coimeádach na
Breataine as gan an £18 billiún
(€20.63 billiún), a gheall rialtas
Gordon Brown, a chur ar fáil.

Caint iontach trodach a bhí
ó Robin Newton, ball den DUP
agus Aire Sóisearach in Oifig
an Chéad-Aire agus an
LeasChéad-Aire. Cháin sé iom-
par na bhfeisirí coimeádacha i
Westminster agus an t-
athbhreithniú caiteachais dá
fhógairt. Dúirt sé go raibh siad
“insensitive, unbecoming and
tasteless” agus “boorish.”

Tá difear mór idir Wilson
agus daoine eile sa DUP. Ní
bheidh Wilson ina iarrthóir
don Tionól sa chéad toghchán
eile, mí na Bealtaine. Tá sé
chun a aird a dhíriú ar phar-
laimint Westminster, mar a
bhfuil sé ina fheisire d’Aon-
troim Thoir. Ní bheidh sé ina
Aire Airgeadais. Níl sé cinnte
an ag an DUP, fiú, a bheidh an
Aireacht. 

Sa Tionól, cháin gach páirtí
na ciorruithe. Ach bhí moltaí

faoin straitéis gann. Bhí lei-
deanna sa mhéid a dúirt
Adams. Dúirt sé go raibh sé
riachtanach do “na páirtithe
polaitiúla sa Tionól, na ceard-
chumainn, an earnáil phoiblí
agus dheonach, agus earnáil
an ghnó” bheith ag obair lena
chéile. Ní rud chomh foirmeál-
ta leis an chomhpháirtíocht
shóisialta a bheadh i gceist, dar
le hurlabhraí thar ceann Shinn
Féin. Ba iad Alasdair McDon-
nell agus Conor McDevitt,
beirt ón SDLP, a bhain úsáid as
na focail ‘comhpháirtíocht
shóisialta’. Mhol siad é don
Tuaisceart. Is polasaí sin atá go
hoifigiúil ag an SDLP le deich
mbliana. Is iar-bhall de Pháirtí
an Lucht Oibre é McDevitt,
agus iar-chathaoirleach ar Óige
an Lucht Oibre. Tá sé cleach-
taithe leis an chomh-
pháirtíocht ó dheas.

Má bhí seo ar an aon
straitéis dearfach a moladh, níl
na ceardchumainn ar aon
intinn faoi. Tuigtear go bhfuil
UNITE, an ceardchumann is
láidre ó thuaidh, ina éadan.

Hume ina
‘Éireannach
is mó sa stair’ 

Anton Mac Cába

AN tseachtain seo caite,
d’ainmnigh an Late Late
Show John Hume mar ‘an
tÉireannach is mó sa stair’.
Tharla seo cúig bliana i ndi-
aidh do Hume éirí as an pho-
laitíocht, tráth a bhfuil meath
ar a shláinte.

Luaitear Hume agus an
SDLP lena chéile. Cén treo ina
bhfuil an páirtí sin ag dul?
Cad a bhain dóibh? 

Bhí an SDLP i mbarr a
réime in 1998. Bhí siad ar an
pháirtí ba mhó ó thaobh vótaí
o thuaidh, beagnach 22% den
vóta acu sa toghchán don
Tionól. Sa toghchán don
Tionól naoi mbliana dár
gcionn, thit sin go 15.2%. Níor
tháinig aon ró-bhiseach ó
shin air. Cinnte, ba chean-
naire tábhachtach san SDLP é
Hume. Bhí carasma aige. Ar
ndóigh, níorbh é amháin a
bhunaigh an SDLP. 

B’fhéidir, fiú, nárbh eisean
an fear ab aitheanta i measc
na mbunaitheoirí in 1970.

Bhí páirt chomh mór céan-
na ar a laghad ag leithéidí
Gerry Fitt, Paddy Devlin,
Paddy O’Hanlon, Ivan Cooper
agus Austin Currie. 

Bhí, ón dtús, easaontas

bunúsach sa pháirtí. Bhí
dream amháin ar son páirtí a
bheadh daonlathach sóisial-
ta. Bhí dream eile ar son páirtí
a bheadh náisiúnach. 

Bhí Gerry Fitt ina chean-
naire ar an SDLP ó 1970 go
1979. Níl oiread sin cuimhne
anois ar Fitt. Bhí sé ina
fheisire ag Páirtí Poblachtach
an Lucht Oibre i sean-phar-
laimint Stormont, agus i
Westminster. 

Thosaigh sé ina radacach ar
na sráideanna; chríochnaigh
sé i dTeach na dTiarnaí.
D’éirigh sé as an chean-
nasaíocht in 1979, ar an
bhonn nár pháirtí daon-
lathach sóisialta níos mó an

SDLP.  Ba ansin a ceapadh
Hume ina cheannaire. 

D’fhan sé go 2001, nuair a
ceapadh Mark Durkan, a
roghnaigh Hume mar
chomharba.

Dúirt Eddie Espie, iarLeas-
Chathaoirleach an SDLP, gur
fhan Hume ró-fhada sa phost.
“Níor thug sé seans do
dhaoine nua,” ar seisean.
“Theip ar an SDLP tabhairt
faoi na dúshláin nua a bhí
rompu i ndiaidh sosanna
cogaidh 1994. 

Lig siad a gcuid rámhaí le
sruth tar éis Chomhaontú
Aoine an Chéasta in 1998.”

Bhí Gerry Murray ina
chathaoirleach ar an SDLP i
gCathair Dhoire. Dúirt sé go
raibh an SDLP in éadan Aon-
tachtóirí agus fheachtas an
IRA: “Ní raibh riamh fhios ag
an SDLP cérbh iad na rudaí go
raibh sé ar a son. Go fiú, ní
raibh fhios acu an raibh sé
náisiúnach nó daonlathach
sóisialta. 

Leis na Sealadaigh, an rud a
chonaic tú, fuair tú é.”

Ní thagadh an SDLP lena
chéile ach aimsir toghcháin.
“Ní fios an gcaithfidh
staraithe sna glúnta
romhainn chomh cineálta sin
le Hume,” arsa Murray.

“Níor thug sé seans
do dhaoine nua,” ar
seisean. “Theip ar an
SDLP tabhairt faoi na
dúshláin nua a bhí
rompu i ndiaidh
sosanna cogaidh
1994. Lig siad a gcuid
rámhaí le sruth tar éis
Chomhaontú Aoine
an Chéasta in 1998.”

John Hume, iar-cheannaire an SDLP. (PIC. PHOTOCALL IRELAND)

“Is muide todhchaí
Náisiún na hÉireann”:
Gary Redmond, USI
Na mílte mac léinn le freastal ar agóid i mBÁC
Meadhbh Ní Eadhra

Táthar ag súil go mbeidh
na mílte mac léinn ó ar fud
na hÉireann ag dul go dtí an
phríomhchathair Dé
Céadaoin seo chugainn le
páirt a ghlacadh in agóid atá
eagraithe ag Aontas na Mac
Léinn in Éirinn (USI) agus ag
aontais eile thart ar an tír.
Tosóidh an agóid ag 12.30in
ar an gCéadaoin 3 Samhain i
gCearnóg Parnell agus
rachaidh sé ó sin go foirgn-
imh an rialtais, áit a mbeidh
aoichainteoirí ag labhairt
leis na hagóideoirí. Tá an
agóid seo ann chun iarracht
a dhéanamh maoiniú a
chinntiú sa chéad bhuiséad
eile d’oideachas tríú leib-
héal. Beidh na mic léinn i
mbun agóide freisin in
aghaidh aon mhéadaithe
eile ar an dtáille chlárúcháin
atá á híoc ag mic léinn faoi
láthair, táille atá ardaithe le
689%, ó €190 go €1500, ó

tugadh isteach é. Ar ndóigh
beidh aird á tarraingt freisin
ar an ngéarchéim
dhífhostaíochta agus imirce
atá ann do chéimithe i
láthair na huaire. Deir
Uachtarán Aontas na Mac
Léinn in Éirinn, Gary Red-
mond, go bhfuil an agóid
seo eagraithe acu chun a
chinntiú nach féidir an lámh
in uachtar a fháil go héasca
ar mhic léinn agus ar chúr-
saí ardoideachais, i
mBuiséad 2011. 

“Má dhéantar faillí ar
chúrsaí ardoideachais sa
bhuiséad, buille uafásach
tromchúiseach a  bheadh
ann a chuirfeadh todhchaí
na n-ollscoileanna agus na
gcoláistí i mbaol agus
bheadh iarmhairtí aige ar
thodhchaí na mic léinn agus
foghlaimeoirí agus ar an
eacnamaíocht ina iomláine
freisin,” ar sé. 

“Leanann an rialtas ar
aghaidh ag rá linn gur gá an

t-easnamh sa bhuiséad a
laghdú chun a chinntiú
nach bhfuil rudaí chomh
dona seo don chéad ghlúin
eile, ach anois táthar ag
moladh ciorruithe do tha-
caíocht do mhic léinn agus
táillí méadaithe le haghaidh
oideachas tríú leibhéal. Mar
sin tá siad ag aistriú na
fiacha uathu féin go mic
léinn agus an chéad ghlúin
eile. Is muidne todhchaí
Náisiún na hÉireann. Mic
léinn an lae inniu a bheidh
mar cháiníocóirí amárach
agus muidne a bheidh ag
aisíoc na costais a bhain le
sábháil na mbanc. 

Trí chúrsaí oideachais a
chosaint beimid ag tabhairt
seans dár nglúin féin chun
na fiacha seo a aisíoc. I
gceann cúpla lá, beidh na
mílte mac léinn amuigh ar
shráideanna Átha Cliath ag
léiriú cé chomh riachtanach
agus atá an t-ardoideachas
do rathúnas na hÉireann.”

Liu Xiaobo – siombail láidir ag an tSín?
Ian Lahiffe, Xián da Xue, An tSín

IS cúis mhór náire é Liu Xiaobo do
rialtas na Síne agus Duais Nobel na
Síochána bronnta air agus é i
bpríosún. Ach ní mór an dochar a
dhéanfaidh an bronnadh seo do
shocracht pholaitiúil sa tSín. 

Tá Liu Xiaobo i bpríosún faoi
láthair mar gheall ar a ghníomhachtaí
ar son dul chun cinn polaitíochta sa
tSín. Dá mba rud é go ndéanfaí a lei-
théid i gcultúir eile, bheadh an-chuid
tacaíochta aige agus é i gcónaí
síochánta ar thóir leasú polaitíochta,
rud atá ag teastáil go mór sa tSín.

Ach ní mar sin atá sé sa tSín. I ndi-
aidh titim an Aontais Shóivéadaigh,
tá an-chuid ceachtanna foghlamtha
ag rialtas na Síne. Is é an dúshlán is
mó atá rompu i ndáiríre ná an t-

idirlíon agus an éifeacht atá ag an
idirlíon ar na meáin chumarsáide.  Is
cinnte go bhfuil an córas cinsireachta
atá i bhfeidhm acu thar a bheith dian
docht ach tá dhá ghné eile i bhfeidhm
sa tír a chabhraíonn leis an rialtas
cumhacht a chothabháil. 

Is é an chéad ghné ná an

neamhaird atá formhór an phobail ag
tabhairt ar chúrsaí polaitíochta le
blianta fada. Ní hé go bhfuil sé chomh
dona leis an gCóiré Thuaidh ach ní
fheiceann muintir na Síne mórán
maitheasa le bheith ag tabhairt faoi
chúrsaí polaitíochta. Mar sin, bíonn
dearcadh dearfach ag an bhformhór
acu i leith na polaitíochta. Má tá saol
níos fearr le baint amach acu ach
glacadh leis na polaiteoirí déanfaidh
siad é sin. 

An dara gné ná an náisiúnachas atá
sofheicthe sa tír. Baineann an náisiú-
nachas go mór le stair na tíre. Cé nár
chuala an chuid is mó de na Sínigh
faoi Liu Xiaobo is cinnte go nglac-
faidh siad le tuairim an rialtais maidir
leis an duais a bronnadh air mar
mhasla ón Iarthar i leith dhul chun
cinn na Síneach. 

Tá nod de thodhchaí na tíre le
feiceáil i measc na ndaoine óga agus,
mar sin, is ábhar imní iad muintir óga
na tíre seo. Agus mé ag freastal ar an
ollscoil anseo in Xián da Xue, tharla
eachtra thar a bheith spéisiúil ag an
deireadh seachtaine.  Chuaigh bea-
gnach 7,000 mac léinn ó m’ollscoil i
mbun círéibe i gcoinne na Seapánach
as a gconlán féin maidir leis an each-
tra a tharla le déanaí nuair a gabhadh
Síneach ar bhád in aice leis na
hoileáin Diaoyu.  Bhí an-chuid fuatha
le brath i measc an tslua agus rin-
neadh ionsaithe ar Sheapánaigh agus
damáiste dá gcuid siopaí.

Tá tábhacht ag baint leis an stair
agus tá na mic léinn ag iarraidh go
mbeidh rialtas na Síne níos déine arís
ar an tSeapáin. Is fiú a chur i
gcuimhne gur chuir na Sínigh cosc ar

easpórtáil tearcithreach chuig an
tSeapáin, rud a chuir na Seapánaigh
go mór faoi bhrú. Léiríonn an eachtra
go bhfuil an tSín sásta dul i mbun
cogadh eacnamaíochta. 

Mar sin, ní fheictear mórán dóchais
a bhaineann le Liu Xiaobo mar
shiombail. Ina áit sin, is cosúil go
bhfuil na Sínigh ar thóir díoltais i
gcoinne sean-naimhde. Is í sin an
tosaíocht acu agus tá siad ar an
mbóthar seo le tamaillín. 

Ach, céard a tharlóidh nuair a
thuigfidh siad nach bhfuil mórán
maitheasa leis an aidhm acu agus
meas an mhórshaoil caillte acu go
huile is go hiomlán? Tá gach seans go
mbreathnóidh siad ar íomhá Liu
Xiaobo, agus b’fhéidir go dtuigfidh
siad céard is gradam stádais ann sa
deireadh.

Liu Xiaobo lena bhean Liu Xia

Ciorrú 25% le déanamh ar mhaoiniú S4C
Anton Mac Cába

TÁ ciorrú 25% le déanamh ar
mhaoiniú S4C, an stáisiún teil-
ifíse Breatnaise. D’fhógair Stát-
cisteoir na Breataine, George
Osborne, sin mar chuid den
athbhreithniú caiteachais. Is é
an BBC a dhéanfaidh an
stáisiún a mhaoiniú as seo
amach. 

Ach tá ciorrú 16% le

déanamh ar bhuiséad an BBC
idir seo agus 2016. Ceapfar
bord nua do S4C. Beidh lámh
ag Iontaobhas an BBC ann,
chomh maith le Bord S4C mar
atá anois ann. Cuireann an
BBC cláracha a mhaireann 10
n-uaire an chloig sa tseachtain
ar fail do S4C. Tá ciorrú 170
uair an chloig sa bhliain air sin
dá mholadh; is ciorrú bea-
gnach 33% sin.

Bhí, cheana, imní faoin
stáisiún. Mí Iúil d’éirigh an
príomh-fheidhmeannach,
Iona Jones, as a post. Níor
míníodh cad chuige.

Tá rún ag idir Bhreat-
naiseoirí agus cheardchuman-
naigh S4C a chosaint. Tá an-
imní ar Cheardchumann
Náisiúnta na nIriseoirí (NUJ), a
dúirt Meic Birtwistle, craoltóir
Breatnaise agus ball de Choiste

Gnó an Cheardchumainn. Dar
leis go bhfuil na moltaí ag baint
an bhoinn de neamhspleáchas
an stáisiúin. Is faoi chúrsaí
maoinithe is mó atá imní air:
“Faoi láthair, tá an maoiniú
socraithe faoi reachtaíocht.
Faoin mholadh, is faoi
chumhacht an BBC a bheidh.”

Dar leis go ndealraíonn sé
gur ag deireadh an phróisis
athbhreithnithe a socraíodh na

ciorruithe ar S4C: “Straitéis a
thóg blianta, tá siad ag iarraidh
é a leagan i gcúpla bomaite.”

Ba é S4C an chéad u-
chasadh a rinne Maggie
Thatcher. Bhunaigh rialtas
s’aici in 1982 é. Tá sé difriúil ó
stáisiúin eile teilifíse. Chuaigh
daoine go príosún le go
mbunófaí é. Mar sin, moth-
aíonn pobal na Breatnaise go
bhfuil seilbh acu ar an stáisiún.

Ní Breatnaiseoirí sa Bhreatain
Bheag amháin a amharcann
air. Amharcann neart
Sasanach air, le peil na Spáinne
agus na Gearmáine a fheiceáil. 

Tá Bord S4C anois ag cur
isteach ar athbhreithniú brei-
thiúnach ar chinneadh an rial-
tais. Dúirt John Walter Jones,
Cathaoirleach an Bhoird, gur
caitheadh le S4C “mar phíosa
feola a bhí dá dhíol.” 

An Ghaeilge chun cinn i gcoinne na gciorruithe molta in Albain.

Scrios uafásach san Indinéis
Meadhbh Ní Eadhra

MEASTAR go bhfuil ar a
laghad 343 marbh agus na
céadta ar iarraidh mar gheall ar
an súnámaí san Indinéis. Tá
criú tarrthála agus oibrithe
fóirithinte ag lorg daoine a

tháinig slán ón súnámaí anois.
Dhíláithrigh an súnámaí os
cionn 20,000 duine agus scrios
sé ar a laghad 20 baile éagsúil.
Tonn trí mhéadar a bhí i gceist
agus tharla sé i ndiaidh crith
talún fíorchumhachtach Dé
Luain. Creidtear gur imigh go

leor de choirp na marbh amach
ar an bhfarraige.

Tá oifigeach thall san Ind-
inéis ag maíomh gur theip ar
chóras réamhrabhaidh, a
cuireadh i bhfeidhm i ndiaidh
na toinne marfaí in 2004, mar
gheall ar easpa cothabhála. Is

sa bhliain 2008 a bhí an córas
seo in úsáid ar dtús, le cabhair
ón nGearmáin, ach ó shin i
leith tá sé gan mhaitheas agus
stop sé ag obair go héifeach-
tach thart ar mhí ó shin, dar leis
an nGníomhaireacht Meitéare-
olaíochta agus Geoifisice.
Táthar ag rá nach bhfuil an
taithí ná an saineolas acu chun
monatóireacht a dhéanamh ar
an gcóras mar is gá. Mar sin, ní
raibh bonnán (siren) ar bith le
cloisteáil i ndiaidh an chreatha
talún ar an Luan. É sin ráite, ní
fios an ndéanfadh sé sin
difríocht ar bith, mar go raibh
na hoileáin suite ró-ghar don
fhorlár agus shroich an súná-
maí iad laistigh de chúpla
nóiméad ar aon nós.

Tá na hoileáin inar tharla an
tubaiste seo suite gar d’fhorlár
an chreatha talún a bhí ann Dé
Luain faoi urlár na farraige. Tá
an éasclíne ar chósta na n-
oileán mar an gcéanna leis an
éasclíne a chúisigh an crith
talún agus súnámaí siar in
2004 agus a mharaigh 230,000
duine in 12 tír thart ar an
Aigéan Indiach.

I gcomhair ceol thar barr buail isteach chuig seastán
Gael Linn ag Oireachtas na Gaeilge i gCill Airne . . .

Eagarthóir nó eagarthóirí
nua á lorg ag Comhar
Meadhbh Ní Eadhra

Tá sé fógartha go bhfuil an iris Comhar ag lorg
eagarthóir nua. Pól Ó Muirí atá mar eagarthóir
ar an iris faoi láthair, agus Aindrias Ó Catha-
saigh a bhí ann roimhe. Post páirtaimseartha
atá i gceist, don tréimhse ó 1 Eanáir 2011 go 31
Nollaig 2013. Tá Comhar ag fáiltiú roimh iar-
ratais don phost seo. Is féidir iarratais a
dhéanamh freisin ar thrian nó dhá thrian den
chúram eagarthóireachta faoi na teidil seo a

leanas: Cúram eagarthóireachta faisnéise,
cúram eagarthóireachta liteartha agus cúram
cóipeagarthóireachta. Is féidir pacáiste eolais a
fháil ag www.iriscomhar.com nó
comhar.iris@gmail.com. An spriocdháta ná 15
Samhain 2010. Ba cheart litir iarratais, mar aon
le CV, sampla d’obair eagarthóireachta an iar-
rthóra (más ann dó) agus ráiteas físe an iar-
rthóra don iris a sheoladh chuig
Comhar.iris@gmail.com. Beidh agallaimh ar
bun Dé Céadaoin 24 Samhain.

Litreacha á seoladh
ag lucht na Gaeilge
chuig Cameron
agus Clegg
Meadhbh Ní Eadhra

BEIDH POBAL, scátheagras phobal na Gaeilge, ag cur níos
mó ná 400 litir chuig David Cameron agus Nick Clegg an
tseachtain seo ag éileamh Acht na Gaeilge don Tuaisceart.
Bailíodh na litreacha ag Lá Mór na Gaeilge ‘10.10.10. Cearta
agus Ceiliúradh’ in Aonach Naomh Seoirse, Béal Feirste.
Mheall an ócáid tuairim is 2000 Gaeilgeoir agus tacaí le
bua agus féith phobal na Gaeilge a cheiliúradh agus teach-
taireacht dháiríre a chur chuig an Tionól agus chuig rialtas
na Breataine gur mithid Acht Gaeilge. 

Deir Nic Saidléir ó POBAL, “Tá ceithre bliana ann ó thug
rialtas na Breataine gealltanas i gComhaontú Cill Rimhinn
Acht na Gaeilge a thabhairt isteach. Tháinig na mílte chuig
an lá ‘Cearta agus Ceiliúradh’ le reachtaíocht don Ghaeilge
a éileamh agus anois beidh a gcuid litreacha á gcur ag
POBAL go díreach chuig 10 Sráid Downing lena chur in iúl
don rialtas go bhfuil sé in am an gealltanas a thug siad
bheith comhlíonta.”

Tá POBAL ag iarraidh ar Ghaeilgeoirí agus ar thacaithe
na Gaeilge litreacha a chur chuig na príomh-airí ag
éileamh reachtaíochta i dtaca le cearta don teanga. Tá
dréachtchóip den litir le híoslódáil ó www.pobal.org nó is
féidir leat do chóip féin a chur chuig 10 Sráid Downing,
Londain, SW1A 2AA.  

Liam Ó Muirthile agus Gabriel
Rosenstock ag seoladh leab-
hair san Instituto Cervantes,
Baile Átha Cliath le déanaí.
Leabhar trí-theangach le
Tomás Mac Síomóin 21
dán/poemes/poemas (Cois-
céim) an teideal a lainseáladh.
€19.95 a luach. Tá na dánta
ann sa Ghaeilge, sa Chatalói-
nis agus sa Spáinnis.

Gabh le Gaeilge le seoladh ag an Oireachtas
Meadhbh Ní Eadhra

TÁ lúcháir ar Chomhdháil
Náisiúnta na Gaeilge agus
Comhar na Múinteoirí
Gaeilge go mbeidh an DVD
Gabh Le Gaeilge á sheoladh le
linn Oireachtas na Samhna. Is
pacáiste eolais é Gabh Le
Gaeilge do dhaltaí a bheidh
ag roghnú ábhar don TGMO
(GCSE) i dTuaisceart Éireann.
Léiríonn an DVD, agus na
cleachtaí atá ag dul leis, na
buntáistí a bhaineann leis an
nGaeilge a roghnú mar ábhar
scoile. 

Tá réimse an-leathan ábhar
(breis agus leathchéad) ar fáil
don TGMO ach tá líon na
ndaltaí a roghnaíonn an

Ghaeilge ag titim go leanú-
nach ón mbliain 2007. Tá na
hiontrálacha don scrúdú
Gaeilge ag leibhéal an TGMO
tite 25% le trí bliana, le cuid
mhaith daltaí ag roghnú tean-
gacha eile thar an nGaeilge. 

Thug Comhar na Múin-
teoirí Gaeilge agus Comhd-
háil Náisiúnta na Gaeilge
faoin tionscadal áirithe seo
chun dul i ngleic leis an
laghdú ar na figiúirí seo.
Beifear á sheoladh chuig
múinteoirí i scoileanna ina
bhfuil an Béarla mar mheán
teagaisc le cuidiú leo an
Ghaeilge a chur chun cinn 

mar rogha don TGMO. Tá
an pacáiste ag díriú ar dhaltaí
atá idir 11-14 bliain d’aois

agus ar bheagán Gaeilge. Mar
sin, tá an rithim breá mall
agus an Ghaeilge simplí go
leor le bheith intuigthe. Sa
DVD, cuireann Caoimhe Ní
Chonchoille aoichainteoirí ó
chúlraí éagsúla i láthair agus
tugann siad léiriú ar na bun-
táistí a bhain siad féin as an
nGaeilge a roghnú mar ábhar.  

Is iad Tomaí Ó Conghaile
(láithreoir raidió agus iriseoir
le Nuacht 24), Ursula Uí
Dhonnaile (Oifigeach Gaeilge
Chomhairle Dhún Geanainn)
agus Mark Harte
(iarpheileadóir do Thír
Eoghain agus múinteoir
meánscoile) rannpháirtithe
an chláir. 

Tugann siad ar fad le fios

nach mbeadh na deiseanna
céanna acu murach an
Ghaeilge agus gur chuidigh sí
go mór leo forbairt phearsan-
ta agus ghairmiúil a
dhéanamh. Tugann Caoimhe
léargas ansin ar na coláistí
samhraidh i nGaeltacht Thír
Chonaill chomh maith le heo-
las breise ar na Gaeltachtaí
eile agus ar an scrúdú TGMO. 

Beidh an DVD Gabh le
Gaeilge á sheoladh go
hoifigiúil ar an Aoine, 29
Deireadh Fómhair, sa Seomra
Onóra, INEC, in Óstán an Gle-
neagle i gCill Airne.  Chun
spás ag an ócáid seolta a chur
in áirithe, déan sin trí ríomh-
phost a chur chuig gabhle-
gaeilge@gaelport.com. 

Oireachtas
na Samhna

Príomhfhéile na nGaelPríomhfhéile na nGael

Amhránaíocht ar an Sean-Nós

Damhsa ar an Sean-Nós

Lúibíní & Agallamh Beirte

Scéalaíocht & Dreas Cainte

Seisiúin & Seimineáir

Togha an cheoil agus an chomhluadair

Bí Linn! Beidh fáilte romhat!

Ag Guí gach rath ar Oireachtas na Gaeilge 2010

DÉ hAOINE, 29 DEIREADH FÓMHAIR
2010
9.30 a.m. Amhránaíocht ar an Sean-
Nós faoi 12
Ionad: Halla Mór, Óstán an Brehon
9.30 a.m. Amhránaíocht ar an Sean-
Nós 12 - 15
Ionad: Seomra 'Park', Óstán an Brehon
10.00 a.m. Réamhbhabhta Rince Aonair
ar an Sean-Nós do dhaoine óga
Ionad: Ballroom, Óstán an Gleneagle
10.00 a.m. - 2.00 p.m. Siúlóid leis na
Cnocadóirí
Siúlóid Sléibhe i gceantar Chill Airne. Beidh
cuid den siúlóid ar bhóithríní, ar chosáin
agus ar bhóithre foraoise.
Ionad: Carrchlós Óstán an Gleneagle
(taobh an INEC den charrchlós)
12.30 p.m. Corn Mháire Nic Dhonn-
chadha (Comórtas Cáilithe Amhránaíochta
ar an Sean-Nós do mhná os cionn 35)
Ionad: Halla Mór, Óstán an Brehon
12.30 p.m. Amhranaíocht ar an Sean-

Nós 15 - 18
Ionad: Seomra 'Park', Óstán an Brehon 
1.00 p.m. Seoladh Leabhair - BREA-
CADH
Ionad: Halla Taispeántais an INEC
1.30 p.m. Corn Cuimhneacháin Amhrá-
naithe Sean-Nóis Chonamara (Comórtas
Cáilithe Amhránaíochta ar an Sean-Nós
d'fhir os cionn 35)
Ionad: Seomra 'Park', Óstán an Brehon
1.30 p.m. Seoladh Cláir Teilifíse - TG4
Ionad: Ballroom, Óstán an Gleneagle
5.00 p.m Comórtas Amhrán Nua-
Chumtha - Corn Sheáin Eoin Uí Shúilleab-
háin
Ionad: Ballroom, Óstan an Gleneagle
5.00 p.m. Seoladh DVD - 'Gabh le
Gaeilge'
Pacáiste eolais do dhaltaí TGMO (GCSE) i
dTuaisceart Éireann
Ó Chomhar na Múinteoirí Gaeilge agus
Comhdháil Náisiúnta na Gaeilge
Ionad: An Seomra Onóra, Leibhéal 1, Óstán

an Gleneagle
5.30 p.m. Coinneamh Luchd Labhairt
na Gàidhlige: Ócáid dátheangach - Gaeilge
& Gàidhlig
Ionad: Inis Faithleann, Leibhéal 5
(Ardaitheoir B), Óstán an Gleneagle
5.30 p.m. Mórsheoladh - Cló Iar-Chon-
nachta
Ionad: Halla Taispeántais an INEC
7.00 p.m. Mórchomórtais Sean-Nóis
na bhFear & na mBan
Ionad: INEC
7.30 p.m. Scéalaíocht - Comórtas
Cáilithe (Daoine Fásta)
Ionad: Seomra 'Torc', Óstán an Gleneagle
9.00 p.m. Cóisir Bréigéide na Macléinn
Ionad:An Halla Mór, Óstán an Brehon
10.00 p.m. Club na Féile 1
Ceoltóirí: Pádraig Ó Sé, Dessie Kelleher &
Jon Saunders
Ionad: Ballroom, Óstán an Gleneagle
10.30 p.m. Club Amhránaíochta Casadh
an tSúgáin

Ceistiú na
Straitéise ag
an Oireachtas
Meadhbh Ní Eadhra

BEIDH saineolaithe i gcúrsaí
oideachais, Gaeltachta agus an
phobail ag fiafraí an í Straitéis
20 Bliain don Ghaeilge:
Réiteach an Scéil? ag
Seimineár an Chonartha ag
Oireachtas na Gaeilge i Seom-
ra Inis Faithleann, Óstán an
Gleneagle, Cill Airne, Co.
Chiarraí ag 11.00 maidin
amárach, agus fáiltíonn Con-
radh na Gaeilge roimh an
bpobal páirt a ghlacadh sa
díospóireacht ar an lá. Is iad
Pádraig Ó hAoláin,

Príomhfheidhmeannach
Údarás na Gaeltachta; Muire-
ann Ní Mhóráin, Príomhfhei-
dhmeannach na Comhairle
um Oideachas Gaeltachta agus
Gaelscolaíochta (COGG); agus
Feargal Ó Cuilinn, Stiúrthóir
Comhluadar, a labhróidh mar
aoichainteoirí ag Seimineár
Oireachtais Chonradh na
Gaeilge 2010 agus osclófar an
t-urlár do cheisteanna agus
plé ón lucht freastail ag
deireadh na cainte. 
I ndiaidh an tSeimineáir seol-
far an Taighde ar Dhea-
Chleachtais Bhunscoile i dtaca

le Saibhriú/Sealbhú agus
Sóisialú Teanga do Dhaltaí arb
í an Ghaeilge a gCéad Teanga
le hAoife Ní Shéaghdha, M.A.,
coimisiúnaithe ag an
gComhairle um Oideachas
Gaeltachta agus Gaelsco-
laíochta (COGG). 
Ardaíonn an tuarascáil seo
ceisteanna dúshlánacha maid-
ir le hoiriúnacht an chórais
oideachais don chainteoir
dúchais Gaeltachta agus, ar
ndóigh, d’fhéadfaí na ceis-
teanna céanna a chur faoi
pháistí a thógtar le Gaeilge las-
muigh den Ghaeltacht.

Plé ar bun cheana
féin faoi RITH 2012!
Meadhbh Ní Eadhra

BEIDH eagraithe Rith 2012 ag
labhairt le grúpaí pobail Gaeilge
ó gach cearn den tír ag Oireach-
tas na Gaeilge i gCill Airne an
deireadh seachtaine seo faoi
pháirt a ghlacadh sa chéad bhli-
ain eile den fhéile, a thosaigh
don chéad uair i mbliana. Is féile
náisiúnta d'Éirinn é Rith 2012 a
bheidh ar siúl i mí an Mhárta
2012 mar cheann de
phríomhimeachtaí Sheachtain
na Gaeilge. 

Beidh cúrsa leagtha amach
chun ollrith sealaíochta a
dhéanamh, ag rith ó mhaidin go
hoíche timpeall na tíre thar 10 lá
leis na mílte duine ag glacadh
páirte ann. Is slí spreagúil é Rith
2012 chun teanga agus cultúr na
Gaeilge a cheiliúradh go
feiceálach i bpobail ar fud na
hÉireann agus tá deis ag aon
duine le spéis an fhéile a thab-

hairt dá gcontae féin níos mó
eolais a fháil ón lárchoiste agus
foirm léiriú spéise a fháil.

“D'éirigh go hiontach le Rith
2010 ach is cinnte gur fhogh-
laimíomar go leor rudaí le linn
na féile agus táimid ag tabhairt
faoi Rith 2012 a eagrú cheana
féin chun gach seans a thabhairt
don fhéile forbairt agus fás ón
20,000 duine a ghlac páirt i
mbliana suas go dtí 50,000 i
gceann dhá bhliain,” a deir
Daithí de Faoite, Cathaoirleach
Rith. "Fearann muid fáilte
roimh chách labhairt linn ag an
Oireachtas nó teagmháil a
dhéanamh linn ina dhiaidh
chun níos mó eolais a fháil ar an
ról a bheidh ag coiste
eagrúcháin contae do Rith 2012
agus an tacaíocht a bheidh ann
do na coistí contae sin ón lár-
choiste."

Beidh pacáiste eolais ar fáil
d'aon duine nó grúpa le spéis

acu, chomh maith le foirm léir-
iú spéise. Tá go dtí Aoine, 21
Eanáir 2011 an fhoirm léiriú
spéise a líonadh agus rachaidh
ball de lárchoiste Rith 2012 ar
cuairt ar aon chontae a lor-
gaíonn foirm léiriú spéise chun
comhairle a thabhairt leis an
bhfoirm a líonadh. 

Déanfar cinneadh faoin gcúr-
sa roimh dheireadh Fheabhra
2011. Toisc go mbeidh 10 lá i
gceist le Rith 2012, ní féidir a
chinntiú go mbeidh an Rith in
ann dul chuig gach contae a
léiríonn spéis ann ach déanfar
gach iarracht freastal ar gach iar-
ratas contae chomh fada agus is
féidir.  Is féidir foirm léiriú
spéise a lorg trí dhul go
<http://www.rith.ie/rith2012>
www.rith.ie/rith2012, ríomh-
phost a chur chuig
<mailto:eolas@rith.ie>
eolas@rith.ie nó glaoch ar +353
1 4757401.  



Scéalta Mhaigh Eo
le Piaras Ó Raghallaigh

Cóisir Oíche
Shamhna
BEIDH coisir Shamhna ar an Aoine
beag seo, 29 Deireadh Fomhair, i
Halla Bhreandáin ar an Eachléim do
scoláirí an cheantair.  Tá fáilte roimh
chách agus beidh neart spraoi agus
craic ann.  Bíonn neart imeachtaí
chuile lá is oíche sa halla agus bíonn
an coiste ag lorg daoine i gconaí le
cabhrú leo.  Bíonn ranganna hip hop,
ceardlanna, ceol agus neart ocáidí
agus imeachtaí eile ann do phobal an
cheantair.

Plean Ealaíon
Chontae
Mhaigh Eo
2010-2016
TÁ plean straitéiseach cúig bliana
nua, a fhoilseofar níos moille i
mbliana, á fhorbairt ag Oifig Ealaíon
Chomhairle Contae Mhaigh Eo i
láthair na huaire. Tá tuairimí á lorg ó
dhaoine a bhfuil baint leis na
healaíona sa chontae acu.  Tógtar
ionaid ealaíon, féilte, grúpaí pobail
agus daoine a úsáideann nó a
bhaineann leas ar an tseirbhís san
áireamh.  Ba mhaith le Fóram
Oidhreachta Chontae Mhaigh Eo do
thuairimí agus do smaointe freisin i
leith oidhreacht Mhaigh Eo a fháil,
ionas go gcuirfear san áireamh iad sa
Phlean nua Oidhreachta do Chontae
Mhaigh Eo.  Plean cúig bliana a
bhaineann le gach cearn den chon-
tae is ea an Plean Oidhreachta.  Tá sé
mar chuspóir aige oidhreacht

Mhaigh Eo a chosaint, a chaomhnú,
agus feasacht uirthi a chur chun
cinn. 

Tá sé ar chúram Chomhairle Con-
tae Mhaigh Eo an Plean Oidhreachta
a ullmhú agus a chur i bhfeidhm faoi
stiúir Fhóram Oidhreachta Mhaigh
Eo – comhpháirtíocht idir forais
náisiúnta, grúpaí pobail agus grúpaí
oidhreachta. Pearsa na Bliana
Mhaigh Eo Tá Pearsa na Bliana
Mhaigh Eo ag glacadh le hainm-
niúcháin faoi láthair.  Tugann
Gradam na Gaeilge aitheantas don té
a bhfuil sár-iarracht leanúnach á
déanamh aige nó aici i gcur chun
cinn na Gaeilge agus an chultúir i
gCo. Mhaigh Eo.  Is é an spriocdháta
ná 22 Deireadh Fómhair. Fógrófar na
buaiteoirí ar an 28 Deireadh
Fómhair. Bronnfar na gradaim ar na
buaiteoirí ar an 26 Samhain. 

Salómé as
Gaeilge!
Meadhbh Ní Eadhra

TÁ Salómé, dráma úrnua, á léiriú as
Gaeilge in Ionad na nGleannta, Clu-

ainín, Contae Liatroma faoi láthair.
Beidh sé ar siúl ag 8.30in anocht
agus oíche amárach agus tá costas
€12 nó €15 ar thicéid. Tá an dráma
bunaithe ar shaothair le Cathal Ó
Searcaigh agus tá sé á stiúradh ag

Proinn Ó Duigneáin. Chomh maith
leis sin, tá sé athchóirithe don stáitse
ag an stiúrthóir. Tá ceol nua-
chumtha ag Ailie Blunnie le clois-
teáil sa dráma agus míreanna scan-
nánaíochta le Colm Farrell. Is í

Miriam Ní Niadh atá ag aisteoireacht
i bpáirt Shalómé, agus Seán T Ó
Meallaigh (Seán Mac Diarmada i
Seachtar na Cásca ar TG4) i ról Eoin
Baiste. Tuilleadh eolais ag
0719855833. 

CONNACHTA
NUACHT

Seoltar scéalta chuig:
nuacht@gaelsceal.ie

Seo iad na chéad mhic léinn de chuid Acadamh na hOllscolaíochta Gaeilge ar bronnadh BA sa Chumarsáid orthu ag searmanas in Ollscoil na hÉireann, Gail-
limh, ar an Déardaoin, 21 Deireadh Fómhair. Ar chúl: Sorcha Ní Chéide, Miriam Ní Mheachair, Gráinne Ní Bhrosnacháin, Risteard Ó Coisdealbha, Pádraic Ó
Ceallaigh, Eadaoin Shaw, Mairéad Ní Dhubháin agus Fiona Ní Fhlatharta. Chun tosaigh: Orla Bradshaw, Lisa Ní Laoire agus Sláine Hutchinson.

Harri Jones, Stiúrthóir Feidhmiúcháin MYM ag déanamh bronnadh ar Mhairéad Mac Con Iomaire, Bainisteoir
Chomhar Naíonraí na Gaeltachta. Thug an eagraíocht Mudiad Ysgolion Meithrin (MYM) as an mBreatain Bheag
cuairt ar Chomhar Naíonraí na Gaeltachta ar an gCeathrú Rua le gairid chun eolas a bhailiú maidir le taighde atá ar
siúl acu faoi réimse na mionteangacha agus an luathoideachais. 



Scéalta Átha Cliath
Meadhbh Ní Eadhra

An 
Cearrbhach
Mac Cába &
Fiche Bliain
ag Fás  
TÁ Fíbín, ‘Amharclann Náisiúnta
Puipeadóireachta na Gaeilge do
Dhaoine Óga’, an-ríméadach a bhei-
th ag cur ‘An Cearrbhach Mac Cába &
Fiche Bliain ag Fás’ i láthair. Beidh
na taispeántais seo ar siúl ag 10.30rn
agus 1.30in ón 1 go 5 Samhain in
Amharclann Axis i mBaile Munna i
mBÁC. Tá costas €15 ar thicéid agus
tá cead ag múinteoirí dul saor in
aisce. Tá sé mar aidhm ag Fíbín drá-
maíocht den scoth a chur ar fáil do

scoileanna na tíre. Beidh deis ag na
mic léinn atá i mbun staidéir,
briseadh amach as srianta an tseom-
ra ranga agus tuiscint níos leithne a
fháil ar na saothair seo i bhfóram
taitneamhach agus greannmhar.
Tuigeann Fíbín an tábhacht a
bhaineann le daoine óga a sprea-
gadh ar an gcaoi seo agus is deis ar
leith an léiriú seo do mhúinteoirí
dearcadh agus meon a gcuid daltaí, i
dtaobh na scéalta seo, a fhorbairt
agus a leathnú.

Aighneachtaí
á lorg maidir
le logainm-
neacha 
Chontae Átha
Cliath
FAOI fhorálacha Chuid 5 d’Acht na
dTeangacha Oifigiúla 2003 tá sé i
gceist ag an gCoimisiún Logainm-
neacha comhairle a thabhairt don
Aire Gnóthaí Pobail, Tuaithe agus
Gaeltachta ordú logainmneacha a
dhéanamh chun leaganacha
oifigiúla Gaeilge de logainmneacha
Chontae Bhaile Átha Cliath a
dhearbhú. Sula dtugann sé a
chomhairle, is mian leis an
gCoimisiún moltaí a fháil ón bpobal
maidir leis an ordú atá molta, na lea-
gain Ghaeilge san áireamh. 

Chun deis a thabhairt an dréach-
tordú a scrúdú, tá dréacht den ordú
atá beartaithe á sheoladh ag an
gCoimisiún.  Is féidir teacht ar an
dréacht ar láithreán gréasáin Bhu-
nachar Logainmneacha na hÉireann
ag www.logainm.ie. 

Tá na leaganacha Gaeilge sa
dréacht bunaithe ar obair an

Bhrainse Logainmneacha sa Roinn
Gnóthaí Pobail, Comhionannais
agus Gaeltachta. 

Scrúdóidh an Coimisiún na moltaí
go léir i gcomhar leis an mBrainse
Logainmneacha sula dtugann sé an
chomhairle don Aire. Ba cheart
moltaí a sheoladh i bhfoirm aigh-
neachtaí chuig An Rúnaí, An
Coimisiún Logainmneacha, 43-49
Bóthar Mespil, Baile Átha Cliath 4
roimh 26 Samhain 2010.

Oíche na Mac
Léinn 
MAR is gnách, beidh oíche na mac
léinn ar siúl i gClub Chonradh na
Gaeilge oíche Dé Máirt ag 8.30in. Tá
fáilte roimh chách agus is deis ion-
tach é seo bualadh le mic léinn eile a
bhfuil spéis acu sa Ghaeilge chomh
maith le píosa spraoi a bheith agat.

Ar Foluain le
cloisteáil ag
Féile Béal
BEIDH Ar Foluain, timthriall beag
amhráin atá mar chuid de cheol-
choirm le haghaidh Féile Béal, le
cloisteáil Dé Céadaoin seo chugainn
ó 7.30 go 9.00in i Seomra Kevin
Barry sa Cheoláras Náisiúnta. Tá an
t-amhrán seo scríofa do Elizabeth
Hilliard (soprán) agus Paul Roe
(clairnéid). 

Mac Dara Ó Luanaigh, file a scríob-
hann sa stíl Ghréag-Cheilteach, a
scríobh an téacs. Beidh ceol nua le
roinnt cumadóirí éagsúla le clois-
teáil sa cheolchoirm, agus déanann
na cumadóirí iarracht filíocht a chur
san áireamh ar bhealach
caolchúiseach. Is féidir dul i

LAIGHIN
NUACHT

Seoltar scéalta chuig:
nuacht@gaelsceal.ie

Seó speisialta
d’Oíche
Shamhna
Meadhbh Ní Eadhra

DEN chéad uair riamh i mbliana, tá
seó speisialta Oíche Shamhna ar
siúl i gCathair na Gaillimhe, Tickety
Boo! In the Witches Kitchen.
Cuireadh tús leis an seó ar 25
Deireadh Fómhair agus tá tuilleadh
seónna ar siúl inniu sa Blue Teapot
Theatre ar Ascaill na Mumhan agus

amárach in Iarsmalann Cathrach na
Gaillimhe. Is seó é seo atá léirithe ar
bhealach traidisiúnta agus tá púca
cairdiúil, Tickety Boo!, lárnach sa
taispeántas. Bhí cónaí ar an bpúca
seo i gcistin caillí chomh fada agus
is cuimhin leis.  Tá an taispeántas
seo oiriúnach do pháistí de gach
aois, le hamhráin agus orthaí chun
draíocht Oíche Shamhna a léiriú
don lucht féachana. Brendan Sav-
age, fear ón gCladach i nGaillimh, a
scríobh agus a stiúraigh an seó seo.
Is féidir ticéid a chur in áirithe ar
091 569777 nó ar líne ag
www.tht.ie.  Tá costas €8 ar gach
ticéad agus €25 le haghaidh teagh-
laigh de cheathrar. 

Breitheamh na gCeithre
Cúirteanna ag tabhairt
cuairte ar choiléar
Bhóthar Bhrocháin inniu
Caroline Ní Chualáin

TÁ an breitheamh Daniel
O’Keefe agus a fhoirne dlí ó na
Ceithre Cúirteanna i mBaile Átha
Cliath ag tabhairt cuairte ar
choiléar Bhóthar Bhrocháin,
Casla, Conamara, Contae na Gail-
limhe inniu.  Rinne an bre-
itheamh an cinneadh teacht
amach chuig an choiléar tar éis
cás cúirte ceithre lá a bhí san Ard-
Chúirt i mBaile Átha Cliath an
tseachtain seo caite. Tá muintir Uí
Lorcáin, a bhfuil comhlacht
tochailte acu, ag déanamh
achomhairc ar an mbac a
cuireadh orthu feidhmiú sa
choiléar i mBóthar Bhrocháin in
2004.  Troideadh an cás cúirte seo

cheana sa chúirt chuarda.
Rialaíodh an t-am sin nach raibh
cead aon fhorbairt eile a
dhéanamh sa choiléar go dtí go
dtiocfaí ar réiteach sásúil le
húinéirí an choimín ansin. Is é
Séamus Ó Scanláin a thóg an cás
an chéad lá riamh in aghaidh
mhuintir Uí Lorcáin. 

Baineann an chonspóid le cé
leis an talamh i mBóthar
Bhrocháin. Deir na gearánaithe as
an gceantar gur coimín atá ann
ach deir muintir Uí Lorcáin go
bhfuil siad féin i dteideal an
talaimh mar go bhfuil siad ag tar-
raingt as le blianta.

Tá lá eile fágtha sa chúirt ina
ndéanfar croscheistiú ar Ghearóid
Ó Lorcáin. Tá an dáta le socrú fós.

An Dr James J. Browne ag bronnadh sheic na Scoláireachta Iontrála ar
Thomás Ó Flaharta, ón gCeathrú Rua, Co. na Gaillimhe a d’fhreastail ar
Scoil Chuimsitheach Chiaráin, An Cheathrú Rua, Co. na Gaillimhe. Bron-
nadh seic de luach €1,700 air chomh maith.

An tOllamh Jeremy Dibble de chuid Ollscoil Durham, Liam Mac Dóil, údar an leabhair “An Chláirseach agus an
Choróin” agus an tOllamh Paul Rodinell ó Ollscoil Birmingham ag seoladh an “An Chláirseach agus an Choróin” i rith
fhéile Stanford in Ard-Eaglais Chríost i mBaile Átha Cliath le déanaí.



dteagmháil leis an gCeoláras
Náisiúnta ag www.nch.ie,
info@nch.ie nó 01-417 0077.

Brendan 
Begley &
Steve Cooney:
Ceolchoirm
BEIDH ceolchoirm le Brendan Beg-
ley agus Steve Cooney ar siúl Dé
hAoine seo chugainn, 5 Samhain, ag
8in in Áras Chrónáin i gCluain Dol-
cáin i mBaile Átha Cliath. Tá costas
€15 ar thicéid nó €12 do bhaill agus
do mhic léinn. Tá an-éileamh ar an
gceolchoirm seo agus mar sin moltar
ticéid a chur in áirithe a luaithe agus
is féidir. Tuilleadh eolais ar
www.araschronain.ie nó is féidir
scairt a chur ar 014574847.

Ráth Chairn

Bígí linn agus
muid ag 
ceiliúradh 75
bliain i gCúige
Laighean!
SEACHTÓ a cúig bliain ó shin
cuireadh tús le saol nua do na teagh-
laigh a bogadh ón iarthar go Ráth
Chairn. D’fhág siad draíocht agus
mealladh na farraige ina ndiaidh ach
má d’fhág féin thóg siad leo teanga a

muintire agus an ceol, an chraic agus
an damhsa a chleacht siad i gCona-
mara. Tá spiorad na ndaoine le
braistint fós sa phobal bríomhar i
nGaeltacht Ráth Chairn. 

Is cuma óg nó aosta thú beidh
fáilte romhat i Ráth Chairn glas na
Mí. Más dalta scoile tú cén fáth nach

meallfá do mhúinteoir an rang ar fad
a thabhairt ar cuairt ar feadh cúpla lá
i rith na seachtaine nó ag an
deireadh seachtaine. Beidh rangan-
na, spraoi agus spórt agaibh agus,
dar ndóigh, deis agaibh Gaeilge a
labhairt le chéile! Más duine fásta tú
beidh fáilte romhat am ar bith agus

eagraítear saoire chultúrtha chun
deis a thabhairt duit bualadh le
daoine, Gaeilge a chleachtadh agus
taitneamh a bhaint as imeachtaí
éagsúla. Más ball de rang nó de ghrú-
pa tú cén fáth nach gcaithfeadh sibh
tamall le pobal Ráth Chairn agus an
bhliain tábhachtach seo a cheil-
iúradh in éineacht leo? Más mian
leat a thuilleadh eolais a fháil faoin
áit féach ar www.rathchairn.net

Loch Garman

Féile Cheol-
drámaíochta
Loch Garman
ag teacht
chun deiridh
Meadhbh Ní Eadhra

TÁ Féile Cheoldrámaíochta Loch
Garman ag ceiliúradh 59 bliain ar an
bhfód i mbliana. Meastar go raibh os
cionn milliún duine ag éisteacht le
hoscailt na féile ar RTÉ Lyric FM
coicís ó shin. Craoladh an oscailt
oifigiúil ar an raidió i 22 tír ar
domhan. Tá 771 suíochán in Áras
Ceoldrámaíochta Loch Garman agus
is líon beag suíochán é seo, rud a
thugann luach breise don
chraoltóireacht a rinneadh ar an
raidió do dhaoine in áiteanna
éagsúla in Éirinn agus thar lear. Tioc-

faidh deireadh leis an bhféile
speisialta seo amárach, ach níl sé ró-
dhéanach páirt a ghlacadh in
imeachtaí na féile agus blaiseadh a
fháil ar an gceol. Tá stair an-spéisiúil
ag baint leis an bhféile seo, agus don
chéad 38 bliain dó a bheith ar an
saol, rinneadh an obair ar fad don
fhéile ar bhonn deonach. Beidh The
Golden Ticket, bunaithe ar leabhar
Roald Dahl, Charlie and the Choco-
late Factory, ar siúl anocht ag 8in.
Taispeántas iontach atá anseo agus
tá an-éileamh air. Ar chuid de na
himeachtaí eile atá ar siúl inniu agus
amárach tá Hubička (The Kiss), La
serva padrona agus La bohème. Is
féidir ticéid a chur in áirithe nó tuil-
leadh eolais a fháil ar www.wexford-
opera.com nó +353 53 91 22 400.

Ceatharlach

Sult agus
Gaeilge le
chéile
TUGANN Glór Cheatharlach
cuireadh do dhaoine gur spéis leo an
Ghaeilge a labhairt i dtimpeallacht
neamhfhoirmiúil teacht le chéile i
dteach tábhairne Reddy ar an gcéad
Déardaoin de gach mí agus i dTeach
Dolmain ar an Déardaoin dheire-
anach de gach mí ag 9.00in. Cuirfear
fáilte roimh chainteoirí agus fhogh-
laimeoirí na teanga ar an Déardaoin,
4 Samhain i dteach tábhairne Reddy.
Buail isteach do chomhrá agus
comhluadar trí Ghaeilge. 

Coinnigh do cheantar glan ó thine 
cnámha agus cuir isteach ar an 
Bleibíní in áit Tinte Cnámha agus 
bain taitneamh as bláthanna san 
earrach ar feadh na mblianta.

    

Ceiliúradh
     le bláthanna
san Earrach

Comhairle Contae Átha Cliath Theas
Fón: 01 414 9000
Riomhphoist: info@sdublincoco.ie

www.sdcc.ie
 www.twitter.com/sdublincoco

SMS: 51678

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 

     
     
     

    
    

    

      
 

 
Riomhphois
Fón: 0

omhairle CC

     
     
     

    
    

    

      
 

 
ooco@sdublinct: infRiomhphois

14 90001 4Fón: 0
th Theasontae Átha Cliaomhairle C

     
     
     

    
    

    

      
 

 
c.ie.sdcwww

.ieo

th Theas

87 516SMS:
om/c.ertwitt.www

     
     
     

    
    

    

      
 

 oocsdublincm//s

Ar gcúl (Clé go deis):James Reilly, T.D, Damien English T.D, an Seanadóir Brian Ó Domhnaill, Barry Andrews, T.D, Frank Feighan T.D, Jimmy Deenihan, T.D.
Chun Tosaigh(Clé go deis):  Lucinda Creighton T.D, Mary Upton TD, an Seanadóir Fidelma Healy Eames, an Seanadóir Cecilia Keaveney, an Seanadóir Nicky
McFadden a rith an 26 míle i mBaile Átha Cliath i gcomhair carthanachtaí éagsúla an Luain seo caite. 



Scéalta Chorca 
Dhuibhne
Breandán Mac Gearailt

Nasc
Bhí cairde Gaelacha ó chian agus ó
chóngar i láthair i Séipéal Naomh
Uinseann i mBaile an Fheirtéaraigh
(An Buailtín) ar an Satharn seo caite
nuair a phós Colma Nic Niallais,
iníon le Máire agus Seán Mac Niallais
ó Ghaoth Dobhair, agus
Páidí Ó Dálaigh, mac le Máirín agus
Seáinín Ó Dálaigh ó Dhún Chaoin.
B’é an tAthair Eoin Ó Cadhla S.P. a
bhí i mbun an tsearmanais.

Bhí sé cosúil le ‘Oireachtas beag’, a
dúirt fear óg ó Chonamara. Bhí sé ag
tagairt don Aifreann mar a raibh
ceol, amhráin agus paidreacha á n-

aithris go blasta ag daoine ó Ghaoth
Dobhair, Conamara agus Corca
Dhuibhne gan trácht ar Na
Casadaigh cheolmhara atá mar
chliamhaineacha ag muintir Mhic
Niallais. Caitheadh bainis ghaelach,
gheanúil, chleachtúil, shólásach in
Óstán na Sceilge sa Daingean. B’sheo
bainis go raibh cinn liatha, ghlasa
agus mhaola sa mhionlach agus
fuadar faiseanta na hóige go mór in
uachtar.    

Féile 
Cuirfear tús le Féile na Samhna sa
Díseart sa Daingean ar 8in anocht, 29
Deireadh Fómhair le léacht dar tei-
deal ‘Bás malairt beatha’ leis an Dr
Pádraig Ó hÉalaí. Leanfaidh an
Fhéile go dtí an Mháirt seo
chugainn, 2 Samhain. Oíche
amárach, Dé Sathairn ar 6.30in bron-
nfar Gradam Aitheantais is
Buíochais ar T P Ó Conchúir as a
shaothar i gcur chun cinn An Dísirt.
Go gairid ina dhiaidh sin seolfaidh
an t-ealaíontóir aitheanta Tomás Ó
Cíobháin ón nGráig an leabhar
Mioscais na gCumar le Máirtín Ver-
ling, foilsithe ag An Sagart. Beidh
sladmhargadh leabhar ann chomh
maith. 

I measc na n-imeachtaí eile a bhei-
dh ar bun beidh Oilithreacht Cos go
Cill Mhaighréad fé cheannas an Ath
Séamas Mac Síthigh ag tosnú ar 2.30
ar an Domhnach, ceardlann filíochta
do dhaoine óga fé sheacht mbliana
déag ó 4-6 i.n. ar an Luan agus
ceardlann oscailte d’fhilí Chorca
Dhuibhne ó 6.30in go 8.30in. Ar an
Máirt ceiliúrfar Aifreann na Féile le
baill de Chór na nÓg.

Feicim go bhfuil an t-amhránaí
Muiris Ó Scannláin ó Bhaile an

Lochaigh ag casadh amhrán ag an
bhféile oíche Dé hAoine agus san
iomaíocht i gcomórtas amhrá-
naíochta sean-nóis ag an Oireachtas i
gCill Airne níos luaithe sa lá. Má
bhuaileann an t-ádh Muiris ar an
Aoine beidh sé ar ais i gclibirt na n-
amhrán arís ar an Satharn.

Dúirt an Moinsíneoir Ó Fiannachta
linn gur trua go bhfuil Féile na
Samhna agus An tOireachtas ag
teacht salach ar a chéile. I gcás
Fhéile na Samhna go bhfuil “ceangal
na mbeo is na marbh” i gceist, is bao-
lach nach bhfuil aon tslí gur féidir
leo teacht thar na dátaí atá luaite léi,
dar leis, ach mhaígh go bhfuil dátaí
fhéile an Oireachtais athraithe go
minic thar na blianta. “Ach,” ar sé,
“nach maith ann iad agus is féidir le
daoine a bheith anonn is anall mar a
oireann dóibh agus glacadh leis gur
mór é mo mheas ar An Oireachtas
agus a mbaineann leis agus ná
tuigeadh aon duine a mhalairt.”

Bronnadh
Bhí Máirín, céile, agus clann uile an
Iar-Thaoisigh Cathal Ó hEochaidh i
láthair in Aonad an Bhlascaoid
Mhóir i nDún Chaoin an tseachtain
seo caite nuair a bhronnadar taisce
scríbhinní de chuid Chathail Uí
Eochaidh a bhain le Inis Mhic Aoibh-
leáin ar Oifig na nOibreacha Poiblí.
Labhair an tAire Stáit Seán Ó
hEochaidh TD i nGaolainn mhaith
agus i mBéarla. Bhí a aitheasc lán de
ghreann agus de chuimhní cinn i
leith daoine áitiúla mar Dhónal Ó
Bríc agus a fhoireann, ar a mbais-

teadh ‘Aingil Chathail’, a thóg tigh Uí
Eochaidh ar Inis Mhic Aoibhleáin.
Ghlac an tAire Stáit Martin Mansergh
TD leis an mbailiúchán thar ceann
Bhord na nOibreacha Poiblí. Ba
ábhar ionaidh do scata sa slua mór a
bhí i láthair nár labhair sé focal Gao-
lainne, nár ghabh leithscéal agus gur
tháinig sé salach ar Acht na dTean-
gacha mar gur “Dunquin” a bhaist sé
arís agus arís eile ar Dhún Chaoin.
Cinnte, bhí Bainisteoir Aonad an
Bhlascaoid Mhóir, Mícheál de Mórd-
ha, a fhoireann ansiúd agus an
Coiste áitiúil lán d’áthas mar gur
fadú eile suaithinseach an taisce seo
leis an leabharlann ansiúd.

Filí
Féile bheag Filíochta is teideal

d’fhéile filíochta atá á reáchtáil 5-7
Samhain in Iarthar Dhuibhneach.
Beidh na hócáidí á reáchtáil i
Músaem Bhaile an Fheirtéaraigh,
Caife na Caolóige i gClochar, Tigh an
Tobair ar an mBuailtín, sa Díseart
agus i Lab na Mainistreach sa
Daingean. 

Tosnóidh an fhéile oíche Dé
hAoine le léacht dar teideal ‘An
Cleamhnas agus an Pósadh’ leis an
Dr Liam P Ó Murchú, Ollscoil na
hÉireann, Corcaigh ar  8.30in. Ar an
Satharn beidh Ceardlann Filíochta
Gaeilge á reáchtáil ag an bhfile Nuala
Ní Dhomhnaill 10-12in agus ceard-
lann dhátheangach féna stiúir 3.30-
6in. Beidh Nuala brúidiúil, mar go
mbeidh sí ag léamh filíochta arís an
oíche sin. 

Cuirfidh na filí Bríd Ní Mhóráin
agus Louis Ó Maolchatha fáilte
roimh chách agus beidh mír dar tei-
deal ‘Cead Cainte’ féna stiúir. Má
bhíonn an aimsir fé dó déanfar
siúlóid fé stiúir Dhómhnaill Mhic
Shíthigh go dtí Cuan na nAe ar
12.30in.

Ar an Domhnach beidh scannán á
thaispeáint dar teideal ‘Cleamhnas’
le Brenda Ní Shúilleabháin ar 10.15rn
sa Díseart. Ar 11in beidh  filí ó Chor-
caigh, Chiarraí Thuaidh, Luimneach,
Thrá Lí agus Chorca Dhuibhne ar a
dtriail. Beidh sé seo sa Díseart leis
agus é fé stiúir Cheaití Bheildiún,
Bertha McCullagh agus Billy Ram-
sell.

Tráthnóna Dé Domhnaigh ar 8in
beidh ‘Catallus Gaelach’ le Pádraig B
O Laighin agus filí Chorca Dhuibhne
á chur i láthair ag Áine Moynihan i
Lab na Mainistreach.

Sean?
San idirlinn agus an tOireachtas ar
bord againn tharla go rabhas i dtáb-
hairne áirithe ar an mBuailtín an
deireadh seachtaine seo caite mar a
raibh cuid den chomhluadar ag cío-
radh cad go díreach é amhránaíocht
ar an sean-nós! Is baolach nach
bhfuil ar mo chumas ainmneacha a
lua mar go leanfadh clibirt lae is
bliana é. D’aontaigh gach aon duine
go gcaitheann guth binn, dea-Ghao-
lainn, dea-fhoghraíocht agus focail
na n-amhrán a bheith i gceart soiléir
ag aon duine a bhíonn ag casadh.
Dar le cuid go mba cheart go mbeadh
tuiscint ar an amhrán agus a
mbaineann leis ag an amhránaí agus
go mbeadh san le feiscint go soiléir

MUMHAIN
NUACHT

Seoltar scéalta chuig:
nuacht@gaelsceal.ie

Seolfar
Scéim Gaeilge II

Údaráis Áitiúla Chiarraí
ag

Oireachtas na Gaeilge 2010 i gCill Airne

san Ionad Taispeántais, INEC
ag 6.00i.n. Déardaoin 28 Deireadh Fómhair 2010

Is é Méara Chiarraí, an Clr. Pat Leahy, a sheolfaidh an scéim.

Fáiltímid roimis gnó as Gaolainn 
gaeilge@ciarrai.ie

Scéim Gaeilge II, 2010–2013
Údaráis Áitiúla Chiarraí

Scéim Gaeilge II Údaráis
Áitiúla Chiarraí
Róisín Ní Éalaí

Seoladh Scéim Gaeilge II, 2010-2013
de chuid Údaráis Áitiúla Chiarraí ag
Oireachtas na Gaeilge san Ionad
Taispeántais, INEC i gCill Airne
aréir. Is é an aidhm atá ag an Scéim
Gaeilge seo ná seirbhísí trí Ghaeilge
a chur chun cinn i measc phobal na
Gaeilge agus na Gaeltachta, agus
‘Oidhreacht theangeolaíoch agus
cultúrtha na gceantar Gaeltachta a
chosaint agus an Ghaeilge a cho-
saint mar theanga phobail’ de réir
Phlean Forbartha Chontae Chiarraí
2009-2015. 

Is é atá i gceist leis ná treoirlínte
do na hÚdaráis Áitiúla i gCiarraí ar
fad agus na ceantair Ghaeltachta
Corca Dhuibhne agus Uíbh Ráthach
san áireamh. De réir na scéime tá gá
le bearta forghníomhacha den
saghas seo chun a chinntiú go mair-
fidh an Ghaeilge mar theanga
phobail agus go dtiocfaidh traidis-
iún saibhir na Gaeltachta slán i
gContae Chiarraí. 

I measc na n-athruithe atá
beartaithe, táthar ag súil feabhas a
chur ar na seirbhísí a chuirtear ar
fáil trí Ghaeilge ar nós foirmeacha
iarratais agus eolais, cumarsáid
laistigh de na húdaráis ar nós seirb-
hís Ghaeilge ag an oifig fáilte, ar

líne agus ar an bhfón. Sna hÚdaráis
sna ceantair Ghaeltachta táthar ag
iarraidh go mbeidh an tseirbhís go
ginearálta ar fáil trí Ghaeilge, go
mbeidh logainmneacha Gaeilge le
feiceáil in íochtar i gcló dorcha ar
chomharthaí, go reáchtálfar cruin-
nithe poiblí as Gaeilge sa
Ghaeltacht agus go mbeidh
tacaíocht tithíochta ar fáil as
Gaeilge do thionóntaí atá ag cur
fúthu i dtithe de chuid Comhairle
Contae. Maidir le hearcaíocht sna
húdaráis áitiúla sa todhchaí,
luaitear sa Scéim go mbeidh an
Ghaeilge mar riachtanas do gach
baill foirne nua sa Ghaeltacht agus
iad ag cuardach poist agus go
ndéanfar tagairt d’inniúlacht sa
Ghaeilge amach anseo d’aon phost
a bheidh ar fáil in Údaráis Áitiúla
Chiarraí, rud a chiallaíonn nach
mbeidh an Ghaeilge riachtanach le
haghaidh post a fháil in Údaráis
Áitiúla Chiarraí.De réir staitisticí
Shuíomh Idirlín na Príomh-Oifige
Staidrimh tá líon na gcainteoirí
Gaeilge (taobh amuigh den
oideachas) sa Daingean agus in
Uíbh Ráthach ag titim ó 1996 i leith,
ó 3,921 in 1996 go 1,810 in 2002, rud
a thagann salach ar líon na ndaoine
a thuill deontas iomlán Scéim Lab-
hairt na Gaeilge, ar ar tháinig ardú.

Caitlín Ní Chatháin ag bronnadh na nDioplómaí Iarchéime san Oideachas
(Bunmhúinteoireacht) ag Coláiste Mhuire gan Smál, Luimneach an Aoine seo
caite.

sa chur i láthair. Ba cheart go
mbeadh béim ar na codanna is táb-
hachtaí le cur le tuiscint an amhránaí
ar a raibh á chanadh aige/aici. Ba
cheart go ndéanfadh duine a chuid
féin den amhrán agus go mbeadh
criothán caointeach traidisiúnta sna
codanna a oireann. 

Dar le duine ‘údarásach’ go mba
cheart go mbeadh an t-amhrán
nádúrtha agus gan dul thar fóir le,
mar a dúirt sé, ‘ornáidíocht’ (‘pé rud
é sin’, arsa cúpla duine go searb-
hasach). 

Dar le duine eile, ‘D’aithneofá an
sean-nós chomh luath agus a
chanann duine an chéad líne,’ rud
nár aontaigh mórán leis. ‘Sea,’ arsa
fear eile cancarach, ‘tá daoine ag cur
astu agus gan aon rian den sean-nós
acu agus daoine eile gan nóta ina
gceann agus ba dhóigh leat gur
ceart-údair iad.’

Ní rógheanúil a bhí cuid de na rái-
tis a bhí le clos ó lucht cros agus
áitimh agus ba dheacair a thuiscint
an ar son argóna go leor den
scaothaireacht a bhí ar bun, nó an
dáiríre glan a bhí cuid de lucht na
tromaíochta? 

Scéalta Mhúscraí
le Seán Ó Loingsigh

Éacht eile
déanta ag
Comhlacht
Tithe Sóisialta
agus Forbairt
an tSuláin
Tá éacht eile déanta ag an
eagraíocht dheonach Comhlacht
Tithe Sóisialta agus Forbairt an
tSuláin agus Ionad Lae den chéad
scoth atá tógtha acu ar tí oscailt i
mBaile Bhúirne. 

Reachtálfar lá oscailte san Ionad
Lae Dé Domhnaigh (31 Deireadh
Fómhair) chun an áis nua-aim-
seartha a thaispeáint don phobal.

Beidh béilí, seirbhísí leighis agus
áiseanna caitheamh aimsire do
sheanóirí á gcur ar fáil sa
bhfoirgneamh atá tógtha le hais
Ionad Sláinte Bhaile Bhúirne, agus
tá seomra cruinnithe don phobal i
gcoitinne i measc na n-áiseanna ann
chomh maith.

Cuireadh trealamh cistine de
luach €30,000 i bhfearas sa
bhfoirgneamh le déanaí, ag tabhairt
chostas an Ionaid Lae go €556,000.

Tá sé socraithe gur dhá lá in
aghaidh na seachtaine a bheifear ag
cur béilí ar fáil san Ionad Lae do
sheanóirí ar dtúis, ag tosnú ar an
gCéadaoin agus ar an nDéardaoin
an 10ú agus an 11ú Samhain.

Tá scoraíocht a reachtáiltear do
sheanóirí in Ionad Lae Cois Cille i
gCill na Martra (foirgneamh eile de
chuid Chomhlacht Tithe Sóisialta
agus Forbairt an tSuláin) ar an gcéad
Déardaoin de gach mhí le tionól san
Ionad Lae nua i mBaile Bhúirne

Déardaoin seo chugainn, an 4
Samhain.

Is í an fhoireann oibre de chúigear
atá fostaithe go páirtaimseartha in
Ionad Lae Cois Cille a bheidh ag cur
na mbéilí ar fáil san Ionad Lae i
mBaile Bhúirne. 

Cuirtear béilí ar fáil do suas le 80
duine i rith ceithre lá in aghaidh na
seachtaine in Ionad Cois Cille faoi
láthair.

Cuireadh troscán, boird agus
cathaoireacha isteach sa seomra lae
in ionad Bhaile Bhúirne an tseach-
tain seo caite, agus tá teilifís i
dteannta seinnteoir DVD ann,
chomh maith le tine gáis atá cean-
gailte le córas teasa ina bhfuil coire
ola chomh maith. 

Tá deighilt sa tseomra lae gur
féidir a úsáid do chruinnithe
éagsúla más gá.

Tá seomra ann ina mbeidh seirb-
hísí leighis ar fáil i dteannta áis
ceatha, agus ar na háiseanna eile atá
sa bhfoirgneamh, tá seomra
comhairleoireachta, oifig le tre-
alamh ríomhaireachta, áis do
chosliacht agus do ghruagaireacht,
agus seomra le háiseanna ar leith
don fhoireann oibre.

Do chuir Feidhmeannacht na
Seirbhíse Sláinte (HSE) deontas
€150,000 ar fáil don fhoirgneamh
agus tá Meitheal Forbartha na
Gaeltachta (MFG) ag cur deontas
70% suas le €80,000 ar fáil do roin-
nt den trealamh go bhfuil costas
€120,000 ag baint leis go dtí seo.
Táthar ag súil go gcuirfidh Údarás
na Gaeltachta deontas ar fáil don
tionscadal, agus tá iarratas déanta
le haghaidh maoinithe ón gCran-

nchur Náisiúnta chomh maith.
Ó cuireadh Comhlacht Tithe

Sóisialta agus Forbairt an tSuláin ar
bun in 1999, tá Ionad Lae Cois Cille
agus naoi dtigh shóisialta tógtha ag
an eagraíocht i gCill na Martra
chomh maith le sé thigh i gCúil
Aodha ar chostas iomlán de €1.9
milliún, rud a chiallaíonn go bhfuil
€2.5m caite ag an eagraíocht
dheonach ar áiseanna do sheanóirí i
nGaeltacht Mhúscraí le deich
mbliana anuas agus ionad lae nua á
oscailt i mBaile Bhúirne. Beidh an
coiste deonach i láthair san Ionad
Lae ó mheán lae go 2.00 Dé Domh-
naigh chun an áis nua a thaispeáint
don phobal.

Lonradh beirt
ealaíontóirí
san Ionad
Cultúrtha
OSCLAÍODH taispeántas ealaíne san
Ionad Cultúrtha i mBaile Bhúirne an
tseachtain  seo caite le beirt ealaíon-
tóirí a chuir fúthu i nGaeltacht
Mhúscraí le blianta beaga anuas.

Lonradh atá mar theideal ar an
dtaispeántas ina bhfuil 45 pictiúr
leis na péintéirí Jean Goldberry
agus Kristin Gleeson.

Is as Hampshire Shasana ó
dhúchas do Jean Goldberry agus ba
in 2006 a bhog sí go lánaimseartha ó
chontae Devon go Cúil Aodha mar a
raibh tigh ceannaithe aici 18 bliain ó

shin. Ba i Philadelphia Mheiriceá a
rugadh Kristin Gleeson agus tá
cónaí uirthi le sé bliana anuas i
gCúil Iarthach.

Thug Jean agus Kristin faoin
dtaispeántas seo tar éis dóibh
freastal ar cheardlanna ealaíne i
Leabharlann Bhaile Bhúirne faoi
stiúir an phéintéara John Philip
Murray ó Lios Ardachaidh.

Tá cúlra ealaíne ag an mbeirt
bhan – thosnaigh Jean ag péinteáil
sna 1970í tar éis di tréimhse a
chaitheamh mar fhreastalaí eitleáin
le British Airways agus d’fhreastail
Kristin Gleeson ar ranganna ealaíne
tráth in acadamh Pennsylvania
Academy of Fine Arts.

Ba ar phéinteáil phlandaí agus
fiadhúlra a bhí saothar Goldberry
dírithe ar dtúis agus bhí an obair seo
mar bhuntáiste di nuair a thug sí
faoi ghairm gáirdíní a dhearadh 30
bliain ó shin.

Is leabharlannaí agus cartlannaí
cáilithe í Kristin Gleeson agus tá sí i
mbun dhá chlub leabhar do
dhéagóirí agus do dhaoine fásta i
Leabharlann Bhaile Bhúirne, áit go
mbíonn sí féin agus a cara Jean i
mbun péintéireachta lá in aghaidh
na seachtaine chomh maith.

Ba í an t-ealaíontóir Helene
Willems-Bógels, Ollannach a chuir
an gnó cáiliúil Coolea Cheese ar bun
i gCúil Aodha lena fear céile Dick 30
bliain ó shin, a d’oscail an taispeán-
tas lena comhealaíontóirí Kristin
agus Jean san Ionad Cultúrtha.
Rinne Helene tagairt don ‘lonradh’
a léiríonn áilleacht an tírdhreacha i
bpictiúir na beirte.

Is léir go mbíonn Jean agus

Kristin i mbun oibre le chéile ós na
pictiúir atá acu de radharcanna in
Inse Annach, ach tá tréithe aonair
ina gcuid saothar chomh maith a
chuireann in iúl cúlra na beirte –
seanghluaisteán agus cairt
thréighte a chonaic Kristin tráth in
Arizona, agus a scileanna péinteáil
fiadhúlra á léiriú ag Jean leis na
sionnaigh a shamhlaíonn sí istoíche
cois Aireagal an Ghuagáin.

Is cineál turais é an 20 pictiúr atá
ag Gleeson ó dhroichid leacan i
mBéal Átha ’n Ghaorthaidh agus i
mBaile Bhúirne go Leithinis Bhéara
agus Trá na hInse, agus súil aici don
scéal a bhaineann le Naomh Gob-
nait agus dos na fuinneoga i Mainis-
tir Mhucrois. 

Déanann sí ceangal le saothar
ealaíne go raibh baint ag Helene
Willems leis – péire pictiúr a
léiríonn soithigh le coinnle iontu ar
snámh sa Sulán ar Oíche Fhéile San
Seáin i mbliana.

Tá an greann go láidir sa 25 pictiúr
atá ag Goldberry leis na gabhair
Masters of the Tradition ag cur in iúl
go seineann sí féin an bodhrán,
chomh maith leis na leasainm-
neacha atá aici ar na hioraí rua go
dtugann sí cnóite dóibh in aice a tí
sna Milíní, agus na cearca aici ag
tabhairt airde ar ‘chleite raithní’.

Is ceoltóirí agus amhránaithe iad
Jean Goldberry agus Kristin Glee-
son, tréithe a mheall iad beirt teacht
go Gaeltacht Mhúscraí, mar a bhfuil
siad féin ag cur leis an gcultúr áitiúil
i gcoitinne anois. 

Leanfaidh a dtaispeántas Lon-
radh san Ionad Cultúrtha go
deireadh mhí na Samhna.

Stiúrthóir an Ionaid Chultúrtha, Bríd Cranitch, na healaíontóirí Kristin Gleeson agus Jean Goldberry, agus Helene Willems-Bógels a d'oscail a dtaispeántas
Lonradh an tseachtain seo caite san Ionad Cultúrtha i mBaile Bhúirne, Co. Chorcaí. (PIC. Ó LOINGSIGH)

Ciorcal
Comhrá ar an
Ómaigh
Anton Mac Cába

Tá ciorcal comhrá Gaeilge anois ar an
Ómaigh an chéad Aoine den mhí.
Eagraítear é sa Lár-Ionad Seirbhísí
Poiblí, An tSráid Ard, ar 1in. Bíonn tae
agus caife ar fáil. “Caithfidh tú do
chuid ceapairí féin a thabhairt leat,”
arsa Kevin Goodwin, Oifigeach Gaeilge
Chomhairle Ceantair na hÓmaí.

Dúirt Goodwin go raibh an ciorcal
ann le go mbeadh daoine ábalta
Gaeilge a labhairt ar bhonn
neamhfhoirmeálta. “Tá fáilte roimh
dhuine ar bith gur mhaith leo Gaeilge a
labhairt,” ar seisean, “agus cuirfimid
fáilte roimh dhaoine go bhfuil achan
leibhéal acu. Caithfidh siad bheith
sásta iarracht a dhéanamh, sin an t-
aon rud. 

Is áit é fosta le smaointe a roinnt
maidir le cur chun cinn na Gaeilge sa
cheantar.”

Beidh an ciorcal ag teacht le chéile

arís Dé hAoine ar 5 Samhain. Tá tuil-
leadh eolais ar fáil ó Kevin Goodwin ag
(048) 8225 6220 (obair) nó 00 353 86
2435218, nó trí ríomhphost chuig
kevin.goodwin@omagh.gov.uk

Scannán
Cúbach le
taispeáint
anocht mar
chuid de
thionscnamh
nua
Meadhbh Ní Eadhra

Seoladh tionscnamh úr oideachais
inniu i nDún na nGall darb ainm
‘Malairt Pictiúrlainne Poiblí’. Thar 6
ócáid éagsúla cuirfear scannáin fais-
néise agus príomhscannáin faoi ábhair
éagsúla i láthair agus beidh deis ag an
lucht féachana na scannáin a phlé
agus labhairt leis na haoichainteoirí a
bheidh i láthair. Beidh an chéad
imeacht ar siúl inniu ag 7.30in i Halla
Mór Anagaire, nuair a léireofar scan-
nán ar 7:30in agus tá cead isteach saor
in aisce. ‘Kangamba’ an t-ainm atá ar
an scannán Cúbach a leanann na
heachtraí a tharla le linn ‘Cath
Cangamba’ in Angóla agus a dhíríonn
isteach ar thréimhse 9 lá in 1983 nuair
a bhí trúpa de 90 trodaí idirnáisiúnta
Cúbach agus comhraiceoirí ó Fhórsaí
Armáilte ar son Shaoirse Angóla i gco-
gadh le fórsaí ciníocha na hAfraice
Theas. I láthair ag an imeacht beidh a
Soilse Teresita Trujillo, Ambasadóir
Chúba d’Éirinn, a bheidh i mbun na
cainte go príomha. Beidh ceol agus
cuideachta i ndiaidh an taispeántais
chomh maith le bia.

Is é an gníomhaí forbartha pobail,

Mícheál Cholm Mac Giolla Easbuig,
eagraí an tionscnaimh agus tá
tacaíocht ag an imeacht ó Chlár Peace
III an Aontais Eorpaigh, Comhairle
Chontae Dhún na nGall agus Bord For-
bartha Chontae Dhún na nGall. Deir
Mícheál go dtaispeánann an tionsc-
namh seo gur féidir scannánaíocht a
úsáid mar uirlis oideachais in ionad é a
bheith ina ghléas siamsaíochta
amháin mar a fheictear le scanná-
naíocht phríomhshrutha an lae inniu. 

“Is é an aidhm atá againn ná 6
imeacht áirithe a chur ar siúl ina dtais-
peántar scannán nó clár faisnéise chun
daoine a chur ar an eolas faoi cheis-
teanna agus scéalta ar fud an
domhain, chomh maith le bheith ag
cothú meas agus tuiscint do chultúir
eile,” ar sé. “Tá an t-ádh orainn
Ambasadóir Chúba d’Éireann, Teresita
Trujillo, a bheith mar aoichainteoir
againn, rud a chuirfidh le blas
idirnáisiúnta an tionscnaimh agus a
thabharfaidh deis dóibh siúd i láthair a
tuairim a fháil faoin scannán agus faoi
dhlúthpháirtíocht agus tuiscint
idirnáisiúnta. Le ceol beo agus bia i
ndiaidh na himeachta agus seans
d’achan duine an scannán a phlé ba
chóir go mbeadh oíche thaitneamhach
agus eolasach ann dúinn uilig.”

Bhí Ambasadóir Chúba i láthair ag
oifigí Phort na Fáilte i Leitir Ceanainn
ar maidin chomh maith, áit ar chas sí
le hoifigeach forbartha Peace III, an Dr.
Karin White, le Comhairleoirí Contae
Dhún na nGall, le cinnirí pobail agus le
baill as grúpaí mionlaigh. Chun tuil-
leadh eolais a fháil téigh i dteagmháil
le Mícheál Cholm Mac Giolla Easbuig
ar 0868845476.

Tús le Teanga
is Cultúr:
Scéim
Ghaeilge
úrnua do
pháistí
Meadhbh Ní Eadhra

Tá maoiniú tugtha ag Foras na Gaeilge
do Choláiste an Phobail, an Rannóg
Oideachais i gCultúrlann Uí Chanáin
chun scéim Ghaeilge úrnua do dhaltaí
bunscoile a chur ar fáil i mbliana. Is
scéim cúig seachtaine déag í seo, a
bheidh ar siúl maidin Dé Sathairn idir
11.00rn agus 1.00in i gCultúrlann Uí
Chanáin. Tabharfaidh sí deis do dhal-
taí bunscoile (a fhreastalaíonn ar
scoileanna Béarla) teanga na Gaeilge
agus cultúr na hÉireann a fhoghlaim.
Foghlaimeoidh na páistí Gaeilge sa
chéad uair den scéim, agus sa dara
huair beidh gnéithe difriúla de chultúr
na hÉireann le foghlaim acu cosúil le
ceol, damhsa, amhránaíocht agus
scéalaíocht.  Deir Ciara Nic Lochlainn,
an Comhordaitheoir Oideachais i
gCultúrlann Uí Chanáin, gur deis ar
dóigh é seo do na páistí i nDoire
Gaeilge foghlaim agus díriú isteach ar
ár gcultúr. 

“Is í an aidhm is mó atá ag an scéim-

seo ná go gcuirfidh na páistí spéis sa
teanga agus sa chultúr, chun iad a
spreagadh le staidéar a dhéanamh ar
an dá ghné ag leibhéal meánscoile,” ar
sí.  

Tosóidh an scéim ar an Satharn 5
Samhain, agus críochnóidh sí ar 25
Feabhra 2011. Beidh costas £5 ar an
scéim. Níl ach 30 spás ar fáil agus, mar
sin, ba chóir teagmháil a dhéanamh le
Ciara chomh luath agus is féidir le
clárú ar (048) 7126 4132 nó trí ríomh-
phost a chur chuig: ciara@culturlann-
doire.ie

Tír Chonaill
lán le cait
Eoin Mc Garvey

Tá Tír Chonaill lán le cait agus cúrsaí
ag éirí níos measa le tamall de réir
grúpa cosaint ainmhithe atá anois ag
diúltú iad a ghlacadh ó dhaoine. 

Tá an-rud cait fhiáine  ar fud an
chontae agus iad mar sciar den
mhilliún acu a mheastar atá ar fud na
tíre, sciar mhaith díobh sin atá fiáin
agus gan baint ag aon duine leo.

Meastar go dtagann 300,000 piscín
ar an saol sa tír seo gach bliain agus go
bhfaigheann thar 180,000 acu bas go
luath de bharr easpa bia agus iad bhei-
th ina gcónaí taobh amuigh.

I gceantar an iarthuaiscirt tá ardú
mór tagtha ar an méid cat atá ag rith
thart le tamall agus seo feicthe go mór

ag na grúpaí cosaint ainmhithe sa
chontae. 

Dúirt Margaret Plunkett ón ghrúpa
‘Animals in Need’ i dTír Chonaill go
bhfuil fadhb mhór acu le cait faoi
láthair. Deir sí gur seo an chéad uair a
bhí orthu diúltú cait a ghlacadh ó
dhaoine de bharr go bhfuil barraíocht
acu á coinneáil acu faoi láthair. 

“Tá piscíní i ngach áit agus níl áit
againn len iad a chur. Is é seo an bhli-
ain is measa go dtí seo agus níl go leor
daoine amuigh ansin leis na cait a
ghlacadh uainn fiú go sealadach. 

Tá rudaí iontach olc faoi láthair,” a
dúirt sí.

Tá scéim ar fáil áit a dtig le daoine na
cait a chur faoi scian le cosc a chur ar
phórú agus go minic tá grúpaí cosaint
ainmhithe sásta cuid den chostas a
íoc. Ar an drochuair tá go leor daoine
nach bhfuil ag baint tairbhe as seo
agus níl siad ag coinneáil smachta ar a
gcuid cat. Taobh istigh d’am gairid
ardaíonn an líon cat ó bheirt go
hochtar nó deichniúr. Ligtear do na
cait dul ar strae nó caitear ar shiúl iad
agus leanann an pórú ar aghaidh.

Ní mórán cait ghinealaigh atá ag
daoine sa tír de bharr an mhórcostais a
bhaineann leo, ach acu siúd atá tá
smacht coinnithe ar an phórú mar go
bhfuil na cait seo cláraithe go náisiún-
ta agus treoracha ag baint le pórú.

“Caithfidh muid déileáil leis an
fhadhb atá againn agus na figiúirí a
laghdú. Níl sé ceart go bhfuil ain-
mhithe ag teacht ar an saol agus gan
áit ar fáil dóibh nó iad a dtógáil mar ba
cheart,” a dúirt Margaret Plunkett.  

Cás cúirte casta ó
thaobh ionsaí ar
sheanadóir

ULAIDH
NUACHT

Seoltar scéalta chuig:
nuacht@gaelsceal.ie

Eoin Mc Garvey

Tá an chosúlacht air gur casta go
leor a bheas an cás cúirte atá ar bun
áit a bhfuil sé curtha i leith fear as
Londain agus fear as Meiriceá go
ndearna siad ionsaí ar an Seanadóir
Brian Ó Dónaill, 33, (Fianna Fáil) i
mí Lúnasa i mbliana.

Tháinig Cathal O’Donovan, 42, as
Londain, os comhair na cúirte ag
deireadh na seachtaine agus é
cúisithe as ionsaí a dhéanamh ar an
Seanadóir Ó Dónaill ag Mín na
Cuinge, Gaoth Dobhair ar 22
Lúnasa. 

Bhí Jim Sharkey, 42, as Nua-
Eabhrac, os comhair na cúirte roin-
nt seachtainí ó shin agus é cúisithe
mar an gcéanna.

Tharla eachtra taobh amuigh
d’Óstán na Cúirte i nGaoth Dobhair
ar 22 Lúnasa agus ag éirí as bhí ar an
Seanadóir Ó Dónaill greamanna a
fháil ina chloigeann de bharr gear-
radh a fuair sé. 

Bhí roinnt daoine eile ar an
láthair ag an am, tiománaí táscaí ina
measc, agus dá bharr meastar go
mbeidh go leor finnéithe á nglaoch

chuig an chás cúirte seo. 
Thug dlíodóir Jim Sharkey le fios

roinnt seachtainí ó shin go mbeidh
a cliant ag séanadh na gcúiseanna
agus go mbeidh sé ag tabhairt cáis é
féin in éadan Uí Dhónaill. 

Thug dlíodóir Cathal O’Donavan
a mhacasamhail le fios sa chúirt ag
deireadh na seachtaine agus dúirt
go ndearna Ó Dónaill ionsaí ar a
chliant. 

Tugadh le fios don bhreitheamh
Seamus Hughes go dtiocfadh le seo
bheith ina chás ina mbeadh an dá
pháirtí ag tabhairt cásanna. Chuir
an breitheamh an cás siar chuig
cúirt dúiche an Chlocháin Léith ar
28 Feabhra 2011 nuair a dúirt an
dlíodóir Paudge Dorrian go gcaith-
fear fiosrú iomlán bheith déanta
anois ó thaobh an ghearáin atá á
dhéanamh ag a chliant go ndearna
Ó Dónaill ionsaí air.

Tá an Seanadóir Ó Dónaill ainm-
nithe mar dhuine a bheas ina
iomaitheoir nuair a bheas coinbhin-
siún á reáchtáil ag Fianna Fáil i dTír
Chonaill thiar theas don toghchán
le suíochán an Fheisire Eorpaigh
Pat the Cope Ó Gallchóir a líonadh.

Katie Duffy, Maeve Mc Garvey agus Siobhán Boyle ag cóisir Oíche Shamhna i
Scoil Eoin Pól, Loch an Iúir, Dún na nGall le déanaí. (PIC. EOIN MC GARVEY) 

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Foireann díospóireachta shóisearach Choláiste de hÍde, Tamhlacht,
Baile Átha Cliath: Rosie Allemby, Leanne Ní Shléibhín agus Alana Nic
Aodhbhroin,  a ghlac páirt sa chéad bhabhta de Chomórtas
Díospóireachta Uí Chadhain Ghael Linn le déanaí. Phléadar an rún
tráthúil ‘Tá déagóirí na linne seo ina sclábhaithe ag an idirlíon!’ le foirne
ó Choláiste Raithín, Bré, Co. Chill Mhantáin agus Iarbhunscoil Mhá
Nuad, Co. Chill Dara.

Laoise Ní Mháirtín, Roisín Ní Mhaolchalann, Conor Carbury, Cian Ó Fatharta agus
Clodagh Ní Bhroinn ag bronnadh na gcéimeanna in OÉ Gaillimh, Dé Máirt 19 Deireadh
Fómhair. Bhain siad amach Dioplóma Iarchéime san Oideachas.

Bríd Nic Dhonnacha, Carna, Co. na Gail-
limhe agus Tómas Ó Searraigh, Inis Oírr,
Gaillimh ag bronnadh na gcéimeanna in OÉ
Gaillimh

Norita Ní Cheallaigh, Gaillimh agus Susan Mc Guinness,
Co. Mhuineacháin a bhain amach Dioplóma Iarchéime san
Oideachas in OÉ Gaillimh

John Ó Murchú, Dún Dealgan lena ghab-
har ag Aonach an Mháma, Co. na Gail-
limhe i rith na seachtaine.

Memie Uí Chualáin, Oifigeach Forbartha, Coiste Cúram Leanaí Chontae &
Chathair na Gaillimhe agus Eithne Nic Dhonnchadha, Coiste Gairmoideachais
Chontae na Gaillimhe atá ina Comhalta ar Bhord an Choiste Cúram Leanaí, ag
seoladh Prótacail i dtaobh Leanaí a bhfuil Riachtanais Bhreise acu i Suíomh
Cúram Leanaí le gairid.  Tugann an doiciméad seo treoir do na páirtithe ar fad
atá páirteach in aire a thabhairt do pháistí a bhfuil riachtanais bhreise acu i
suíomh cúram leanaí. 

Na mná áitiúla a bhí páirteach san oíche mhór dhornálaíochta ‘White Collar’ – Spáráil sa Spórtlann a bhí ar
siúl i Spórtlann Naomh Anna Leitir Móir oíche Shathairn. Sa phictiúr ó chlé tá: Caroline ‘Killer Queen’ Uí
Ráighne, Maura ‘Hurricane Shine’ Bhreathnach, Anna ‘Peata Sheáinín’ Ní Cheallaigh, Edel ‘An Cuaifeach’
de Paor, Sinéad ‘Shake it like a Ronnach’ Ní Cheallaigh, Nóra ‘Hulk’ Hogan & Philomena ‘Flying Fists’ Ní
Fhlatharta. (PIC. JUDY NÍ ÓGÁIN)

Roinnt de na fir a thóg páirt san oíche dhornálaíochta ag Spórtlann Naomh Anna Leitir
Móir oíche Shathairn. Sa phictiúr ó chlé ar chúl tá: Maitiú ‘The Tiernee Tiger’ Ó Gríofa,
Mártán ‘The Baile na Cille Bruiser' Ó Cionnaith, Brian ‘Butterbean’ Connolly, Antoine
Toto ‘Mini Moto’ Ó Gríofa & Timmy ‘A-Force’ Ó Ceallaigh. Chun tosaigh ó chlé tá:
Michael Paul ‘An Ceallach’ Ó Ceallaigh, Peadar ‘An Chiotóg Chám’ MacDonnacha, Joe
‘Scooby Doo’ Barrett agus Breandán ‘Gladiator’ Gavin. (PIC. JUDY NÍ ÓGÁIN)

Cé a scarann muid?
Máirín Hurndall

I
s cuma liom cén fáth a ndúirt
Peter Robinson an méid a dúirt
sé faoin chóras oideachais
scartha anseo sa Tuaisceart, ach
ní hé sin an pointe.  Is deis é seo

chun díospóireacht iomlán a fháil ar
an cheist chonspóideach seo.

Cinnte, is fimíneach é Robinson.
Tá sé i bhfách le hOideachas Iomlá-
naithe do chreidimh éagsúla, ach
chan do chumais éagsúla.   Agus, a
mhalairt den scéal seo atá ag Sinn
Fein;  lán chomh fimíneach – ceann
amháin ach gan an ceann eile.

Cuirfidh mé mo chuid cártaí féin ar
an tábla:  tá díomá agus, fiú, brón
orm, as guthanna seicteacha na
bpáirtithe náisiúnacha ar an cheist
seo.  Deir Martin McGuinness nach
dtiocfadh lena chomhghleacaí dúsh-
lán a ghabháil ar an eaglais
Chaitliceach.  

Chuir ceannaire an SDLP, Margaret
Ritchie, leis an cháineadh chomh

maith.   Ní guthanna sóisialacha iad.
Cuirimis deireadh leis an ráiméis sin
láithreach bonn.

“Forbairt Scartha” an téarma caoin
a chuir an lucht Afracánach air, mar
aon le “Muiníl dhearga” na Stát Aon-
taithe, seachas “cinedheighilt.”

Cibé teideal a chuirtear air, is í mo
thuairim, i bpobal scoilte mar atá sna
Sé Chontae, gur cóir agus gur gá go
bhfuil faill ag ár gcuid páistí go léir a
bheith le chéile sa seomra ranga.  Is
scannalach an rud é go mbaineann
daoine 18 bliain d’aois amach, gan
aithne ar bith curtha acu  ar Phro-
tastúnaigh nó Caitlicigh.  “Is treibh an
dá cheann iad, nach ea?  Caithfear
muid fhéin a chosaint orthu.”

Ar ndóigh, aontaím go bhfuil
scoileanna Caitliceacha go han-
mhaith ó thaobh torthaí agus ó
thaobh smachta chomh maith, sa
dóigh chéanna is atá scoileanna gra-
madaí ar ardchaighdeán freisin (cé go
gcreidim i gcóras scoile a chuireas
gach páiste le chéile). Ach, b’fhéidir

go mbaineann sin níos mó leis an
chóras inscne amháin atá acu.
Admhaím go réidh gurb iad cailíní
Naomh Doiminic na mic léinn is dea-
mhúinte ar mo bhus ar Bhóthar na
bhFál!   

Ach, ba cheart go mbeadh ethos
den chineál sin ag gach scoil.  Is athrú

iomlán ar na sean-scoileanna atá de
dhíth. Ar scor ar bith, dá mba rud é go
raibh scoileanna imeasctha ann,
bheadh ar na hinstitiúidí seo “ár
dteanga” a chur ar fáil ar an Chúrsa
Léinn.  Faoi láthair, tá thar 50% den
daonra sa Tuaisceart ag cailleadh
deise chun an Ghaeilge a fhoghlaim.

Is fíor fosta, má chuirtear ceist ar
Phrotastúnach ar bith faoin Stát ó
dheas, déarfaidh siad nár mhaith leo
a bheith i Stát ina bhfuil achan rud sa
chóras i lámha na hEaglaise Caitlicí –
scoileanna, otharlanna, nó ionaid
chúraim – seachas á reáchtáil ag an
Stát.   Is tír Chaitliceach í an Fhrainc,
ach tá an t-oideachas faoi chúram an
Stáit.  Taobh istigh de scoil imeasc-
tha, bheadh gach páiste in ann
oideachas cráifeach a fháil ó lucht a
sainchreidimh fhéin.

Gan amhras, tá i bhfad níos mó na
sin uile ag teastáil uainn chun ar
gcuid fadhbanna maidir le leithlisiú a
réiteach – leithéidí eastáit tithe
imeasctha freisin.  Tá a fhios agam

nach foinse na scoilte é na scoilean-
na, ach caithfimid dul i ngleic leis an
rud ar cibé leibhéal is féidir.

Is sampla maith iad na
Gaelscoileanna de chóras thar a bhei-
th maith, ach gan nasc ar bith le crei-
deamh ar bith. Glacaim leis go
mbeadh deacrachtaí inmheánacha
maidir le córas a athrú.   Áfach, Más
gá scoileanna úra a chur ar bun ar
Shráid Northumberland nó Sráid
Albert (teorainn idir Bóthar na Sean-
chille agus Bóthar na bhFál),
déanaimis é, ar son thodhchaí ár
gcuid leanaí agus, dála an scéil, go
dtite na ballaí anuas fosta.

Is Leachtóir in Ollscoil na Ríona,
Béal Feirste i Litríocht agus Staidéir
Cultúrtha í Máirín Hurndall. Tá sí ag
teagasc Oidhreacht Gaelach agus
Gaeilge Phrotastúnaigh Uladh in
Ionad na mBan ar Bhóthar na Sean-
cille agus bíonn sí ag obair do Raidio
Fáilte , mar láithreoir agus
tuairisceoir.

Is Mithid Dúinn Seasamh!
Le Mícheál Choilm Mac Giolla Easbuig

S
eachtain i ndiaidh seach-
taine, tá muid báite ag suirb-
héanna ó na meáin ag rá cén
páirtí sna Sé Chontae Fic-
head atá mar rogha chun an

chéad rialtas eile a bhunú. Is mistéir
an fáth a mbacann siad leis nuair is
léir, gan barraíocht imscrúdú a
dhéanamh, nach bhfuil mórán idir na
príomhpháirtithe polaitiúla a shuíonn
i dTeach Laighean, go háirithe agus
daingniú an gheilleagair i gceist.

Tá a fhios againn go maith faoin am
seo cén dóigh ar fágadh ár ngeilleagar
in ainriocht agus an bealach náireach
inar cúitíodh iad siúd a chruthaigh an
fhadhb as a meancóga. Anois deir rial-
tas Bhaile Átha Cliath nach mór an
€50 billiún d’fhiacha a chruthaigh na
hamhantraithe agus na cearrbhaigh a
íoc ar ais. Ach is iad na gnáthfhir agus
gnáthmhná a bheidh ag íoc ar ais an
€50 billiún úd, agus na daoine a
chruthaigh an fiachas ag tabhairt na
n-aenna leo slán sábháilte.  Deir
comhrialtas Fhianna Fáil agus an
Chomhaontais Ghlais go dtiocfaidh
an t-aisíoc seo i bhfoirm giorruithe ar
leas sóisialta, sláinte, oideachas agus
giorrú ar phostanna san earnáil
phoiblí - gnímh a ghortóidh daoine
atá i ngátar, seachas na daoine a

chruthaigh na fadhbanna sa chéad
áit. Shuigh an rialtas céanna sin agus
lig siad dó tarlú trí idé-eolaíochtaí
caipitleacha a spreagadh ina bpola-
saithe a fhad agus a bhí siad ag cur
amú airgead poiblí agus ag éileamh
pinsean agus costas iomarcach.

Anois tá páirtithe an fhreasúra –
Fine Gael, Lucht Oibre agus Sinn Féin
– ag sciolairt ar nós páistí ag imirt
‘cathaoireacha ceolmhara’ chun iad
féin a chur i suíochán an rialtais. Faoi
chur i gcéill ainmneacha na bpáirtithe
agus íomhá phoiblí taobhaíonn siad
leis an smaointeoireacht chéanna a
bhfuil an ghéarchéim eacnamaíochta
reatha mar thoradh uirthi. Sna Sé
Chontae Fichead tá ceann de na rátaí
cánach corparáidí is lú san Eoraip
againn ag 12.5%, gríosú do ghnólach-
taí agus chomhlachtaí ilnáisiúnta
monarchana agus siopaí a oscailt
anseo. Ar ndóigh cruthaíonn na
comhlachtaí seo postanna ach is
postanna ar phá íseal an tromlach acu
agus diúltaíonn formhór na gcomh-
lachtaí ceardchumainn a aithint, ag
fágáil na n-oibrithe gan ghuth. Mar
bharr ar an donas tógann na gnólach-
taí agus comhlachtaí ilnáisiúnta each-
trannacha seo an chuid is mó dá
mbrabús ar ais chuig a dtíortha féin,
brabús déanta faoi lámha oibrithe na
hÉireann.

I ndiaidh do pholasaithe caip-
itleacha rialtas reatha Fhianna Fáil
agus na nGlasach an tír seo a fhágáil
sa staid ina bhfuil sí, bheadh iontas
ort faoi pháirtí ag iarraidh cumhacht a
bhaint ó rialtas an lae inniu agus pola-
saithe cosúla acu, ag cur brabús príob-
háideach chun tosaigh ar riachtanas
poiblí. 

Ach tacaíonn Fine Gael agus Páirtí
an Lucht Oibre le leas na fiontraíochta
príobháidí agus an ráta íseal cánach
corparáidí atá chun sochair na fion-
traíochta príobháidí agus na gcomh-
lachtaí ilnáisiúnta seachas riachtanais
mhuintir na hÉireann. Tacaíonn siad
le Compháirtíocht Phríobháideach
Phoiblí [CPP] a bhronnann
úinéireacht tionscadal ar fhiontraithe
príobháideacha, tionscadail sláinte,
oideachais, agus infreastruchtúir ina
measc ar chóir iad a bheith faoi
smacht an stáit.  

Ansin tá Sinn Féin ann. Páirtí a shíl
iad féin tráth gur radacaithe den eite
chlé a bhí iontu. Is ar éigean atá seo
fíor nuair atá siad ina seasamh sa lár,
ag cur chun cinn na bpolasaithe caip-
itleacha, mar an gcéanna leis na páir-
tithe eile, lena bpleananna níos mó
comhlachtaí ilnáisiúnta a ghríosú
teacht anseo go dtiocfaidh siad i dtír
ar ár lucht oibre. Bíonn siad ag tacú le
dul i mbannaí ar na bainc ar nós cás

PMS agus ag ligint don fhiontraíocht
phríobháideach brabús a bhaint as ár
seirbhísí poiblí trí na CPPanna.

Ach ní gá dúinn glacadh le
pleananna na bpáirtithe seo do níos
mó den rud céanna agus an tubaiste
dhosheachanta a leanfaidh arís gan
amhras. Tá a athrach de rogha ann.
Creidimidne in Éirígí go tiocfadh linn
cúlú eacnamaíochta a sheachaint sa
todhchaí trí athailíniú bunúsach sna
hearnálacha airgeadais, tógála, déan-
túsaíochta, bia agus seirbhísí. In áit
earnáil airgeadais a bheadh faoi
smacht scothaicme shaibhir, tig linn
córas faoi úinéireacht agus smacht an
phobail a bheith againn, rud a
chruthódh spás sábháilte do choigiltis
agus do phinsin daoine, creidmheas
ag rátaí ísle úis agus árachas saor mar
ní bheadh sé dírithe ar an bhrabús go
príomha. Thiocfadh linn earnálacha
dúchasacha seirbhísí agus déan-
túsaíochta a fhorbairt agus tacú le
tionscadail phobail agus le tionsc-
naimh nua faoi smacht oibrithe agus
fiontraíochtaí bunaithe ar
chomharchumainn, rud a chruthódh
fostaíocht inbhuanaithe.

Chomh maith leis sin, ba chóir go
mbeadh acmhainní nádúrtha na
hÉireann, ar nós ola agus gáis, faoi
úinéireacht phoiblí, ní príobháideach
mar atá siad anois. Thiocfadh linn na

foinsí seo a shaothrú ar bhealach
inbhuanaithe don chomhshaol, ag
cruthú brabúis don náisiún, cuid de
sin ag dul i dtreo fhorbairt acmhainní
fuinnimh malartacha mar thaoidí,
gaoth agus uisce ag cur Éireann chun
tosaigh go domhanda sa réimse sin.
Thiocfadh leis na hearnálacha
feirmeoireachta agus iascaireachta, le
tacaíocht cheart ón stát, díriú ar
thorthaí slána agus ar ardchaighdeán
do mhuintir na hÉireann agus thioc-
fadh le comharchumainn
feirmeoireachta agus iascaireachta an
maolú in earnálacha talmhaíochta
agus iascaireachta na hÉireann a
aisiompú. 

Tá sé seo uilig indéanta inniu. Ach
ní thugann príomhpháirtithe an lae
inniu athrach na n-idé-eolaíochtaí a
chruthaigh an staid ina bhfuil muid
faoi láthair. Ba mhaith leo dul siar
agus tosú arís ag úsáid na bprionsabal
céanna a fhágfaimid agus ár bpáistí ar
ais i gcúlú agus dífhostaíocht. Ach is
féidir linn, na daoine, athrú a chur i
gcrích. Seasaimis suas anois agus
cluintear ár nglórtha. Cuimhnígí, is é
ár gciúnas inniu a chuirfidh an
drochbhail ar ár bpáistí amárach.

Is urlabhraí le hÉirígí é Mícheál
Choilm Mac Giolla Easbuig i nDún na
nGall. 

Ardán

Cad a dhéanfaimid feasta
gan deontais?
Eoghan Ó Néill

Tá Conradh na Gaeilge
chun comhdháil a eagrú
ag an Oireachtas chun
‘Straitéis 20 Bliain na
Gaeilge’ a phlé. 

Go n-éirí go breá leo. 
B’fhearr liom go mbeadh ceist

eile á plé. 
Ceist níos práinní dar liom. 
Táimid ar an dé deiridh thuaidh

is theas, faoi luí na bíse ag cior-
ruithe eacnamaíochta, fiacha
troma, dífhostaíocht, éagóir agus
inimirce.

Ba bhreá liom díospóireacht a
bheith ag an Oireachtas faoin saol a
bheas ag na Gaeil sa ré barainne atá
anois ann. 

Shíl mé riamh agus mé ag fás
aníos gur Gael-Linn an eiseamláir
do gach eagras Gaeilge. 

Dream a fuair airgead éigin ón
stát ceart go leor ach a bhí dírithe go
mór mór ar fhiontair a chur sa tsiúil
a shaothródh ioncam don eagras
féin – crannchur, díol ceirníní,
nuacht-fhíseáin, scannáin, drá-
maíocht agus go leor eile.

Fiontraíocht an dúshraith a bhí
ag an eagras Gaeilge áirithe sin. 

Anois, i ré seo na héigeandála
eacnamaíochta, caithfidh na hea-
grais Ghaeilge agus na fiontair
Ghaeilge agus na cumainn

Ghaelacha agus na hionaid
Ghaelacha tabhairt faoina n-athea-
grú féin le go mbeadh siad saor ó
dheontais stáit. 

Nárbh fhiú straitéis 5 bliana a
ullmhú chun go mbeadh gach
eagras Gaeilge ag cruthú 50% dá n-
ioncam iad féin faoin bhliain 2015
seachas iad a bheith ag brath ar
dheontais rialtais?

Nó go fiú 75%?
B’fhiú sin a phlé ag an Oireachtas.  
Thig linn fanacht ar na húdaráis a

mhacasamhail de chóras a bhrú
orainn nó is féidir linn a bheith i
dtús cadhnaíochta. 

Tá an saol ag athrú as cuimse
agus ba cheart dúinn a bheith chun
tosaigh seachas ag fanacht go
neirbhíseach ar an chéad chasadh
eile.

Dream nach dtig athrú áfach ná
na heasaontóirí Poblachtacha. 

Níl de dhifear idir easaontóirí
Poblachtacha agus mianadóirí na
Sile ná gur éirigh leis na mianadóirí
fáil amach as an pholl dubh a raibh
siadsan i sáinn  ann. 

Is leasc liom scríobh faoi easaon-
tóirí Poblachtacha ar chor ar bith nó
scríobhtar i bhfad barraíocht fúthu.
Ar éigean lá ann nach mbíonn roin-
nt altanna gáifeacha sna nuachtáin
thuaidh is theas ag tuairimiú faoi cá
mhéad ball atá ag na grúpaí seo,
faoi cé chomh láidir is atá siad,
faoin chumas a dtiocfadh leo a
bheith iontu am éigin amach anseo
agus dá réir. 

Ar ndóigh tá buiséid slándála faoi
bhagairt thuaidh theas agus sa
Bhreatain agus sa chomhthéacs sin
níl drogall ar an bhunaíocht
slándála a bheith ag déanamh a
mhór den bhagairt ó leithéidí an
RIRA. 

Ach le taobh na saoistí slándála tá
ról ag iriseoirí sa gháifeachas seo. 

Feadh na dtrioblóidí ba ghnách
liom greann iontach a bhaint as na
haltanna amaideacha a scríobhadh
iriseoirí thuaidh agus theas faoi
Phoblachtaigh. 

Cuid de na hiriseoirí sin rinne
siad slí bheatha as altanna
áiféiseacha a scríobh lá i ndiaidh
lae, bliain i ndiaidh bliana, faoin

IRA, faoi Ghearóid Mc Adaim, faoi
Martin Mc Guinness, faoi “pobal na
sceimhle” in Iarthar Bhéal Feirste
nó i dTaobh an Bhogaigh. 

Tá dornán acu ag leanúint den
nós go fóill , iad ag scríobh altanna
áiféiseacha anois faoin CIRA agus
dá réir. 

Ach tá glúin nua acu ann fosta atá
ag foghlaim na ceirde ó na seanóirí.

Dá áiféisí a gcuid altanna áfach ní
sin is mó a chuireann isteach orm. 

Cuireann sé isteach orm go bhfuil
na meáin ag tabhairt stádais agus
tábhachta d’easaontóirí Poblach-
tacha nach bhfuil ag dul dóibh.
Mion-eagrais iad, atá mí-éifeach-
tach (den mhórchuid), atá scartha
ón ghnáthshaol a bhíonn ag bunús
daoine (go fiú i gceantair Phoblach-
tacha) agus atá scoilte ó bhun go
barr. Níl aon tacaíocht pholaitiúil
acu ná fonn orthu a leithéid a lorg. 

Níl plean fiúntach acu chun tab-
hairt ar Shasana imeacht as na Sé
Chontae.

Níl de chuspóir acu ach an
lóchrann a thabhairt ar aghaidh
chuig an chéad ghlúin eile.

Agus más gá an ghlúin seo a
scriosadh, bhuel, is cuma leo. 

Is millteanach an rud é 20 bliain
nó 40 bliain nó 60 bliain de
chogadh fada fuilteach a thairiscint
do dhaoine atá i ndiaidh 40 bliain
de chogaíocht a chur díofa. 

Go fiú i dTír na mBascach tá ETA i
ndiaidh socrú go gcaithfidh siad
malairt plean a bheith acu seachas a
bheith ag tairiscint cogadh gan
chríoch do phobal Euzkadi. 

Tá trí rud de dhíth chun an tír seo
a athaontú. 

Caithfimid cuid den phobal aon-
tachtach a mhealladh chun glacadh
le hathaontú na hÉireann.

Caithfimid cur i gcoinne mheon
na críochdheighilte, atá mill-
teanach láidir agus ag éirí níos
láidre i rith an ama, go háirithe i
ndeisceart na tíre. 

Agus caithfimid an Ghaeilge a
thabhairt i réim arís sa Ghaeltacht
agus sa Ghalltacht. 

Ní bheidh de thoradh ar fheach-
tas an RIRA, an CIRA et al ach meon
sin na críochdheighilte a threisiú
agus na cuspóirí sin a chur siar. 

Táimid ar an dé deiridh
thuaidh is theas, faoi luí na
bíse ag ciorruithe eacna-
maíochta, fiacha troma,
dífhostaíocht, éagóir agus
inimirce. Ba bhreá liom
díospóireacht a bheith ag
an Oireachtas faoin saol a
bheas ag na Gaeil sa ré
barainne atá anois ann. 

“Níor rith mise maratón riamh”

Bernie Ní Fhlatharta 

Bhí maratón eile i mBaile
Átha Cliath ar an Luan
inar thóg 13,000 páirt cé
nach raibh seans ag
formhór acu é a

bhuachan ach bhí fhios acu sin. Is
cosúil nach shin é an pointe agus gur
ag tógáil páirte an ghné is táb-
hachtaí.

Níor rith mise maratón riamh agus
ní rithfeadh ach tuigim go dteast-
aíonn uaidh dhaoine brú a chur
orthu féin go fisiciúil agus go bhfuil
an spóirt seo feiliúnach.

Is féidir le beagnach gach uile
dhuine maratón a rith, nó a shiúl,
ach an traenáil a dhéanamh.

Tuigim cén fáth a mbaineann go
leor úsáid as an spóirt seo le
hairgead a bhailiú do chásanna
carthanachta, tuigim freisin go
mbaineann daoine úsáid as an
maratón le fáil aclaí.

Stopann na daoine seo ag ól,
tosaíonn siad ar ithe go sláintiúil
agus téann siad ag traenáil maidin
agus oíche. Ní fheictear iad ag

déanamh aon cheo eile mar is é an
maratón an Dia mór – ar feadh
tamaill.

Agus níl locht ar bith agam air sin.
Má tá sé tábhachtach do dhuine iad
féin a chur tríd an fhulaingt sin, agus
is fulaingt a bheadh ann dhomsa, níl
fadhb ar bith leis.

Ach cuireann an tóir mhór ar an
slua maratóin ag smaoineamh mé.
An é go bhfuil dúil ag daoine anois in
ócáid mar seo mar go bhfuil an saol
sách gníomhach.

Ní shiúlann muid in aon áit anois.
Tá muid uilig sa gcarr, fiú gasúir ag
dul ar scoil. Ní mórán gasúr a
shiúlann ar scoil níos mó.

Agus ansin tá formhór againn i
bpostanna nach bhfuil gníomhach
go fisiciúil. Nuair a théann muid
abhaile, suíonn an chuid is mó
againn os comhair na teilifíse nó go
bhfuil sé am leapa. Agus an lá arna
mhárach is é an scéal céanna é.

Agus nuair a shroicheann cuid
againn 40, tosaíonn muid ag

déanamh imní faoinár sláinte agus
cuireann sé imní ormsa go bhfuil go
leor fear agus ban ag déanamh
maratóin agus ag cur an iomarca brú
ar a gcroí, nó a gcuid glúine, mar
shampla.

Níl baol ar bith go dtarlóidh sé sin
dhomsa mar tá mé ró-leisciúil agus
is ar éigean Dé go dtéann mé amach
ar shiúlóid, cé gur cheart dhom.

Tá ár saol imithe i bhfad ón lá go
raibh iachall orainn siúl i bhfad níos
mó nó dhul ar rothar, níl obair fhisi-
ciúil orainn sa mbaile, cosúil le bhei-
th ag baint mhóna, ag cur fataí nó ag
sábháilt an fhéir.

Ní iontas ar bith mar sin é go bhfuil
tóir nua ar spóirt an mharatóin. 

Ní shiúlann muid in aon áit
anois. Tá muid uilig sa
gcarr, fiú gasúir ag dul ar
scoil. Ní mórán gasúr a
shiúlann ar scoil níos mó.

Grúpa d’iarchéimithe, agus abhcóide óg, Dónall Ó Móráin, mar cheann orthu, a bhunaigh Gael Linn

‘Blúirín salainn’
Conall Ó Móráin 

Bhí scéal fada ar an Sunday
Times an tseachtain seo
caite faoi dhream beag de
dhaoine geala a bhí ag iar-
raidh iad féin a dheighilt

(arís) ó dhaoine eile (nach bhfuil
geal) san Afraic Theas. 

Seo buíon bhídeach do Afrikaners
a deir go nglacann siad leis an Afraic
Theas nua ach nach bhfuil ró-fhonn
orthu cónaí i measc an daonra ghin-
earálta. Tá siad tar éis baile beag a
bhunú i bhfásach, amach ós na bailte
eile, agus cé nach ndeir aon duine go
díreach nach bhfuil cead acu siúd
nach bhfuil geal cónaí ann, tá an
chuma air go bhfuil sé rídheacair ar
aon duine nach bhfuil geal teach nó
talamh a cheannach agus lonnú san
áit.

Ní aon drochrud seo mar ní fhéad-
fainn féin smaoineamh ar aon dream
níos uafásaí le cónaí in aice leo ná an
dream suarach seo atá i bhfabhar (fiú
mura ndeir siad go hoscailte é)
cinedheighilt. Is é iar-Uachtarán na
hAfraice Theas, Hendrik Verwoerd, a
thacaigh go huile agus go hiomlán
leis an gcinedheighilt, an laoch atá
acu agus is iad roinnt de chlann Ver-
woerd, a dúnmaraíodh na blianta ó
shin, atá i gceannas ar an mbaile
beag agus iad ag lorg seans
maireachtáil mar a deir siad “ins na
seanlaethanta.” 

Ní coir a bheith crua ar na Verwo-
erds ar fad mar tá duine acu, Wil-
helm, garmhac le Hendrik, tar éis
sárobair a dhéanamh in Éirinn ag iar-
raidh an dá thaobh sa choimhlint ó
thuaidh a thabhairt le chéile,
bunaithe ar na prionsabail a bhu-
naigh Nelson Mandela agus an tArd-
Easpag Tutu chun an stair a chur ar a
gcúl san Afraic Theas ‘nua’ – an
‘náisiún dathach’ mar is maith le
tromlach na tíre a thabhairt air.

Níor chuir an méid seo, go bhfuil
buíon bheag amadán fós ag lorg
cinedheighilte (ní deir siad é ach ní
shéanann siad ach an oiread é) ion-
adh in aon chor orm mar tá daoine
buile ar fud an domhain, dreamanna
beaga i gceartlár na Stát Aontaithe
nó i Meiriceá Theas nó fiú sa tír seo a
bhfuil eagla orthu go bhfuil
comhchumannaigh, Giúdaigh, Iosla-
maigh, Críostaithe, daoine
gorma/buí/glasa ag teacht ina dtreo
mar réabhlóidithe chun an domhan
acu a scriosadh. 

Ábhair mhagaidh de ghnáth na
dreamanna úd, sárábhair do chláir
theilifíse gur féidir linn iontas a
dhéanamh fúthu i sábháilteacht go
bhfuil fhios againn go bhfuil na
daoine seo ‘thall ansin’ agus nach
bhfuil seans in aon chor go dtiocfadh
a dtuairimí gránna nimhneacha sa

mhullach orainn féin.  Ach ní mór
dúinn bheith san airdeall i gcónaí
mar sin mar a tháinig Nazis na Gear-
máine i gcumhacht. 

Ní dóigh go bhfuil mórán de
dhifear idir na hAfikaaners seo agus
na Nazis. Ach pointe a cheapaim gur
cailleadh sa mhór-alt ná abairt bheag
amháin a mhínigh céard air ar mhair
an baile beag seo le cúpla míle duine
ina gcónaí ann.  Cé go bhfuil na
háitritheoirí ina gcónaí i bhfásach tá
an-ábaltacht acu glasraí a fhás. Ach
déantar easpórtáil ar na glasraí seo
go hollmhargaí san Eoraip agus
Marks and Spencers go pointeáilte.
Tá roinnt mhaith siopaí ag Marks
and Spencers trasna na hÉireann
agus bí cinnte de go bhfuil glasraí na
hAfikaaners dá ndíol sa tír seo. Ní
cóir go mbeadh. 

Ar ndóigh ón uair a foilsíodh an t-
alt seo ní féidir liom an méid seo a
chinntiú mar ní fhaca mé aon ráiteas
ó Marks and Spencers ag rá nach
mbeadh siad ag ceannach faic ós na
daoine gránna seo as seo amach. Ní
fhaca mé faic faoi in aon cheann des

na nuachtáin náisiúnta, anseo ná sa
Ríocht Aontaithe, ag fiosrú cén fáth
go gceannódh Marks and Spencers,
comhlacht atá an-bhródúil as an
dea-ainm atá acu, dada ón dream
ciníoch seo?  

Ach seo sampla maith des na
deacrachtaí atá ann le gnó
idirnáisiúnta. Níl sé éasca bheith cin-
nte an bhfuil níos mó dochair ná
sochar dá dhéanamh againn nuair a
chuireann muid cosc ar ábhair
teacht isteach, abair, go dtí an tAon-
tas Eorpach. Tá an méid seo pléite
cheana sa cholún seo ach is féidir
bheith cinnte faoi rud amháin. Má
cheannaíonn muid ár gcuid glasraí,
bainne, feola agus ábhair bhia eile ó
dhéantóirí de chuid na tíre seo ní gá
dúinn bheith buartha de ghnáth faoi
cheisteanna moráltacht ghnó mar go
mbíonn fhios againn cad as don
bhunábhar agus céard iad na
rialacha sábháilteachta faoinar
táirgeadh na hearraí.  

Is de bharr go bhfuil na rialacha
diana seo againne gur féidir linn ion-
taoibh a bheith againn as ár mbia

agus seo an buntáiste b’fhéidir is mó
a bheidh ag ár gcuid feirmeoirí nuair
a chuirfear deireadh leis na cuótaí
táirgeadh bainne sna trí bliana atá
amach romhainn. Tá pleananna ag
an rialtas méadú 50% a dhéanamh ar
an méid bainne a tháirgeann an tír
san am sin. Tá fhios againn go
mbíonn sé ag cur báistí go mion
minic anseo ach dá bharr fásann an
féar a itheann na ba a sholáthraíonn
an bainne. 

Tá sé in am go mbeadh i bhfad
níos mó eolais ar fáil maidir le cá háit
go díreach as a dtagann ár gcuid bia
(bí an-chúramach le sicín mar sham-
pla mar is as an Téalainn a thagann
mórchuid des na sicíní ‘Éireannacha’
a fheictear inár gcuid ceapairí). Má
chaitheann muid tríocha soicind
breise ag breathnú ar an bpacáistiú
agus muid ag siopadóireacht is féidir
linn poist a chruthú in Éirinn agus
cabhrú le stop a chur leis an gcined-
heighilt. Rud simplí le déanamh,
cosúil le blúirín salainn a chur ar do
chuid prátaí, chun blas breá a chur ar
aon bhéile.

Ach déantar easpórtáil ar
na glasraí seo go
hollmhargaí san Eoraip
agus Marks and Spencers
go pointeáilte. Tá roinnt
mhaith siopaí ag Marks
and Spencers trasna na
hÉireann agus bí cinnte de
go bhfuil glasraí na
hAfikaaners dá ndíol sa tír
seo. Ní cóir go mbeadh. 

Carel Boshoff, Méara Orania, an Afraic Theas, a ghlacann leis na hathruithe a tháinig ar an Afraic Theas, ach  nach bhfuil ag iarraidh cónaí i measc an daonra
ghinearálta. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

“An mbeadh sí ag
súil liom costas mo
bhia agus lóistín a
ghlanadh?”
A Eagarthóir, a chara,
Maíonn Bernie Ní Flatharta ina
halt clamhsánach inniu (22/10)
go raibh sé ceart ag an bPápa
fanacht sa bhaile mura raibh sé
sásta costas a chuaird ar an
mBreatain a ghlanadh. Is ar
chuireadh ó Rialtas agus Eas-
paig na Breataine a thug an
Pápa a chuaird. Dá dtabharfadh
Bernie cuireadh domsa, an
mbeadh sí ag súil liom costas
mo bhia agus lóistín a
ghlanadh?

Is mise, le meas
Aonghus Ó hAlmhain
89 Páirc na Seilbhe
Baile an Chinnéidigh
Co. Chill Mhantáin

“Irish Guards”
A Chara,
Is mian liom tréaslú leat as
d'eagarfhocail faoin spreagadh
mí-náireach ata á dhéanamh go
díreach (féach clár RTE ar "Irish
Guards" Bhanríon na Breataine
bliain go leith no mar sin o shin)
agus go hindíreach, chun ógá-
naigh na hÉireann  a spreagadh
chun diúltú dá ngeillstine don
Bhunreacht no chun dul mar
shaighdiúirí tuarastail ag marú
daoine chun polasaí na
Breataine a chur chun chinn.  

Ta a leithéid náireach ar
bhonn polaitiúil agus morálta. 

Treise libh
Mise le meas 
Antoin Mac Unfraidh 
35 Ascal Caban tSile
Baile Átha Cliath 18

CEIST na Seachtaine

‘Irish Language Enthusiasts’ 
AR an 22 Deireadh Fómhair, cuireadh
scéal ar shuíomh idirlín an BBC faoi ‘Irish
language enthusiast’ agus madra s’aici.
Is minic a bhaineann RTÉ úsáid as an
téarma céanna. 

Ar 21 Deireadh Fómhair, fuair Gaelscéal
preasráiteas ó Phreas-oifig Shinn Féin
inár baineadh úsáid as an téarma. Ráiteas
dátheangach a bhí ann agus ní raibh lea-
gan Gaeilge den téarma céanna sa chuid
Ghaeilge de. 

Pobail na Gaeilge agus pobail na
Gaeltachta a bhí i gceist le ‘Irish Language
enthusiasts’. 

Léiríonn ‘googáil’ gasta gurb é ‘Irish
language enthusiasts’ an ghnáth-théar-

maíocht a úsáideann Sinn Féin agus
nuachtán an pháirtí, ‘An Phoblacht’ agus
pobal na Gaeilge á phlé i mBéarla.

Is é an gnáth-théarma a úsáideann
daoine agus eagraíochtaí atá i gcoinne na
Gaeilge. 

Bolscaireacht mhaslach fhalsa atá ann
chun cur síos a dhéanamh ar na daoine a
labhraíonn teanga dhúchasach an oileáin
seo mar ‘enthusiasts’. Tá iontas orainn
mar sin go mbaineann craoltóir náisiúnta
na hÉireann agus Sinn Féin úsáid as an
téarmaíocht seo.

Níl dabht ar bith ann go bhfuil a lei-
théid ann agus ‘Irish language enthusi-
asts,’ b’fhéidir le díograiseoir úsáid a

bhaint as an teanga ar bhonn laethúil ach
b’fhusa a cheapadh gur daoine a bhfuil
spéis áirithe acu sa Ghaeilge gan í a úsáid
mar ghnáth-theanga laethúil atá i gceist
nuair a chluintear an téarma seo. 

Téarma é ‘enthusiast’ a mbaintear
úsáid as sa Bhéarla le tagairt do dhaoine
a bhfuil caitheamh aimsire éigin acu,
‘Train Spotters’, ‘Stamp Collectors’ agus
mar sin de.  Níl aon locht ar na caithimh
aimsire sin ar chor ar bith ná ar an
Ghaeilge féin mar chaitheamh  aimsire.

Ach ní ‘enthusiasts’ iad muintir na
Gaeltachta ná na mílte a úsáideann an
Ghaeilge mar ghnáth-theanga
cumarsáide taobh amuigh den

Ghaeltacht oifigiúil. Is cainteoirí Gaeilge
iad, is lucht na Gaeilge iad agus is pobail
Ghaeilge iad.  Tá gach seans go bhfuil
roinnt mhaith acu sin gníomhach ar
cheist na teanga mar a chaithfidh muid
mar phobal a bheith má tá seans ar bith le
bheith ann go mairfidh an Ghaeilge mar
rud beo seachas mar chaitheamh aimsire.
Mar sin is gníomhairí na daoine sin, ní
‘enthusiasts’. 

Mar sin de, ba cheart do RTÉ, don BBC,
do Shinn Féin agus do ghrúpaí eile an
téarmaíocht cheart a fhoghlaim, ‘Irish
speakers’, ‘Irish speaking community’,
‘Native Irish speaker’ agus gan ‘enthusi-
ast’ a úsáid ach amháin nuair is cuí. 

Ba cheart dúinn cloí le 
“Comhaontú Pháirc an Chrócaigh”
maidir le híocaíocht san earnáil
phoiblí – Léitheoirí Gaelscéal
Róisín Ní Éalaí

D’AONTAIGH 71%, formhór léitheoirí Gaelscéal,
an tseachtain seo go mba cheart dúinn cloí le
“Comhaontú Pháirc an Chrócaigh” maidir le hío-
caíocht san earnáil phoiblí, nuair a chaith siad a
vóta ar shuíomh Gaelscéal an tseachtain seo. 

Cheap an mionlach a chaith vóta ar
www.gaelsceal.ie nár cheart dúinn cloí leis.  29% a
bhí i gceist ansin.  

Má bhíonn sibh ag iarraidh vóta a chaitheamh ar
cheist na seachtaine seo chugainn, coinnigh súil
ar Facebook Gaelscéal,
www.facebook.com/Gaelsceal nó Twitter s'a-
gainne www.twitter.com/gaelsceal. Cuir do
bharúil ar Cheist na Seachtaine in iúl dúinn ar
cheann acu freisin!

D’aontaigh

71%

Níor
aontaigh

29%

An Chultúrlann agus Béal Feirste
MÁ tá duine ar bith amuigh ansin go fóill,
a chreideann nach féidir difear a
dhéanamh, nach féidir athrú a dhéanamh
agus nach féidir an Ghaeilge a athb-
heochan, ligtear don té sin cuairt a thab-
hairt ar an Chultúrlann i mBéal Feirste
agus ar na hionaid chultúir agus
oideachais eile sa chathair ar nós Chu-
mann Chluain Ard agus an Droichead.

Níorbh fhéidir le haon duine, ach
amháin iad siúd atá caoch leis an

éadóchas, leis an idé-eolaíocht nó leis an
pholaitíocht, gan a aithint gur tharla athb-
heochan na Gaeilge i mBéal Feirste agus
in Iarthar Bhéal Feirste ach go háirithe. 

Ba cheart cuimhneamh i gcónaí áfach
nach bhfuil ann ach tús, go bhfuil neart
oibre le déanamh agus go bhfuil neart le
déanamh chun fiú breac-Ghaeltacht a
dhéanamh as an cheantar i gcoitinne
taobh amuigh de phócaí beaga. 

Ach cheana, tá an réabhlóid teanga seo

fréamhaithe i bPobal Feirste, nó Gaeltacht
Bhóthar Seoighe mar a thugtar air chomh
maith, atá féin fréamhaithe i gCumann
Chluain Ard atá féin fréamhaithe i ngach
rud a tháinig roimhe agus mar sin de, 100
bliain d’obair fhoighneach. 

Tá Gaelscolaíocht ar fáil i ngach ceantar
in Iarthar Bhéal Feirste chomh maith, rud
a chinntíonn go bhfuil na mílte ‘ábhar
Gaeilgeora’ ar fáil cé nach gcinntíonn sé
rud ar bith ó thaobh labhairt na Gaeilge

mar theanga phobail sa todhchaí.
In Iarthar Bhéal Feirste, thug an

tseanghlúin an Ghaeilge ar aghaidh don
ghlúin a tháinig ina ndiaidh le bail níos
fearr uirthi ná mar a fuair siad í, ní féidir le
mórán áiteanna an rud céanna a rá. 

Mar gheall air sin, tá freagracht ar leith
ar aos óg Gaelach cois cuain an rud céan-
na a dhéanamh ach tá deis ar leith acu
chomh maith chun tógáil ar ar tógadh
rompu. 

Ar Aghaidh Samhain, Nodlaig 1956

“Cluiche ‘n 
Oireachtais”
Tá corn Thomáis Ághás i seilbh
Loch Garmain aríst i mbliadna agus
don ceathrú uair le seacht mbliadna
ó cuireadh an comórtas ar bun. Seo
é an cúigiú Corn gnothuigh aca a
rith na bliadna, corn fear-s-bárr thar
mar gnóthuigh siad an bhliadain
roimhe sin. Sin cruthú cé ‘n cineál
iad fuireann loch Gormin agus gur
báirtheóirí den chéadscoth iad.
Fuireann nach bhfuil aon chloach-
módh fós ortha agus a bhéarfas
dúbhshlán na bhfóirne ‘s fearr sa’
tír aríst san aith-bhliadain. Mar
dubhairt mé go minic cheana, ‘sé
mheas gur bé an spreacadh-chéad-

htach atá ionnta atá a’ seasamh
dhóibh agus is a’ teacht ionnta a
bhíos go dtí an nóiméad deire don
chluiche. Cruthamhnas é sin abhí
go súndasach le tabhairt faoi deara
go minic cheana ar fhuirinn Loch-
Garmain. Rud abhí le feiceál go
feiceálac ar bháirteóirí an Chondae i
gcluiche an Oireachtais aríst i mbli-
adna. An sgór cothrom trí h-uaire ar
feadh ‘n chluiche agus Cill Choin-
nigh i n-uachtar ar théis gach babh-
ta aca sin. 

Sé seo freisin an céad uair ó
cuireadh an comórtas ar bun gur
ghnothuigh aon fhuireann an corn
gan aon chúl fhagháil da’ sgór. An
chúis badh mhó bhí leis sin an cho-
saint iongantach a rinne an
buachaill óg seo ó fhuirinn na
mionúr Cill Choinnigh. Uaireantaí

déarfá leat féin agus is mór adub-
hairt é an lá sin, nár thada bhí déan-
ta go minic aige ach bábailt mhior-
búilteach. ‘Sé mo thuairim láidir
gur bhe Liam Mac Riocaird an báir-
teoir a b’fheárr ar a’ bpáirc an lá sin,
agus an mhaidin chéadna tháinic sé
go h-Éirinn ar a thuras ó’n Eadáil.
Bhí an choismeacht piobairí thar
cionn mbliadna ní amháin ar fheab-
has agus cuir siad tús leis a’
gcluiche, ach an táisbeántas breág
croidheamhail a thug siad uatha ag
leath-ama. Níor b’iongantas a bith
gur lean na sluaighte iad ar a
mbealach go Páirc a’ Chrócaigh le
neart pléisiúir agus sult an cheóil. 

An tOireachtas
D’eirigh liom cor-bhfainn a thab-

hairt ar chuid d’imeachtaí an
Oireachtais agus ar éigin a mbeadh
‘s ag duine cé’n t-imhtheacht i
bhfearr aghaidh a thabhairt air. Go
deimhin féin bhí an t-Oireachtas na
fudar fadar ar fad. Ní fhaca mé ari-
amh ag aon Oireachtas cheana an
oiread do na h-imeachtaí a’ theacht
salach ar a chéile. Ní shin le rádh
nár thaithnigh an tOireachtas liom;
thaitnigh agus thar cionn an méid a
chonaic mé d’imtheachtaí na féile.
Mar dubhairt mé go raibh na h-
imtheachtaí teacht salasch ar a
chéile, siad abhí agus ní raibh ruaim
ná foirtéim gan ruithle ar sliobarna
as. An 23adh lá Comórtais eadar-
Ghaedhealachtaí ; amhráin, sgealt
agus diosbóireachtaí; ag an am
céadna léacht O Dhómhnall ó
Móráin B.l.,’seadh, agus cruinniú

cinn cliadna Cumann Drámaid-
heachta na Sgol. Tá nó bhí sin amh-
laidh agus déan suas d’intinn cé aca
áit ar b’fhearr leat a gabhail. “Bíodh
agat!” An 24adh lá Cór-Fhéile na
meán-sgol agus na gcéard-sgol agus
féile drámaidheachta an Oireach-
tais. Bhí, m’anam agus tionól Chu-
mann na Sagart, agus a mhaisge bhí
fós féin Oidhche Ghaedhlachta fe
Choimirce Chúl-taca, h-eadh agus
comórtas bonn-Oir, bIodh an áit is
feárr aca sin agat, nó mór liom
dhuit. An 25ad lá fichead, Cór-
fhéile na sgol, tae agus suidhe
caidrimh, agus léacht do Chumann
na Sgriobhnóirí. Tháinic an suidhe-
caidrimh agus an léacht bhreágh
seo a’ sgriobadh le tearsach a’
doichill agus idir dhá ursain an
doruis chéadna.    

SÚIL SIAR na Seachtaine

Cífidh mé anocht sibh!
Páidí Ó Lionáird

N
íl dabht faoin spéir ach
go bhfuil feabhas tagtha
ar an dtír le glúin anuas.
Nuair a thánag abhaile
as Londain in 1990,

bhíomar fós sáite i bpoll na héigin-
nteachta. Bhíomar éiginnte dár
gcumas féin teacht aniar agus téar-
namh. Bhíomar gealgháireach ceart
go leor. Bhí, ach bhíomar geal-
gháireach ar shlí a chuir sinne féin,
Gaeil, i láthair mar ábhar grinn.
Nílim á rá nach maith an acmhainn í
bheith in ann gáire fút féin. Is maith,
ach níor chóir an iomarca féin-
dímheasa a chleachtadh. Tá ár
ndóthain comharsan againn a
dhéanfaidh é sin dúinn gan
chuireadh fiú. 

Ach ag filleadh dom ar na ’90í, bhí
an tír fós ar an gcúl-chois i dtéarmaí
geilleagair agus infreastruchtúir.
Nílimid, san iarthar, i bhfad ag baint
leasa as an mótarbhealach nua, an
M6 idir Gaillimh agus Baile Átha
Cliath agus nach mór an t-iontas
innealtóireachta atá ann? Ón
bhFaiche Mhór go Sráid Uí Chonaill i
mbeagán le cois an dá uair an chloig?
Cé a chreidfeadh é? 

Is maith is cuimhin liom nuair a
bhíos lonnaithe in oifigí Ógras, faoi
chúram Chonradh na Gaeilge ar
Shráid Fhearchair, i 1990 agus bhí
mo ghrá geal ag críochnú lena cuid
léinn i gColáiste na hOllscoile sa
Ghaillimh (OÉG) – bheadh aistear
dhá oiread ama i gceist le ceann
scríbe a bhaint amach idir na

cathracha. Ar ndóigh, chuirfeá
aithne níb fhearr i bhfad ar an dtír,
na contaetha agus na bailte éagsúla
ag an am úd – Léim A’ Bhradáin,
Maigh Nuad, Cill Choca, An Bóthar
Buí, Cluain Ioraird, Cionn Átha Gad,
Droichead Chaisleán Loiste, Bealach
an Tirialaigh, Móta Gráineoige – agus
é sin ar fad sara mbeadh baile Átha
Luain bainte amach i lár na tíre.
Anois, níl ann ach lorg na mbailte
sin, ar éigean fhéin toisc an mhó-
tarbhealaigh úd. 

Táim ar ais i mbun taistil go mór
arís, mar a tharlaíonn sé, thart fá
mhíle míle sa tseachtain agus tagann
cuimhne na mbailte sin chugam go
minic agus mé ag dul ón nGaillimh
go Luimneach, bóthar atá thar barr ó

Ghort Lomán an Chláir ar aghaidh,
go háirithe anois agus tollán faoin
tSionainn san áireamh. Go dtí sin
áfach, tá an turas ó dheas ón nGail-
limh go hainnis, go háirithe idir Gort
Inse Guaire agus an Chroisín.
Déanaim an turas sin faoi dhó sa
tseachtain agus téim ansan ó Luim-
neach go Baile Átha Cliath agus an
mótarbhealach sin (an M7) geall le
bheith críochnaithe anois freisin.
Críochnaím an triantán leis an turas
diamhair abhaile siar trasna na tíre.
Bíonn corr-thuras eile caite san
áireamh anseo is ansiúd, go Cor-
caigh nó mar a bheidh inniu, go Cill
Airne chuig Oireachtas na nGael.
Beidh bóthar nua eile (nó cuid de ar
aon tslí) le feiceáil agam ar mo shlí ó

dheas, cuar-bhóthar nua timpeall ar
Oileán Chiarraí agus caithfidh mé a
rá go n-aireód uaim leithead
phríomh-shráid an bhaile sin bíodh
agus nach mbead ró-uaigneach i ndi-
aidh an tranglaim tráchta a bhíodh
go minic ann. 

Leis an luas nua seo atá bronnta
orainn – tá sé ar ár gcumas anois an
tír a thrasnú sa mhéid is lú ama
riamh – tá go leor rudaí caillte againn
dar liom. Tá, cinnte, ár gcumas
léarscáil a léamh nó tomhas a thab-

hairt ar canad sa tír atá tú ag aon
phointe ar leith ar an mbóthar caillte
againn. Tá an teagmháil a bhíodh
idir an taistealaí agus an iliomad
bailte, ar nós na gceann a luaigh mé
thuas, imithe. Ach níos mó ná
ceachtar den dá phointe sin, ar an
mbonn fíor-dhaonna – tá ár gcumas
tiomána ídithe go mór. 

Ar ndóigh tá caighdeán na nglu-
aisteán feabhsaithe. Tá siad níos mó,
níos tíosaí ó thaobh breosla de, níos
compordaí agus i bhfad níos
cumhachtaí. Tá sé deacair dul ó
bheith ag tiomáint ar dhroch-
bhóthar tuaithe go bheith faoi bhrú-
luas ar lána de mhótarbhealach nua.
Tá a mhalairt deacair freisin – teacht
anuas den mhótarbhealach úrnua

agus dul i dtaithí ar dhroch-bhóithre
leis an ‘sean’-luastheorainn. 

Táim á scríobh seo ar fad mar tá a
fhios agam go bhfuil triail na sluaite
ar Chill Airne don deireadh seach-
taine seo. Mé fhéin ina measc. Ach le
seachtain anuas agus mé á scríobh
seo, cailleadh beirt fhear i bhfad ró-
óg ar na bóithre agus a raibh aithne
éigin agam orthu nó ar a muintir.
Tharla gur cailleadh deartháir liom i
dtionóisc bhóthair a d’fhéadfaí a
sheachaint dá mba rud é nach dtar-

lódh seo, siúd agus eile. 
Tharla siad áfach, agus tuigim,

óm’ chuimhne mar gharsún óg, an
crá croí agus croí-bhriseadh a
bhaineann lena leithéid d’eachtra.
Bíodh is gur tharla an eachtra uafáis
sin dar gclann-na os cionn 30 bliain ó
shin, tá an ghoin fós ann agus beidh. 

Mar sin, ar son Dé, agus táim dom’
chur féin san áireamh anseo, ar son
bhur gcairde, bhur gcomhghlea-
caithe agus go háirithe ar son bhur
muintire, tugaíg, tugaimís aire ar an
mbóthar – sroisfimíd ceann scríbe in
am trátha. Ní bheidh an chraic ar fad
thart agus beidh spraoi agus spórt
thar na beartaibh agaibh, againn le
chéile.  

Cífidh mé sa Ríocht sibh. 

Leis an luas nua seo atá bronnta orainn – tá sé ar ár
gcumas anois an tír a thrasnú sa mhéid is lú ama 
riamh – tá go leor rudaí caillte againn dar liom. Tá, 
cinnte, ár gcumas léarscáil a léamh nó tomhas a 
thabhairt ar canad sa tír atá tú ag aon phointe ar leith ar
an mbóthar caillte againn. Tá an teagmháil a bhíodh idir
an taistealaí agus an iliomad bailte, ar nós na gceann a
luaigh mé thuas, imithe. Ach níos mó ná ceachtar den dá
phointe sin, ar an mbonn fíor-dhaonna – tá ár gcumas
tiomána ídithe go mór. 

Tá na bóithre ciúin anois i gCill Bheagáin.

Gnéithe d’fhoilsitheoireacht   

Shíl mé an t-ardán seo a
sheachaint nuair a tugadh
cuireadh anseo dom óir
bíonn obair agus am i
gceist nuair a bhíonn píosa

cainte, dá laghad é, le cur i dtoll a
chéile.  Cheap mé ansin go
mb’fhéidir go bhféadfainn aicearra a
thógáil agus athchúrsáil a dhéanamh
ar Leacht Uí Chadhain, ‘Cois-
méigeacha Beaga agus Cois-
méigeacha Móra’, a thug mé deich
mbliana ó shin faoin ábhar céanna. 

Tuigeann sibhse, léachtóirí
ollscoile agus  lucht acadúil, a bhfuil
i gceist agam leis an athchúrsáil seo.
An teideal, an tús agus roinnt mion-
athruithe eile a dhéanamh ar shean-
léacht agus tá léacht nua as an
bpíosa agat ar iompú boise do cheibí
ócáid, éigse, comhdháil nó lucht éis-
teachta atá os do chomhair. Ach
dhiúltaigh mé don chathú.  Ní hé
nach seasann nócha faoin gcéad den
ábhar atá sa leacht úd, mar seasann
ach shíl mé gurbh fhearr dom díriú
ar na hathruithe atá tarlaithe le deich
mbliana anuas i réimse na foil-
sitheoireachta, na foilsitheoireachta
Gaeilge go háirithe.  Athruithe chun
donais den chuid is mó tá aiféala
orm a rá,  más linn a bheith macánta.
Chomh maith leis sin, níor mhiste,
mar a meabhraíodh dom san
gcuireadh teacht anseo, breathnú
siar ar an obair atá déanta ag CIC ós
rud é go bhfuil an comhlacht fiche
cúig bliain ar an bhfód i mbliana. Ní
miste sin, is dóigh, ach is tábhachtaí
agus is práinní go mór linn breathnú
romhainn ar na saolta corracha éig-
inte ina bhfuil muid. 

I súile an phobail agus os comhair
an tsaoil tá foilsitheoireacht leabhar
na Gaeilge ag treabhadh léi go breá
gan aon athrú suntasach le deich
mbliana anuas.  Tagann an líon
céanna leabhar nua amach gach bli-
ain, timpeall céad nó mar sin, gan
réimse leabhar an Ghúim, do pháistí
den chuid is mo, a chur san áireamh.
Tá caighdeán na leabhar ard  go gin-
earálta cé nach mbíonn i gcónaí.  

***

Cé go bhfuil an táirgíocht leabhar
ag dul ar aghaidh go breá braithim go
bhfuil na foilsitheoirí féin in ísle brí

faoi láthair.  Tá fhios a’m sna deich
mbliana úd gur smaoinigh dhá fhoil-
sitheoir atá gníomhach fós, ar éirí as
an bhfoilsitheoireacht ar fad - agus
go mb’fhéidir nach bhfuil an
smaoineamh sin caite in aer acu.
Níos measa ná sin ní fheicim aon
fhoilsitheoir nua bríomhar ag teacht
chun cinn a thabharfadh úire
bhreise isteach i saol na foil-
sitheoireachta Gaeilge. 

***

Ach ar an taobh eile den scéal dá
dtiocfadh ógánach chugamsa ag lorg
comhairle, ógánach a mbeadh spéis
aige nó aici dul síos bóthar na foil-
sitheoireacht bheadh orm, dá
mbeinn le bheith macánta a rá lena
leithéid dearmad a dhéanamh ar an
obair seo mar ghnó.  Tá sé chomh
deacair sin slí bheatha a bhaint as.
Ach ní shin an chuid is measa ná is
deacra ar chor ar bith ach an crá croí
leanúnach a bhaineann leis an
bhfoilsitheoireacht ó thaobh
riaracháin di, go háirithe ó leagadh
cúram Bhord na Leabhar Gaeilge ar
Fhoras na Gaeilge sa mbliain 2007.
Tá na foilsitheoirí ar fad, nach mor,
spíonta ag an riarachán seo -
riarachán ar díth céille agus cur amú
ama go leor de.  

Tá am luachmhar na bhfoil-
sitheoirí á chur amú ag páipéarachas
agus tuairisciú agus is mar gheall ar
an tseafóid seo atá foilsitheoirí na
Gaeilge in ísle brí.  “Tá an phléisiúr
imithe as an bhfoilsitheoireacht,”
mar a dúirt Pádraig Ó Snodaigh nó i
bhfocail an Phádraig eile, Pádraig Ó
Fiannachta,   “Táim ciaptha ag
mionscrúdúcháin agus téip dhearg.
Caithim am luachmhar ag líonadh
ceistneoirí srl.,” Tháinig  ann d’fhoil-
sitheoirí éagsúla na Gaeilge mar gur
theastaigh uatha leabhair a fhoilsiú,
leabhair a bheadh ar ardchaighdeán
chomh fada agus ab fhéidir agus ba
chóir gur ar an ngné sin den obair a
dhéanfaí a gcuid oibre a mheas
seachas rud ar bith eile.  Ní hamh-
laidh an scéal go minic.

Bord na Leabhar Gaeilge a bhí i
mbun an chúram seo ón mbliain
1952 go dtí gur chuir an tAire
deireadh tobann leis an mbord sin sa
mbliain 2007.  Anois ní raibh Bord na

Leabhar Gaeilge gan locht, agus
lochtaí go leor, ach ar a laghad thuig
siad dhá rud: ealaín agus gnó na foil-
sitheoireachta.  Chomh maith leis
sin bhí deis ag aon fhoilsitheoir cru-
inniú nó dhó a bheith aige le baill an
Bhoird – an dream sin a rinne cibé
cinneadh tábhachtach a bhí le
déanamh - uair nó dhó in aghaidh na
bliana dá mba ghá agus cúrsaí a phlé
go hoscailte tuisceanach.  Go
deimhin bhíodh an Bord á sprea-
gadh seo.

Ní thuigim fós cén fáth ar chuir an
tAire Ó Cuív - an tAire céanna a rinne
níos mó don Ghaeilge agus don
Ghaeltacht ná aon aire eile le mo
linnse – deireadh go tobann le Bord
na Leabhar Gaeilge. Níor theastaigh
sin ó na foilsitheoirí. Is cinnte nár
theastaigh ón mBord féin agus
d’eisigh siad ráiteas an-láidir faoi ag
an am agus níor theastaigh ó aon
réimse de phobal na Gaeilge go
bhfios dúinn.  Agus le bheith
féaráilte le Foras na Gaeilge ní dóigh
liom gur theastaigh uathu san go
gcuirfí deireadh leis an mBord ná go
mbronnfaí cúraimí Bhord na Leab-
har Gaeilge orthu féin. Go deimhin is
amhlaidh a brúdh an cúram orthu de
réir mar a thuigim agus tháinig an
cinneadh aniar aduaidh ar an
bhForas freisin is cosúil, díreach mar
a tháinig ar na foilsitheoirí. An fhad-
hb is mó atá leis an bhForas,
b’fhéidir  go mbaineann le struchtúr
an Fhorais féin. Tá an struchtúr fab-
htach agus tá gach próiseas a
bhaineann le obair na bhfoilsitheoirí
fada fadálach. Tuigtear dom, ó bhei-
th i dteagmháil le dreamanna eile a
bhíonn ag plé leis an bhForas, go
bhfuil an pátrún céanna le feiceáil go
minic.

***

Sa lá atá inniu ann tosaíonn foil-
sitheoirí ar thóir freagra i Ráth
Chairn áit a bhfuil triúr fostaithe ag
an bhForas, stiúrthóir ina measc,
faoi scéim Chlár na Leabhar Gaeilge,
mar a thugtar anois air, na fostaithe
céanna, go deimhin, a bhí ann faoi
Bhord na Leabhar Gaeilge.  Beidh
orthu siúd, i ngach cás beagnach, an
cheist a chur go Cearnóg Mhuirfean i
mBaile Átha Cliath chuig fei-

dhmeannach de chuid an Fhorais.
Tharlódh ina dhiaidh sin go mbeadh
ar an bhfeidhmeannach sin an t-
ábhar a phlé le Príomhfheidhmean-
nach an Fhorais, duine a bhfuil míle
cúram eile air, táim cinnte.  Chomh
maith leis sin tá coiste ag an bhForas,
Coiste Chlár na Leabhar Gaeilge, a
dhéanann plé ar go leor gnéithe
d’obair na bhfoilsitheoirí, agus a
roinneann an ciste airgid ina bhfuil
timpeall €1.5 milliún sa mbliain
amach ar na foilsitheoirí éagsúla,
mar shampla.  

Tharlódh go gcaithfí an cheist a
thiocfadh ón bhfoilsitheoir a ardú
leosan freisin. Tá seans go bhfuil
daoine breátha ar an gcoiste sin ach
nach fios dúinn cé hiad féin mar,
cosúil leis na leannáin sna hamhráin
ghrá fadó - nach ceadmhach a n-
ainm a lua - riail eile a bhaineann le
coistí dá leithéid a bhíonn ag fei-
dhmiú d’Fhoras na Gaeilge. 

Ach níl muid críochnaithe fós. Má
bhíonn cúrsaí airgid nó deontais i
gceist – agus dár ndóigh go minic
bíonn – nó d’fhéadfadh muid ar fad
maireachtáil go sona sásta gan aon
Fhoras Gaeilge, ná forais go leor eile

– caitear an cinneadh a dhéanann
Coiste Chlár na Leabhar Gaeilge a
chur faoi bhráid coiste eile de chuid
an Fhorais, Coiste na nDeontas, mar
a thugtar air, le go dtabharfadh siad-
san a mbeannacht féin do cibé cin-
neadh a bheas déanta, ach é a bheith
chun a sástachta, dár ndóigh. Ach,
foighid oraibh, tharlódh nach bhfuil
muid críochnaithe fós. Tá tuilleadh
anonn is anall i gceist mar bharr ar
an mí-adh. Mar i ngnéithe go leor
d'obair an fhoilsitheora tharlódh go
gcaithfí an cinneadh a bheadh déan-
ta (ag na daoine/feidhmeannaigh/
coistí thuasluaite) a chur faoi bhráid
Bhord Fhoras na Gaeilge le
faomhadh, Bord nach dtagann le
chéile de ghnáth ach gach sé seach-
tainí agus Bord, glacaim leis, a bhfuil
go leor cúramaí eile de chuid an Fho-
rais orthu.  

Ansin tar éis an phaidrín leadrá-
naigh fadálaigh seo ar fad is féidir
freagra a chur ar ais chuig an bhfoil-
sitheoir foighneach, má tá sé fós beo,
lena chur ar a shuaimhneas.  

Ach...tríd an bpróiseas anróiteach
seo ar fad, is minic go mbeidh
comhfhreagras comhthreomhar eile

Seo sleachta as léacht a thug an foilsitheoir Micheál Ó Con-
ghaile, Stiúrthóir Chló Iar-Chonnacht,  An Clóchomhar agus
Sáirséal • Ó Marcaigh, do Chomhdháil ar Litríocht agus
Cultúr na Gaeilge in Ollscoil na hÉireann, Gaillimh ní ba
luaithe an mhí seo. 

Níl easpa scríbhneoirí nua-aoiseacha 
nótálta ar theangacha dúchais na 
hIndia.

Premshand, Ugra, Nirala - iad féin agus 
mórán eile, cé gur beag duine acu a rinne a 
shaibhreas.

Ar an dóigh chéanna, easpa 
airgid a chuir deireadh lena lán irisí 
dearscnaitheacha.

Is mó an t-aitheantas agus an brabach 
atá ag roinnt leis an mBéarla sa saol mór, 
rud a fhágann gur beag aithne atá againn ar 
údair eile na hIndia

Is féidir le foilsitheoirí an dá thrá 
a fhreastal, mar a dhéanann Orient 
Paperbacks, comhlacht  a fhoilsíonn 
leabhair i Hiondúis agus i mBéarla – 
‘Fiction and Literature, Health, Mind and 
Body, Self Development, Puzzles, Religion 
and Culture, New Age and Esoteric, and 
Humour’.

Ar na hionphriontaí a bhaineann leis tá 
Rajpal & Sons, dream a chuireann leabhair 
amach i Hiondúis amháin.

Tá an margadh ann, agus tá Penguin 
India féin ag smaoineamh ar bhreis leabhar 
a fhoilsiú i dteangacha dúchais.

Ach más iad na teangacha dúchais atá i 
gceist, is fada ráchairt ar litríocht de shórt 
eile – an garrfhicsean (pulp fiction).

Bhí (agus tá fós) a leithéid le fáil i 
Hiondúis agus i dTamailis ag stáisiúin, ag 
busárais agus ag stallaí tae.

Ó na fichidí amach foilsíodh na 
mílte acu, agus spréigh clú na n-údar go 
forleathan.

Iad ag soláthar vaimpírí, scéinséirí 
osnádúrtha, bleachtairí, asarlaithe, eolaithe 
drochintinneacha agus leannáin chráite.

Anois tá a lán acu á n-athfhoilsiú i 
mBéarla ag Blaft Publications in Chennai 
(The Blaft Anthology of Tamil Pulp Fiction), 
agus ceannach mór orthu.

Tá borradh faoin meánaicme agus 
tóir ag cuid acu ar ábhar léitheoireachta i 
mBéarla.

A rian sin ar na siopaí féin. 
Cheannaíodh daoine a gcuid leabhar 

i gclúideacha margaidh nó ó mhangairí 
sráide; anois tá neart siopaí aerchóirithe 
ann.

Is beag costas a bhaineann leis 
an bhfoilsitheoireacht san India, a 
bhuíochas sin ar phá íseal agus ar pháipéar 
athchúrsáilte.

Níl teacht ar an Idirlíon go forleathan 
fós, agus ní dhíoltar leabhair ar líne nó i 
bhfoirm dhigiteach.

Tá méadú 60% tagtha ar an margadh le 
cúig bliana anuas, agus deirtear go bhfuil 

luach $2 bhilliún ar an margadh sin.
Tá léamh ag suas le 70% den phobal, 

agus is dócha go gcuirfidh reachtaíocht nua 
oideachais leis an gcéatadán sin.   

Bhí garririsí ann chomh maith le 
leabhair -  Manohar Kahaniyan, Maya, 
Apradh Katha, Satykatha – agus an-tóir 
orthu sna seascaidí agus sna seachtóidí.

Rinne foilsitheoir de chuid Allabahad 
speisialtacht díobh, ach bhí dímheas 
ag na hintleachtóirí orthu (tá ollscoil in 
Allahabad). 

Bhí dlúthbhaint ag na hirisí seo le 
garrfhicsean i bhfoirm leabhar; d’fhreagair 
siad dá chéile.

Tháinig ráchairt orthu i measc na 
meánaicme nua agus chuaigh na húdair 
i mbéal an phobail -  Ibn-e-Safi, Akram 
Ellahabadi, Ranu agus eile.  

Mar a deir Mrinal Pande, iriseoir, 
d’eascair an chuid is mó den mheánaicme 
úd ó uasaicme a d’aistrigh ó na sráidbhailte 
go dtí na bailte beaga, dúil acu sa rud nua 
ach lé acu leis na sean-nósanna fós.

Iad ina gcónaí i gceantair phlódaithe, 
buachaillí agus cailíní scoite amach 
óna chéile, agus na seandaoine i mbun 
cleamhnais a dhéanamh.

Bhain daoine sólás agus sult as an 
ngarrfhicsean sa saol cúng sin, agus 
thabharfadh sé faoiseamh dóibh ar thuras 
tuirsiúil deannachúil i dtraein nó i mbus.

Sna hochtóidí féin bhí na mílte leabhar á 
ndíol gan fógraíocht ar bith.   

Níor lú an soláthar ná an t-éileamh.
Cuimhnímis ar Rajesh Kumar, údar 

a scríobhadh cúig úrscéal sa mhí sna 
hochtóidí agus 100,000 cóip de gach 
teideal á ndíol.

Tá éileamh ar a shaothar fós sna 
gnátháiteanna, agus fiú na n-údar a 
d’iompaigh ar mheán eile tá cuid acu ag cur 
úrscéalta díobh fós.

Ní fir amháin atá i mbun na hoibre: tá 
neart scéalta rómánsacha scríofa ag Ramani 
Chandran, agus tháinig neart scéalta 
reilgiúnda ó pheann Indira Soundara Rajan.

Ach is beag údar nua atá ag teacht 
ar an bhfód, rud a fhágann go bhfuil na 
seanleabhair á n-athfhoilsiú.   

Ní féidir garrfhicsean a chur amach 
gan chlúdach gáifeach mealltach, agus is 
é Shelle (Mustajab Ahmed Siddiqui) an 
dearthóir is mó clú.

Chum sé os cionn 3,000 clúdach: laochra 
agus bithiúnaigh, maighdeana cráite agus 
raiteoga, agus iad cruinnithe timpeall 
íomhá ghunna.

Tá deireadh ag teacht anois le ré a 
leithéidí, ach tá oidhreacht scléipiúil fágtha 
acu ina ndiaidh.

Tá saothar Shelle le fáil i leabhar anois 
(Heroes, Gundas, Vamps and Good Girls), 
agus é i bhfoirm postchártaí is féidir leat a 
chur chun do chairde.  

Is í an teilifís is mó a lagaigh an 
garrfhicsean.

Faoi dheireadh na nóchaidí bhí cláir le 
fáil ar an teilifís chábla a fáisceadh díreach 
as an bhficsean clóite, agus ba ghearr gur 
tháinig na seónna réalachais.

Ach má lagaigh, níor mharaigh. 
Mar a deir an blagaire Anditi Sen (a 

raibh dúil aici riamh sa gharrfhicsean), is 
cuid den saol é, cuid den chultúr dúchais, 
agus dímheas uirthi dá bharr mar rud 
‘suarach’.

Nuair a bhí sí ar scoil dhéanfadh 
scoláirí eile tagairt mhaslach do ‘vernac’ (ó 
vernacular speaker) – aon chailín nach raibh 
Béarla ar a toil aici agus a raibh dúil aici i 
litríocht i dteanga Indiach, nó a chaitheadh 
ornáidí traidisiúnta.

Anois tá bun á dhéanamh arís ag an 
vernacular - é ag cur craicinn de, é ina neart 
go fóill. 

cló Pulp 
na

hIndia

*

fómhar na bhfear
(GET IT?!)

“Mar thír idir an 
Bhreatain agus 
SAM, ní fheictear 
stíl na mór-roinne in 
Éirinn go minic, ach 
tá tionchar ag na 
Lochlannaigh orainn 
go fóill...”

g
*

   O 1 0 0 0 1 0 1 0 0 0 0 0 1 0 1 
1 0 1 0 1 0 0 D É N Á R T H Á N 0 0 
0 1 1 0 1 0 1 0 1 0 0 1 1 1 0 1 0 1 0
1 0 0 1 C A D 0 1 0 É ? 0 1 0 1 1 0 0 
0 1 0 1 0 0 0 1 0 1 1 0 0 0 0 0 1 0 1 

teic

N

insíonn micheál johnny Ó Meachair dúinn cad atá i gceist le
dénárthán, nó binary, agus faoin bhaint atá aige le 
hoireachtas na samhna!

dénárthán laethanta na seachtaine

coibhneas dénártha na n-athruithe

1 0 1 0 1 1 0 0 1 0 1 0 1 1 1 0 0 0 0 1 1 
0 1 0 1 0 1 0 1 0 1 1 0 1 0 0 1 1 0 1 0 1 
0 1 1 0 1 1 1 0 0 1 1 0 1 0 1 0 1 0 0 1 0 
1 0 1 0 0 1 0 1 Más ann don ying, 
is ann don yang, más searbh an 
fhírinne, is milis an salachar, 
más bun os cionn an saol, is os 
cionn an bhuin na flaithis 1 0 
0 0 0 1 1 0 1 0 1 0 1 0 1 0 1 1 0 1 0 0 
1 1 0 1 0 1 0 1 1 0 1 1 1 0 0 1 1 1 0 0 1 
0 1 0 1 1 1 0 0 0 0 1 1 0 1 0 1 0 1 0 0 
1 1 1 0 1 1 0 0 0 1 0 1 0 1 1 0 1 0 1 0 
1 0 1 0 1 0 1 1 0 1 0 1 0 1 0 1 0 1 0 0 *

   na Gaeilge inniu

idir Ráth Chairn agus an foilsitheoir
ina mbeifí ar thóir soiléiriú ar ghné
éigin den chéad cheist a bheadh
ardaithe - mioncheisteanna faoin
bpríomhcheist mar a déarfá - a
thiocfadh ó cheann éigin de rannó-
ga, coistí nó feidhmeannaigh taobh
istigh de Chearnóg Mhuirfean – trí
Ráth Chairn dár ndóigh-  agus
bheadh na mionfhreagraí cuí ar na
mion-cheisteanna cuí ag dul ar ais
tríd an gcasán dearg céanna. Bí ag
caint ar mhearbhall intinne, ar thin-
neas cinn, is ar cheangal na gcúig
gcaol. Seachas rud ar bith eile bí ag
caint ar chur amú ama.

***

Ní haon iontas é go mbeadh
meabhrán agus drochmhisneach ar
fhoilsitheoirí.  Seo an phurgadóir is
mó a bhaineann le bheith i d’fhoil-
sitheoir leabhar Gaeilge inniu má tá
tú le deontas foilsitheoireachta a
fháil ón bhForas.  Tá fhios a’m ó
bheith ag déileáil le daoine eile i saol
na Gaeilge ar saineolaithe cuid acu
agus a raibh orthu plé le Foras na
Gaeilge go bhfuil a spiorad siúd

plúchta freisin agus go bhfuil siad ag
iompú a gcúil le saol na Gaeilge dá
bharr.  Is í an Ghaeilge atá thiar leis
agus a dóthain deacrachtaí ag an
teanga mar atá.

Mar a deirim tharlódh gur ar an
struchtúr atá an locht sa gcás seo
agus gur deacair cúrsaí a athrú gan
an struchtúr féin a athrú ó bhun, sin
nó go bhfuil státseirbhísigh níos
dílse don stát ná don tseirbhís nó go
mbíonn ar a leithéid a bheith.

Scanraíonn sé mé smaoineamh ar
an méid ama agus uaireanta oibre a
chaitear ar an anonn is anall, an siar
is aniar seo. Aontaím ar fad le
hEoghan Ó Néill agus lenar scríobh
sé in alt ar Ghaelscéal le gairid – ‘Tá
atheagar ó bhonn de dhíth ar an
bhForas féin.’

***

Is é dáilieachán príomhfhadhb eile
na bhfoilsitheoirí faoi láthair. Ar Áis,
atá faoi chúram Fhoras na Gaeilge,
atá an cúram seo. Tá foireann dío-
graiseach ag obair d’Áis ach níl siad
ag fáil na tacaíochta cuí. Níl, agus ní
raibh le blianta fada, ach duine

amháin ar an mbóthar ag Áis agus tá
sé fánach ag duine amháin dá fheab-
has é siopaí na tíre ar fad a chlúdach
go rialta. Bíonn ganntanas airgid i
gceist go minic sna cúrsaí seo agus
tuigeann muid ar fad é sin. Ach tá
rud amháin nach dtuigimse. Cén
fáth sa mbliain atá anois againn,
2010 bliain tar éis pháis agus bás
Chríost, nach féidir le siopaí leabhar
leabhair a ordú ó Áis ar an idirlíon nó
trí r-phost? Cén fáth nach féidir le
díoltóirí leabhar ríomhphost a chur
ag Áis? Cén fáth nach bhfuil seoladh
r-phoist, fiú, ag Áis? 

Díolann muide trí ghréasán dío-
laíochta CIC luach €30,000 de leab-
hair le foilsitheoirí eile d’Áis gach bli-

ain, leabhair an Ghúim go príomha,
eagras eile atá i nead an Fhorais. Ach
go fóill, aon uair a dteastaíonn uainn
ordú a chur chuig Áis bíonn orainn
dul i muinín an teileafóin nó an facs.
Mar a thuigfeá is féidir leis na línte
gutháin a bheith gnóthach nó brún-
na eile a bheith ar lucht a bhfrea-
gartha. Ar a laghad, tá inneall facs
againn ach tá go leor siopaí leabhar
tar éis na hinnill sin a chaitheamh
amach. Tá dáileachán agus dío-
laíocht leabhar Gaeilge sách deacair,
gan cuid againn féin a bheith á
dhéanamh níos casta dúinn féin. 

***

Níl aon duine againn ann ar shon
an airgid. Níorbh fhiú dúinn a bheith
le fírinne. Ní hé nach bhféadfadh
muid a bheith ag dreapadh linn suas
dréimidí éagsúla eile na Gaeilge agus
suí go bog nó go crua thuas orthu.
Bhí ariamh agus beidh neart Gaeil-
geoirí ann a bheas sásta dreapadh ar
dhromanna a chéile suas na dréimidí
úd. Bíodh.  Is Gaeil sinn le nósanna
Gaelacha i ndeireadh na dála. Ach
tuigeann muide, foilsitheoirí,  go
maith nach mbeidh éinne againn
choíche i measc fat cats na Gaeilge. 

Nó má bhíonn nach í an fhoil-
sitheoireacht a chuirfeas an t-
uachtar a rabhróidh muid ar fáil
dúinn.

ann  daarraa  hheaaggrráánn

le Seán Ó Morónaigh

Ábhar Breise agus DVD

Agallaimh • Lúibíní • Ceapóga • Amhráin Saothair

Cíoradh agus plé ar an ealaín seo mar aon le cnuasach breá
de na cineálacha éagsúla ó cheantair éagsúla

ISBN 978-0-9541650-2-4         824 lch         €35

Ar fáil anois sna siopaí leabhar

AN COMHLACHAS NÁISIÚNTA DRÁMAÍOCHTA 
Camas, Conamara.
Teil: 091-574146 / Facs: 091-574155
www.drama-gaeilge.com      eolas@drama-gaeilge.com

Le tacaíocht ó Fhoras na Gaeilge 

Deireadh leis an Walkman
I ndiaidh 31 bliain tá
deireadh tagtha leis
an ‘Sony Walkman’.
Chuir Sony deireadh
le táirgeadh an walk-
man Dé Luain. 

Leis an walkman
tháinig athrú ar an
dóigh a mbímid ag
éisteacht le ceol ach tá sé as dáta anois agus is
nós le daoine éisteacht le ceol ar sheinnteoirí
dlúthdhioscaí nó ar sheinnteoirí mp3 cosúil
le iPod agus iPhone.  

100,000 feidhmchlár
Android
Tá Android, córas oibriúcháin le haghaidh

guthán cliste Google i
ndiaidh 100,000 fei-
dhmchlár a bhaint
amach. 

Is céim mhór í seo
do Google má tá siad
ag iarraidh dul in
iomaíocht leis an
iPhone. 

Tá níos mó ná 300,000 feidhmchlár ag an
iPhone agus tá an líon sin ag fás gach lá, ach,
mar gheall ar a shrianta atá córas oibriúcháin
Apple, ní féidir na fheidhmchláir seo a úsáid
le haon chineál eile gutháin, mar sin tá deis
iontach ag Android an lámh in uachtar a fháil.

‘Transparency 
International’
De réir staitisticí an
CPI, atá curtha le
chéile ag Transparen-
cy International, tá
Éire sa 14ú háit as 178
tír i dtaca leis an méid
éillithe (corruption)
atá ann. 

Is sa Danmhairg atá
an ráta éillithe is lú i mbliana leis an Nua-
Shéalainn agus Singeapór sa dara agus sa tríú

háit faoi seach. Is í an tSomáil an tír leis an
ráta éillithe is mó ar domhan.

€563 milliún caillte in
aghaidh na bliana
De réir tuairisce ón SFA, cailleann gnóthaí in
Éirinn €563 milliún gach bliain tríd neamh-
láithreachas. 

Sin meán de €143 in aghaidh an lae, an
costas ar an neamhláithreachas féin. Dá
gcuirfí costas ionadaithe san áireamh, d’f-
headfadh an costas ardú go €900 milliún
gach bliain a deir Avine McNally, Stiúrthóir
Gníomhach Chomhlachas na nGnólachtaí
Beaga. 

De réir na tuairisce is iad pian/gortú droma
agus strus na cúiseanna is coitianta le
neamhláithreachas.

Ardú de 0.3% ar OTI
Dar le ‘Davy Research’ tháinig ardú de 0.3% ar
OTI (GDP) i mbliana. Cé gur tháinig moilliú ar
an mheath geilleagrach, ní thiocfaidh mórán
ardaithe sa tír. 

Dar leo, laghdóidh an OTI 1.5% roimh
dheireadh na bliana seo, ach tiocfaidh ardú
de 1.2% air an bhliain seo chugainn.  

Chomh maith leis sin tá siad ag súil le bliain
níos fearr an bhliain seo chugainn, le hardú
de 1.9% tuartha,  le tacaíocht ó éileamh ar
earraí easpórtála.  

Diarmuid Ó Muirgheasa

Gluaiseann codanna
áirithe den mhargadh
teicneolaíochta go hion-
tach tapa, ach codanna
eile bíonn siad rud beag

níos moille. I gcás na teilifíse tá boscaí
digiteacha taifeadta ó UPC agus Sky
ann anois, ach bhí TiVo ann deich
mbliana ó shin ag soláthar an rud
ceannann céanna. Tá teilifíseáin an
lae inniu níos mó ná mar a bhí cúpla
bliain ó shin, go cinnte, agus ‘HD’ ann
chomh maith, ach is rudaí beaga,
incriminteacha atá i gceist ansin, agus
ní dócha go bhfacamar riamh dul
chun cinn leanúnach i gcórais teilifíse
mar atá á fheiceáil i bhfóin shoghlu-
aiste na laethanta seo.

Bhí sé thar am againn dul chun
cinn mór a fheiceáil, agus ní bheidh
iontas ar éinne a chloisteáil gur
Google agus Apple atá chun tosaigh
arís eile. Ar shlí, níl in Google TV agus
Apple TV ach cuid eile den troid atá ar
siúl eatarthu do mhargadh na bhfón.
Tá an teicneolaíocht ceannann céan-

na agus atá san
iPhone in Apple
TV. I gcás Google
TV, níl mórán
difríochta idir
córas oibriúcháin
Android, a ritear
ar fhóin shoghlu-
aiste, agus an
córas atá mar
bhunús leis an
teicneolaíocht
nua teilifíse seo.

Ach cé go bhfuil cosúlachtaí móra
idir Google TV agus Apple TV, tá na
difríochtaí iontach suntasach chomh
maith. I gcás Apple TV, is beag atá ann
ach bosca le físeáin ón idirlíon a dhíol
agus ceol ó iTunes a sheinm. I gcás
Google, tá siad ag déanamh iarrachta
an líne idir teilifís agus idirlíon a
scriosadh, agus más féidir na
tuairisicí luatha a chreidiúint tá
éirithe leo, go pointe ar aon nós.

Nuair a dhéanann tú cuardach ar
Google TV cuardaíonn sé, ní hamháin
ar shuímh idirlín, ach ar an mbosca
UPC nó Sky atá agat chomh maith. An

teoiric atá ann ná gur
cuma cén áit a bhfuil clár,
má tá sé ar fáil ar chor ar
bith aimseoidh Google
duit é. Beidh le feiceáil cé
chomh maith agus a
oibríonn sé seo san fhíor-
shaol, áit a bhfuil an
iliomad córas éagsúil i
seomraí suite mórthim-
peall an domhain ar gá iad
ar fad a chur ag obair le
chéile, ach ar pháipéar tá

cuma iontach deas ar fad air.  Deas nó
eile, áfach, tá fadhbanna ag Google
cheana féin sna Stáit Aontaithe, áit a
bhfuil Google TV ar fáil anois ar theil-
ifís agus seinnteoir Blu-ray ó Sony
agus bosca bairr ó Logitech. Leis an
bhfís atá acu a chur i gcrích caithfear
tacaíocht a fháil ó na stiúideonna teil-
ifíse uilig, agus tá ABC, CBS agus NBC
i ndiaidh cosc a chur ar dhaoine a
bhfuil Google TV acu breathnú ar na
cláir acu atá ar fáil ar líne. Cuid den
argóint atá acu ná nach dtéann
Google i ngleic i gceart le cóipeanna
mídhleathacha dá gcláir, nó tá sé

éasca iad a aimsiú le cuardach
Google. Íorónta a dhóthain, anois go
bhfuil bac ar shuímh oifigiúla na
stiúideonna úda do aon duine a bhfuil
Google TV acu, níl ar fáil dóibh ach na
cóipeanna mídhleathacha úda! N’f-
headar cén plean atá ag ceannairí na
stiúideonna, ach ní léir d’iriseoirí nó
d’aon duine eile go bhfuil ciall leis an
seasamh atá acu anois.

Seolfar Google TV san Eoraip uair
éigin in 2011. Níl praghasanna eisithe
go fóill, ach gach seans go mbeidh
costas de thimpeall €300-400 ar an
mbosca bairr, an gléas atá ag teastáil
le Google TV a chur leis an teilifís atá
agat faoi láthair.

Tá fóin nua Microsoft, ag rith ar
Windows Phone 7, tagtha chugainn ar
deireadh. Le tamall fada tá céatadán
Microsoft de mhargadh na bhfón ag
laghdú, iad ag cailleadh amach dá lei-
thidí Apple, Google agus Blackberry.
Is é Windows Phone 7 an freagra atá
acu ar an meath seo. Tá sé dírithe níos
mó ar an ghnáth-thomhaltóir ná mar
a bhí an leagan deireanach a bhí
dírithe ar lucht gnó, agus tá caint ion-

tach dearfach á déanamh faoi go dtí
seo. Labhair an t-aisteoir agus bla-
gadóir teicneolaíochta Stephen Fry, a
bhí riamh go láidir ar son táirgí Apple,
faoin iontas a bhí air faoi chaighdeán
táirge nua Microsoft. Beidh iontas ar
mhórán, b’fhéidir, a chloisteáil go
bhfuil Fry ar son gléas Microsoft mar
tuairiscíodh go minic thar na blianta
na drochléirmheasanna a bhí aige ar
tháirgí Microsoft. Ag ócáid seolta
Windows Phone 7 sa Ríocht Aontaithe,
áfach, dúirt sé: “Déanann daoine
dearmad uaireanta - cé go bhfuil cáil
bainte amach ag Apple faoi cé chomh
héasca atá sé a dtáirgí a úsáid - gur
minic nach dtuigeann daoine an
iPhone an chéad uair a fheiceann siad
é. Tá an oiread sin daoine ann a deir,
‘Cad a dhéanann sé sin? Conas a
dhéanaim é siúd?’ I gcás Windows
Phone 7, sílim go bhfuil an cuar fogh-
lama níos réidhe.”

Tá Windows Phone 7 ar fáil ó O2
anois ar an HTC HD7 (atá i ndiaidh
léirmheasanna maithe a ghnóthú ann
féin), é saor in aisce nó praghas suas
go €289 air.

BLÚIRÍNÍ
GNÓ

Oisín Mac Donnacha

Cad a bheas ar an TV
amach anseo mar sin?

www.nuigalway.ie

Léachtóir (Téarma Seasta) le hEolaíocht Cluas-Srón-Laraing
/ Cláraitheoir le hEolaíocht Cluas-Srón-Laraing

Tuarastal: €62,059 - €81,431 sa bhliain 
An spriocdháta le haghaidh iarratas ná Déardaoin an 11
Samhain, 2010.
Sonraí / nós imeachta le haghaidh iarratas:
Is féidir tuilleadh eolais a fháil agus iarratas a dhéanamh ach cuairt
a thabhairt ar www.publicjobs.ie

Is fostóir comhionannas deiseanna í Ollscoil na hÉireann, Gaillimh.

Tá post ar fáil i nGaelchultúr do dhuine a bhfuil ardchaighdeán 
Gaeilge aige, idir labhartha agus scríofa, agus taithí ar an Ghaeilge 
a mhúineadh.

Na dualgais

   chineálacha éagsúla ranganna

   agus do chúrsaí ar líne

Cáilíochtaí agus tréithe riachtanacha

Cáilíocht inmhianaithe
Iarchéim sa Ghaeilge

Tuarastal
Ag brath ar cháilíochtaí agus ar thaithí

Iarratais

darren@gaelchultur.com.

Spriocdháta d'iarratais

www.gaelchultur.com

Comharchumann Mhic Dara Teo., 
An Cheathrú Rua

Oifigeach Forbartha
Is eagraíocht phobail nuabhunaithe é Comharchumann Mhic Dara Teo ag a bhfuil sé mar
aidhm aige forbairt pobail agus acmhainní áitiúla a chur chun cinn i gceantar feidhme na
Ceathrún Rua.

Is post bliana ar conradh atá i gceist ach d’fhéadfaí síneadh a chur leis seo i gcúinsí áirithe
agus maoiniú a bheith ar fáil.  Bheadh sé ina bhuntáiste go mbeadh na
scileanna/cáilíochtaí seo a leanas ag iarratasóirí:
• a bheith ábalta oibriú as a stuaim féin
• taithí ar fhorbairt pobail tuaithe
• taithí ar fhorbairt tograí pobail
• sárscileanna idirphearsanta, cumarsáide agus scileanna bainistíochta ar 

thograí 
• scileanna ríomhaireachta agus cruinneas i scríobh agus i labhairt na Gaeilge
• ceadúnas iomlán glan tiomána

Cuirtear iarratais, mar aon le CV roimh 12 Samhain 2010 chuig:

An Rúnaí
Comharchumann Mhic Dara Teo

An Oifig Forbartha
An Cheathrú Rua
Co. na Gaillimhe

Is féidir breis eolais a fháil faoin bpost trí theagmháil a dhéanamh leis an rúnaí 
ag an seoladh thuas nó trí ríomhphost a sheoladh chuig:

comharchumannmhicdara@gmail.com

Fáiltíonn Bord Stiúrtha COMHAR roimh iarratais
don chúram páirtaimseartha mar  Eagarthóir leis
an iris COMHAR ó 1 Eanáir 2011 go 31 Nollaig
2013, nó le hiarratais ar thrian nó dhá thrian den
chúram thuasluaite faoi na teidil thíos:

Cúram eagarthóireachta Faisnéise 
Cúram eagarthóireachta Liteartha 
Cúram Cóipeagarthóireachta

Tá COMHAR ar cheann de na teidil is so-aitheanta
agus is mó cáil i saol na Gaeilge ó 1942 i leith. Duine
(nó daoine) freagrach, fuinniúil, beoga, seifteach
atáthar a iarraidh. 

Tá pacáiste eolais ar fáil ó: 
www.iriscomhar.com nó comhar.iris@gmail.com 

Cuirtear litir iarratais, mar aon le CV, sampla d’obair
eagarthóireachta an iarrthóra (más ann dá leithéid),
agus ráiteas físe an iarrthóra don iris, chuig an 
seoladh ríomhphoist thuas roimh Luan 15 Samhain
2010. Beidh agallaimh ar bun Dé Céadaoin 24
Samhain

EAGARTHÓIR(Í) AR COMHAR
faoi réir ag maoiniú ó Fhoras na Gaeilge

Folúntas: Oifigeach
Cumarsáide & Margaíochta
Tá folúntas ag Gnó Mhaigh Eo do dhuine réamhghníomhach agus
cumasach le tabhairt faoi chlár gníomhaíochtaí caidrimh phoiblí,
margaíochta agus cumarsáide chun tacaíocht a thabhairt agus cur
le príomhfheidhm na heagraíochta. 

Beidh an tOifigeach Cumarsáide agus Margaíochta freagrach as:
• Feachtais mhargaíochta chruthaitheacha a fhorbairt agus a chur i bhfeidhm
• Caidreamh leis na meáin cumarsáide, an lucht gnó agus eagraíochtaí fion

traíochta a chur ar bun agus a chur chun cinn
• Suíomh Idirlín ‘Gnó Mhaigh Eo’ a fhorbairt agus a choinneáil suas chun dáta

Fáilteofar roimh iarratais ó dhaoine leis na buncháilíochtaí seo a leanas:
• Cáilíocht ábhartha tríú leibhéal, taithí chuí i gcúrsaí cumarsáide, caidrimh 

phoiblí, nó margaíochta. 
• Sárchaighdeán Gaeilge agus Béarla, idir labhartha agus scríofa.
• Sárscileanna ríomhaireachta agus tuiscint ar chúrsaí teanga agus gnó 
• Taithí chuí i bhforbairt fheachtas ríomh-mhargaíochta agus sna meáin 

shóisialta

Tuarastal: Idir €21,229 – €35,729, ag brath ar cháilíochtaí agus ar thaithí. 
Is post lánaimseartha é seo.

Seol CV agus litir chumhdaigh, roimh 1.00 i.n. ar an Aoine 5ú Samhain chuig:
eolas@gnomhaigheo.ie nó chuig Gnó Mhaigh Eo, 1 Sráid an Droichid, Cathair na
Mart, Co. Mhaigh Eo.
Is é an misean atá ag Gnó Mhaigh Eo ná tacaíocht agus spreagadh a thabhairt don
earnáil ghnó i Maigh Eo chun an Ghaeilge a úsáid mar acmhainn fhiúntach agus
bhrabúsach a chruthóidh leas inmharthana go fadtéarmach. 

Tá tuilleadh eolais le fáil ar iarratas. Is fostóir comhionannas deiseanna é Gnó Mhaigh
Eo.
Tá Gnó Mhaigh Eo maoinithe ag:

Bhfuil
folúntais

agat?
Tóg fógra le
Gaelscéal, 

lascaine le fáil
ar leathanach

folúntais.

Déan teagmháil le
Patricia ag 

086–0234251 nó 
fograi@gaelsceal.ie

7 COMHSHAOL

Athbhreithniú ar an 
gComhbheartas Talmhaíochta
I mí na Samhna, déanfar athbhreithniú ar an gComhbheartas Talmhaíochta (CBT)
(nó CAP i mBéarla). Cén tionchar a bheas aige seo ar thalmhaíocht na hÉireann? 

Ar lean ó leathanach a haon

I Meán Fómhair na bliana seo, le
linn dó a bheith ar cuairt ar chomhd-
háil bhliantúil Chumann Eolaíochta
na Talmhaíochta, dúirt an tUasal
George Lyon, feisire de Pharlaimint
na hEorpa agus cathaoirleach
Choiste na Talmhaíochta i bPar-
laimint na hEorpa, dúirt sé go bhfuil
trí ní ann a gcaithfidh Éire aird a
thabhairt orthu: an t-airgead a bheas
ar fáil nó an t-airgead nach mbeidh
ar fáil san Eoraip i gcomhair na
talmhaíochta tar éis 2013; an brú atá
ann anois le cuid d’airgead na
talmhaíochta a chaitheamh ar chúr-
saí aeráide agus ar athréimniú na
heacnamaíochta; an t-éileamh atá ag
na ballstáit nua ar airgead
talmhaíochta na hEorpa. Is dóigh
leis an Uasal Lyon go gcuirfear
deireadh le híocaíocht de réir staire

san Aontas. Ina áit sin, is baol go
gcuirfear íocaíocht de réir mhéid na
dtíortha i bhfeidhm.

Sa tSlóvaic, i bPoblacht na Seice,
san Ungáir agus sa bPolainn tá
900,000 heicteár ann a bhíonn faoi
bharra i gcónaí. Táirgíonn na tíortha
seo 4,407,795 tonna ciúbach feola in
aghaidh na bliana.  Ach bíodh sin
mar atá, de réir an chórais atá i bhfei-
dhm, faigheann Éire suas le 20%
níos mó ná iad in airgead deontais.
Sna ceithre thír shamplacha seo, níl i
luach na ndeontas talmhaíochta ach
20% de luach a gcuid barr agus a
gcuid feola. Faigheann Éire €1.88bn
in aghaidh na bliana faoi láthair i
ndeontais talmhaíochta. Is ionann é
sin, nach mór, agus luach gach a
tháirgíonn sí.  

Ní i measc na mball nua amháin a
bheifear ag cnáimhseáil faoin
airgead mór a fhaigheann leithéid na

hÉireann agus na Fraince. Is eol don
saol go bhfuil an Bhreatain Mhór
bréan den scéal. Is amhlaidh freisin
san Ísiltír agus sa tSualainn. Beidh
cuid de na tíortha seo ag argóint ar
son laghdú san airgead
talmhaíochta, is cuma cé atá i dtei-
deal é a fháil.  €120 billiún atá i
mbuiséad an Aontais. Dáiltear 40%
de ar lucht talmhaíochta. Is baol go
bhfuil an port sin seinnte. 

Tá iachall eile ag teacht sna sálaí
ar an laghdú san airgead
talmhaíochta. 

Baineann sé le breosla, le foinsí
cumhachta agus le cúrsaí truaillithe.
Seo a leanas na dúshláin atá á gcur
roimh Éirinn faoi fhorálacha aeráide
an Choimisiúin Eorpaigh, rudaí atá
le cur i gcrích faoi 2020: 16% dár
gcuid fuinnimh a bhaint as foinsí is
féidir a athnuachan;  deimhniú gur
bithbhreosla a bheas in 10% den

bhreosla iompair a chaithimid; na
hastuithe gáis a leanann téamh iad a
laghdú ar 20%. Tá dlúthbhaint idir
na héilimh seo agus cúrsaí
talmhaíochta. Ní féidir le hÉirinn rud
ar bith a chur thar tír amach ach ar
an aer nó ar an bhfarraige, dhá
mhodh iompair a mbíonn ola i gceist
leo. Ar an mór-roinn bíonn trae-
nacha ag dul ó thír go tír, rud is
glaine go mór.

I measc na bhfeirmeacha is lú a
bheas thíos leis na hathruithe atá á
dtuar sna deontais CBT, tá
feirmeacha orgánacha. Orthu sin,
cuir i gcás, tá feirmeacha a dhéanann
fíon, plandaí maisiúla, barra measc-
tha, muca, éanlaith agus uibheacha.
Ní mórán de dheontas a thugtar dá
leithéid sin. 

Ach is í fírinne an scéil gur beag
feirm mheasctha atá in Éirinn lenár
linn féin. I láthair na huaire, tá

44,600 heicteár á saothrú ag 1,440
feirmeoir orgánach. Beagán le cois
1% den talamh atá sa méid sin. San
Ostair, cuir i gcás, tá 15% den talamh
á shaothrú go horgánach, agus i
bPoblacht na Seice is 8.3% atá i
gceist.

Sna tíortha samplacha a luadh
thuas — an tSlóvaic, an Pholainn, an
Ungáir agus Poblacht na Seice —  tá
córas ag feidhmiú is éifeachtaí ná an
córas díspreagúil atá in Éirinn. Bíonn
béim acu ar an táirgíocht agus ar fhe-
abhas na táirgíochta. 

Tá talamh torthúil acu agus tá sé
acu go fairisng. Má fhaigheann siad a
sciar féin d’airgead an CBT an bhliain
seo chugainn, is iad na tíortha seo a
bheas ag beathú na hEorpa. Ní hé an
béal bocht ná an béal bán a shábhál-
fas Éire an uair sin, ach athrú
bunúsach i leith úsáid agus saothrú
na talún.

Athníonn tréidlia, tréidlia eile
Sinéad Ní Mhaille, Tréidlia 

"Ní thiteann an t-úll rófhada ón
gcrann" - cé nach bhfuil aon
tréidlia eile i mo mhuintir tá
seans ann go raibh sé san fhuil
agam mar sin féin.  Tá a lán
scéalta cloiste agam leis na
blianta faoi sheanathair m’athar,
fear darbh ainm Seán Ó Máille.
Deirtear gur saghas potanálaí a
bhí ann timpeall cheantar na
Sraithe blianta ó shin.

Ta scéal ag m'athair faoin lá a
chonaic sé é ag cur piléir i mbó a
bhí ag saolú lao. Bhí  an-
chosúlacht air go gcaillfeadh
siad an péire acu. Bhí air an bhó
a mharú ionas go mbeadh sé in
ann í a oscailt sa taobh chun an
lao a bhaint amach. Mhair an lao
sin agus tá a sliocht fós le fáil ar
fheirm m’uncail anois.

Bhí leigheas aige i gcomhair
ghalar na gcluas, nuair a bhain-
feadh sé na cluasa de na  huain i
ngeall ar fhótaisintéis.  Deirtear
go gcuirfeadh sé smugairle
tobac isteach i súile na gcaorach

dá mbeadh an dallamullóg
orthu – níl a fhios agam cén sórt
leighis a thabharfadh sé sin leis
an fhírinne a rá!

An galar cam a ghlaoigh siad
ar coenuriasis (gid), agus bhíodh
na caoirigh ag titim go taobh
amháin. D'osclódh sé suas iad in
aice leis an gcluais a deir
m'athair chun bológ uisce a
bhaint amach. Galar eile ar lab-
hair sé faoi is ea an crapán ar
bheithigh a bheadh ar
dhrochthalamh. 

D’íosfadh siad chuile shórt
rud de bhrí go raibh easpa fos-
fair sa chorp. Is minic a bhíodh
siad bacach leis freisin. Bhíodh
buidéal aige i gcomhair an gha-
lair sin. Thabharfadh sé níochán
sulfair do chaoirigh a mbíodh
galar na scrathach orthu is a
bhíodh ag tochas.

B’fheirmeoir iontach dío-
graiseach a bhí ann freisin.
Bhíodh a scioból féin ag chuile
ainmhí agus bhíodh siad glanta
amach chuile lá agus leaba nua
curtha síos fúthu. 

Ar ndóigh ní raibh na
cineálacha céanna frithb-
heathach le fáil, agus dá bhrí sin
bhí sé an- tábhachtach iad a
choinneáil glan chun galair a
sheachaint. 

Obair eile a bhíodh sé a
dhéanamh timpeall an cheantair
ná coilleadh, marú agus
búistéireacht. Dhéanfadh sé
bodhráin den chraiceann ina
dhiaidh sin.

B’iontach an fear é le madraí
agus thugadh sé madraí anall ó
Albain go minic. Madraí caorach
Albanacha a bhí iontu. Uair
amháin thug sé ceann acu d’f-
hear i Ros Comáin, ach rinne an
madra a bhealach fhéin ar ais
arís go dtí mo shin-seanathair ar
an tSraith.

Cé nach raibh an scoláireacht
chéanna ar dhaoine cosúil le mo
shin-seanathair is iontach an t-
eolas a fuair siad óna sinsir
rompu. 

Tá cuid de na leigheasanna
seo fós in úsáid agus is saibhir
an seanchas é.

Blúiríní
Comhshaoil
Meadhbh Ní Eadhra

Slán le Paul an 
t-ochtapas
Fuair Paul, an t-ochtapas speisialta a
bhí in ann na buaiteoirí ar chuid de
chluichí sacair an Choirn Dhomhanda a
thuar, bás an tseachtain seo. Bhí an t-
ochtapas ina chónaí in uisceadán in
Oberhausen sa Ghearmáin. D’éirigh le
Paul na buaiteoirí ar fad sna cluichí a
d’imir an Ghearmáin a thuar, agus sa
chraobh chomh maith, trí bhosca
amháin as dhá bhosca a roghnú, an dá
cheann acu líonta le bia agus marcáilte
le hainm foirne éagsúla. Ní raibh mórán
iontais ar fhoireann an uisceadáin faoi
bhás Paul, mar nach maireann ochta-
pais ach ar feadh cúpla bliain de
ghnáth. Cé go bhfuil sé marbh anois,
beidh Paul le feiceáil ar earraí éagsúla
cosúil le héadaí agus feidhmchláir ar
fhóin phóca, chomh maith le clár fais-
néise a seolfar go luath an bhliain seo
chugainn.

Crogall contúirteach
Dar leis an aon duine a tháinig slán ó
thimpiste eitleáin sa Chongó, tharla an
timpiste mar gheall ar chrogall a bhí i
bhfolach ag paisinéir ar an eitleán.
D’éalaigh an crogall nuair a bhí an eitilt
beagnach thart agus bhí na paisinéirí go
léir trína chéile agus iad ag cur as do
chothromaíocht an eitleáin. Maraíodh
naonúr déag sa timpiste ach mhair an
crogall, cé gur mharaigh na húdaráis an
t-ainmhí go gairid i ndiaidh dóibh
teacht ar an eitleán.

Piongain i nGaillimh?
Tá sé fógartha go bhfuil Uisceadán na
Gaillimhe (Galway Atlantaquaria), atá
lonnaithe i mBóthar na Trá, réidh le
tearmann do phiongain a fhorbairt
(penguin sanctuary). 

Tá deontas d’os cionn €600,000
faofa ag Fáilte Éireann don uisceadán
agus beidh an t-airgead seo in úsáid
freisin chun athchóiriú a dhéanamh ar
chuid den uisceadán. Beidh lúcháir ar
go leor de mhuintir na Gaillimhe agus
na tíre ar fad an dea-nuacht seo a
chloisteáil, agus is cinnte go mbeidh
tuilleadh le cloisteáil faoin scéal seo sna
míonna amach romhainn.

Tinte ealaíne a bheith i do sheilbh agat gan cheadúnas
Fíneáil suas le €10,000

Tine ealaíne a adhaint áit ar bith gan cheadúnas
Fíneáil suas le €10,000 & 5 bliana sa phríosún

Tine ealaíne adhainte a chaitheamh le duine nó le sealúchas
Fíneáil suas le €10,000 & 5 bliana sa phríosún

Tinte ealaíne a bheith i do sheilbh agat gan cheadúnas 
agus rún agat iad a dhíol nó a sholáthar 
Fíneáil suas le €10,000 & 5 bliana sa phríosún

An Roinn Dlí agus Cirt agus Athchóirithe Dlí
Ag oibriú i dtreo Éire níos Sábháilte, níos Cothroime

An Garda Síochána

An tAcht um Cheartas Coiriúil 2006

MÁ TÁ TÚ GAN CHEADÚNAS
BÍ GAN TINTE EALAÍNE

D’FHÉADFÁ NÍOS MÓ NÁ DO
MHÉARA A CHAILLEADH...

An Duairc-eolaíocht
Pléann Conn Ó Muineacháin ‘duairc-eolaíocht’ na heacnamaíochta

Duairc-eolaíocht! Sin é an t-
ainm a thug Thomas Carlyle ar
an eacnamaíocht sa 19ú aois.
Agus ní raibh aon chaint ar
NAMA an t-am sin!

Anois, is í an eacnamaíocht
an príomhábhar cainte ar fud
an domhain, agus go háirithe
anseo in Éirinn.

Deirtear linn go bhfuil an
saol athraithe ón mbonn. Go
bhfuil an náisiún i bhfiacha go
domhain.

Go bhfuil amhras ar ‘na mar-
gaí’ faoinár gcumas na fiacha
sin a íoc. Agus go dtógfaidh sé
na blianta fada an fhadhb a
réiteach. Fós féin, tá sé deacair
ciall na ráiteas sin a thuiscint i
gceart - ach tá a gcuid torthaí
dá nochtadh go lom anois,
agus níl aon éiginnteacht i
gceist. Dífhostaíocht agus
eisimirce; ciorruithe agus
cánacha; agus buiséad
brúidiúil ag bagairt.

Dá mba ghalar é, ghlao-
faimis ar an ndochtúir. Dá
mbeadh buíon mianadóirí
sáinnithe faoin dtalamh,
dhéanfaí plean, cheannófaí
trealamh, agus shábhálfaí iad.

Cinnte, bheadh éagsúlacht
tuairimíochta ann. Dochtúir ag
rá gur fearr instealladh amháin
ná péire. Innealtóirí a mhol-
fadh gur fearr tochailt mhall ná
tapa. Ach an mbeadh a leithéid
de rud agus an díospóireacht
mhór atá anois ann faoi ghalar
eacnamaíoch na tíre seo? 

Más eolaíocht í an eacna-
maíocht, cad ina thaobh go
bhfuil an oiread easaontais
agus éiginnteachta i gceist?

Anois, agus an spéir ag titim,
cén fáth nach bhfuil ‘eolaithe’
na heacnamaíochta in ann lab-
hairt d’aon ghuth agus intinn,
agus slí an tslánaithe a thais-
peáint go soiléir?

Sin an cheist a chuirtear an
tseachtain seo ar an gclár
raidió. Labhair mé leis an
dtráchtaire gnó (agus comh-
scríbhneoir do Gaelscéal)
Conall Ó Móráin, a mhínigh go
bhfuil dúshláin mhóra roimh
an eacnamaíocht, seachas
brainsí eile na heolaíochta. 

An deacracht atá le staidéar
eacnamaíochta, dar leis, ná an
líon mór cúinsí éagsúla ar
féidir tionchar a bheith acu ar
an gcóras. Tá difríochtaí sun-
tasacha idir an geilleagar i
dtíortha éagsúla agus ag
amanna éagsúla i bhforbairt
thionsclaíoch an domhain. Tá
sé fíor-dheacair teoiric chruinn
a dhéanamh nuair nach bhfuil
agat ach fianaise an ghnáth-
shaoil mar ábhar taighde.

Luaigh sé John Maynard
Keynes, a bhunaigh a theoiricí
ar an dtaithí chuimsitheach a
bhí aige ar eacnamaíocht an

domhain sna fichidí agus sna
tríochaidí bochta ach go
háirithe. Is é a mhol Keynes ná
páirt mhór a bheith ag an rial-
tas sa gheilleagar, ionas gur
féidir lagtrá eacnamaíochta a
mhaolú le caiteachas rialtais.
Bhí tionchar mór ag teoiricí
Keynes ar pholasaithe
idirnáisiúnta tar éis an dara
cogadh domhanda.

Sna hochtóidí, ní raibh an
meas céanna ar theoiricí
Keynes agus leanadh pola-
saithe difriúla, le ról lagh-
daithe ag an rialtas. D’éirigh go
maith leis na polasaithe seo in
go leor bealaí, ach feictear
anois go bhfuil caint ar Keynes
arís, go háirithe le pacáistí
spreagtha na Stát Aontaithe.

Cuid mhaith de na teoiricí
éagsúla eacnamaíochta atá
ann, is léir go n-oibríonn siad
faoi choinníollacha áirithe ach
go dteipeann orthu i gcásanna
eile. Tá an córas iomlán ró-
mhór, b’fhéidir, d’aon samhail
eacnamaíoch a rinneadh go
fóill.

Níl an eacnamaíocht ina
haonar. Is fada an lá go mbeidh

“Teoiric an Uile Rud” againn sa
bhfisic, ná radharc uirthi. Ach i
gcomparáid le brainsí eile na
heolaíochta is léir go bhfuil
obair le déanamh fós san eac-
namaíocht.

Mar shampla, níor tosaíodh
i gceart ar úsáid na mata-
maitice agus modhanna
staitisiúla (eacnaiméadracht –
nó econometrics) san eacna-
maíocht ach thart ar 100 bliain
ó shin.

Táid ann a déarfadh nach
eolaíocht í an eacnamaíocht
mura féidir a teoiricí a thástáil
le turgnamh. Ach tá forbairt
déanta ar na modhanna sin le
déanaí. In 2002 bronnadh
Gradam Nobel don Eacna-
maíocht ar Vernon Smith agus
Daniel Kahneman don obair a
rinne siad chun an ‘eacna-
maíocht thurgnamhach’ a
fhorbairt. 

Tá turgnaimh eacna-
maíochta ar leith ann a
bhaineann leas as brainse den
Mhatamaitic a d’fhorbair
buaiteoir Nobel eile, an mata-
maiticeoir John Nash, gur
insíodh a bheathaisnéis sa
scannán A Beautiful Mind in
2001. Tugtar ‘teoiric chluichí’
ar an matamaitic seo agus
beidh sampla de le clos ar an
gclár raidió amárach.

Baineann teoiric chluichí
leis an gcaoi a n-oibríonn
daoine le chéile. I measc na
léargas suntasach a thugann sé
tá an ceann seo: i gcás go
bhfuil leas gach duine ag brath
ar leas an phobail, fós féin is
minic a theipeann ar dhaoine
comhoibriú, toisc nach bhfuil
muinín acu as a chéile. 

Más fíor don taighde seo,
b’fhéidir go bhfuil míniú ansin
ar theip ghlan an phobail
idirnáisiúnta ar chomhaontú
chun astuithe CO2 a ísliú?

Agus má thugann an eacna-

maíocht an tuiscint sin dúinn,
an bhféadfaí a rá go bhfuil
obair mhaith déanta aici sa
mhéid sin féin? 

B’fhéidir go léireoidh
taighde saotharlainne gur fearr

an seans gur féidir uirlisí agus
próiseas glantacháin a fhor-
bairt chun an comhshaol a
ghlanadh, ná go mbeimid in
ann a chur ina luí ar thíortha
an domhain go gcaithfear an

truailliú a stopadh?
‘Ar Strae sa tSaotharlann’,

clár na heolaíochta agus na
timpeallachta ar RTÉ Raidió na
Gaeltachta, Dé Sathairn,
10:30rn.

Sna h-ochtóidí, ní
raibh an meas céanna
ar theoiricí Keynes
agus leanadh pola-
saithe difriúla, le ról
laghdaithe ag an rial-
tas. D’éirigh go maith
leis na polasaithe seo
i go leor bhealaí, ach
feictear anois go
bhfuil caint ar Keynes
arís, go h-áirithe le
pacáistí spreagtha na
Stáit aontaithe.

Taispeántas Ealaíne ‘Making
Cents’ in Ionad an Phiarsaigh
Maebh Ní Fhallúin, 
Baile Átha Cliath

THÁINIG an réalachas chun
cinn mar ghluaiseacht ealaíne
i lár an 18ú chéad mar fhrea-
gra ar an rómánsaíocht, a
bhain go príomha leis an
uasaicme, a mhíníonn
Caoimhghín Ó Croidheáin
dom agus é ag déanamh cur
síos ar chúlra a bhailiúcháin
nua atá ar taispeáint in Ionad
an Phiarsaigh. Thosaigh
ealaíontóirí ag léiriú gnáthd-
haoine i ngnáthshuímh, go
minic amuigh faoin aer

seachas sa stiúideo mar a bhí
de nós acu roimhe sin.

An smaoineamh seo i
gcomhthéacs domhanda an
lae inniu, nó an réalachas
sóisialta mar a ghlaoitear air, a
spreag an taispeántas ‘Making
Cents: Life Below the Bottom
Rung’ a sheol an t-iriseoir agus
craoltóir, Vincent Browne ar
na mallaibh. Sraith olaphic-
tiúr ollmhór a bhreathnaíonn
ar shaol laethúil na ndaoine
atá ag iarraidh slí bheatha a
bhaint amach i gcuid de na
réigiúin is boichte ar domhan
atá sa taispeántas nua.

Léiríonn na daoine a fheictear
sna saothair seo, agus na coin-
níollacha ina n-oibríonn siad,
drochthorthaí an
domhandaithe ar bhealach
lom díreach.

I bpictiúr amháin feicimid
grúpa scroblachóirí in ionad
dumpála bruscair sa Cham-
bóid ag cuardach ábhar ar bith
gur féidir a athchúrsáil. I
gceann eile, tá daoine ag baint
seanlong as a chéile ar chósta
na hIndia, obair dhainséarach
a mharaíonn go leor gach bli-
ain. Léiríonn saothar eile
daoine óga ag obair i

monarchan breágán sa tSín,
tír a cháintear go minic de
dheasca dhroch-choinníol-
lacha oibre na ndaoine. 

Chaith an t-ealaíontóir os
cionn bliana ag obair ar an
sraith nua seo. Bhí gá ann,
deir sé, go mbeadh na pictiúir
mór ó thaobh toise de, ar nós
stíl ‘in-your-face’ na healaíne
polaitíochta. Bunaithe ar ghri-
anghraif a roghnaigh sé go
speisialta toisc gur léirigh siad
daoine áitiúla san suíomh inár
chónaigh siad, chaith
Caoimhghín roinnt seachtainí
ar gach pictiúr. Cosúil le ceol
domhanda agus bia domhan-
da atá ar fáil go héasca, theas-
taigh uaidh amharcealaín a
chruthú a leanfadh an téama
céanna - ealaín fréamhaithe i
gcultúr na ndaoine, a léireodh
go soiléir sochaí, eacna-
maíocht, polaitíocht, nósanna
agus cultúr an phobail sin. Ní
hamháin go bhfuil tionchar na
gluaiseachta réalaíoch le
feiceáil go láidir i mbail-

iúcháin Chaoimhghín, ach tá
sé tar éis blag a chruthú ag
taispeáint bailiúcháin d’obair
réalaíoch ó 350 ealaíontóir as
140 tír, ag léiriú saol na
ngnáthdhaoine sna tíortha
sin. 

Tá an taispeántas ar siúl in
Ionad an Phiarsaigh, 27 Sráid
an Phiarsaigh, BÁC 2 go dtí
deireadh na míosa seo agus is
féidir cuairt a thabhairt ar
bhlag Caoighmhín  ar
http://gaelart.blogspot.com/.

BEATHA • 27GAELSCÉAL 
Dé hAoine, 29 Deireadh Fómhair, 2010

ACADAMH TEILIFÍSE NA SCRÍBHNEOIRÍ 

Tá Ros Na Rún, dráma suaitheanta TG4 ag seoladh
comórtais d'áiteanna ar Acadamh scríbhneoireachta. 

Tá dhá chatagóir ann:
• 16-21 bliain d'aois
• 22 agus níos sine. 

Cuirfear cuireadh ar an té a roghnófar freastal ar 
dhiancheardlanna ar na deireadh seachtainí i rith an
Gheimhridh 2010/Earraigh 2011 agus beidh aiseolas ar
fáil i rith na gceardlanna sin. 
Cuirfidh an tAcadamh traenáil ar fáil a thabharfaidh
scileanna do na rannpháirtithe dráma a scríobh don
teilifís. Beidh deis ann scríobh do Ros na Rún théis an
cúrsa seo a chríochnú. 

CRITÉIR
Mar gheall gur i nGaeilge a reachtófar an cúrsa, ní mhór
don té Gaeilge líofa nó gar do líofacht a bheith acu. Is i
stiúideonna Ros na Rún, An Spidéal, Gaillimh a bheidh
an cúrsa ar siúil. Caithfidh na rannpháirtithe a bheith ar
fáil don chúrsa ar fad, ag na dataí a chuirfear i gcríche.
Ba cheart do na hiarratasóirí sa chatagóir níos sine
taithí i scríobhneoireacht ghairmiúil a bheith acu, más
iriseoireacht, drámaíocht, meáin cumarsáide nó
acadúil é. Tá eolas agus tuiscint ar an seó, na carachtair
agus scéalta reatha riachtanach chomh maith. 

Cuir na rudaí seo a leanas san áireamh le d’iarratas:
• Cruthaigh carachtar nua don chlár, duine nach bhfuil
ann ach a cheapann tú gur cheart a bheith ann.

• Cuimhnigh ar carachtar láidir, iad siúd a dhéanann
roghanna láidir agus a ndéanfaidh rud ar bith chun 
cuspóir a chur i gcrích.

Ar leathnach amháin dean cur síos ar:
• Cé hé/hí an carachtar.
• Céard atá uaidh an carachtar? (an sprioc atá acu)
• Céard a theastaíonn ón carachtar? (go hiondúil 
contrártha do céard atá uatha)
• Mínigh cén chaoi a n-oibríonn siad.  Cén chaoi a 
bhfaigheann siad an rud atá uatha?  Tré meabhlú? 
Tré bagairt? Tré bheith sleamhain?

MONALÓG
Scríobh monalóg ar do charachtar (leathnach nó níos
lú).  Taispeáin nadúr an duine ar bhealach sochreidte.
(ag comhrá le duine den ghnéas eile, cuir ina luí ar
thuistmitheoir an cárr a thabhairt dóibh)

Déanfar gearrliosta as na hiarratais ar fad, beidh 
agallaimh ina dhiaidh sin agus beidhfear ag súil go
mbeidh na hiarrthóirí rathúil ar fáil chun freastal ar
cheardlann i Mí na Samhna agus Mí na Nollag.

S’é spriocdáta na n-iarratais ná Dé hAoine, 
29ú Deireadh Fómhair 

Cuir ‘Acadamh Scríbhneoirí Ros na Rún’ sa
líne ábhair ar do ríomhphost.

Seol do litir iarratais (cuir in iúl cén aois ghrúpa ar
mhaith leat a bheith curtha san áireamh ann) chuig:

info@rosnarun.com

Louise Ní Fhiannachta: Ag insint
scéalta Ros na Rún le 11 bhliain anuas
Meadhbh Ní Eadhra

THOSAIGH Louise Ní Fhian-
nachta ag obair mar scríbh-
neoir le Ros na Rún aon bhli-
ain déag ó shin, nuair nach
raibh sí ach 23 bliain d’aois. Is
as Baile an Chóta i bparóiste
Fhionn Trá in iarthar Dhuibh-
neach i gContae Chiarraí di ó
dhúchas agus cé go bhfuil
cónaí uirthi i nGaillimh le cei-
thre bliana déag anuas, tá blas
Ciarraíoch ar a cuid cainte go
fóill. Tá go leor athraithe ó tho-
saigh Louise ag obair le Ros na
Rún, agus an t-athrú is mó ná
luas an chláir, dar léi.

“Táimid in iomaíocht le cláir
eile,” a deir sí, “agus tá an luas
mar cheann de na forbairtí atá
tagtha ar chláir theilifíse thar
na blianta. Mar a déarfadh
Sarah: “Caithfimid dul leis na
times”. Nuair a thosnaíos
amach, ní raibh ach ocht rad-
harc déag in aghaidh na míre.
Anois tá suas le ceithre rad-
harc fichead. Cabhraíonn an
luas seo chomh fada agus a
fhantar dílis do mhothúcháin
agus don tógáil drámaíochta i
radharc. Uaireanta, b’éigean
do radharc a bheith mall toisc
an t-ábhar.  Le linn na
mblianta, tá an-chuid daoine
tar éis teacht agus imeacht
agus iad ag iarraidh a rian féin
a fhágáil ar an tsraith. B’fhéidir
nach n-aontófá le gach a bhfuil
le rá acu, ach as sin tagann do
phaisean mar scríbhneoir agus
tú ag iarraidh an fód a
sheasamh do do charachtair.
Nach leadránach an saol a
bheadh againn muna mbeadh
faic mar chnámh spairne
againn? Agus sin í an drá-
maíocht duit!”

Labhraíonn Louise go
paiseanta faoin scríbh-
neoireacht agus is léir go
bhfuil an-dúil agus an-ghrá
aici dá ceird.

“Bhí suim agam sa scríbh-
neoireacht i gcónaí,” ar sí.
“Nuair a bhí an múinteoir ag
tabhairt aiste don rang ar scoil,
mise an dalta a bhí ar bís chun
é a scríobh.”

Laistigh de Ros na Rún, tá
scríbhneoirí éagsúla ann agus
eagarthóirí agus mar sin de.
Bíonn go leor leor plé agus
cainte le déanamh eatarthu go
léir ionas go mbíonn gach
duine sásta agus ionas go
bhfuil sé soiléir do gach éinne

cad atá ag tarlú i scéal Ros na
Rún. Bíonn struchtúir le
scríobh ag Louise chomh
maith leis an chéad agus dara
dréacht de gach mír, agus
uaireanta tuilleadh, agus ní
hamháin sin ach caithfidh sí a
bheith iontach gar do na
carachtair má tá sí lena scéalta
a insint ar bhealach éifeach-
tach.

“Mar scríbhneoir, braithim
go gcaithfidh mé dul isteach in
intinn na gcarachtar agus
déanaim iarracht a gcuid
mothúchán a mhothú dom
féin. Murar féidir liom sin a
dhéanamh, níl an scríbh-
neoireacht ag obair,” ar sí. 

Tá go leor scríofa aici do Ros
na Rún go dtí seo ach an bhfuil
buaicphointí scríbhneoireach-
ta ar leith aici?

“An chéad mhír a scríobhas
riamh ná breith Evan. Tagann
pianta máithreachais ar
Bherni agus, mar is gnáth, níl
dé ar Liam! Is é Peadar atá le
taobh Bherni nuair a shao-
laítear Evan – ar 29ú Nollaig,
1999,” ar sí, ag caint go fonn-
mhar faoin mír áirithe seo a
bheidh speisialta i gcónaí di
mar gurbh é sin an chéad
cheann a scríobh sí.

Tá bás Liam ar cheann de na
míreanna is suntasaí a scríobh
sí freisin.

“Téann tigh Shéamuis agus
Chóilín trí thine oíche Nollag,”
a mhíníonn sí. “Déanann Liam
iarracht Séamus a tharraingt

ón tigh, sáinníonn na lasracha
é agus faigheann sé bás san
ospidéal ina dhiaidh sin.”

Cé gur Louise a scríobh an
mhír seo, ní ise a rinne an cin-
neadh go bhfaigheadh Liam
bás.

Tá neart míreanna eile ann a
scríobh sí atá iontach táb-
hachtach agus a raibh tionchar
mór acu ar scéal Ros na Rún.
Ach, a deir sí go flaithiúil, an t-
eagrán is fearr de Ros na Rún
dár scríobhadh riamh ná ollch-
lár a scríobh Ailbhe Nic Giolla
Bhrighde roinnt blianta ó shin. 

“Bhí Pauline go dona tinn le
hailse agus d’impigh sí ar
Mhícheál cabhrú léi chun bás
a fháil,” a deir Louise.
“Chuaigh sé sin go croí ionam.
Bhraitheas gach aon fhocal
de.”

Rinne Louise traenáil le
bheith ina stiúrthóir thart ar
thrí bliana ó shin agus tá roin-
nt míreanna de Ros na Rún
stiúrtha aici. Tá sí críochnaithe
don tsraith seo ach tá sí ar bís
tuilleadh stiúrtha a dhéanamh
amach anseo.

Cad é an rud is fearr faoin
stiúradh, dar léi?

“Is breá le mo chroí a bheith
ag obair le haisteoirí, ag plé na
scripte leo, ag faire orthu agus
ag éisteacht leo ag cur brí agus
beochta sna focail scríofa,” ar
sí. “Tá an t-ádh dearg linn i
Ros na Rún aisteoirí chomh
gairmiúla, cumasacha a bheith
againn. Ach an dúshlán a

Louise Ní Fhiannachta. PIC: EOIN COLLINS.

bhíonn romham mar
stiúrthóir ná seo: an scéal a
insint ar an tslí is éifeachtaí
físiúla is atáim in ann. Níl
maitheas ar bith ann na cea-
maraí a chur anseo, ansiúd is
eile muna bhfuil mothúcháin
an radhairc á léiriú. Caithfear
an lucht féachana a shú
isteach sa scéal le go mbraith-
fidís na mothúcháin atá tú ag
iarraidh a chur trasna. Caith-
fidh an ceamara a bheith i lár
an aicsin chun go mbeadh an
lucht féachana ar an aistear
linn. Tá freagracht an-mhór ag
baint le bheith i do stiúrthóir.
Mura bhfuil rud éigin ag obair
agus tú ag taifeadadh, caith-
fidh tú cinneadh a dhéanamh
go tapa agus tosú as an nua
arís. Caithfidh an mhuinín sin
a bheith ionat. Ní féidir aon

am a chur amú ag
smaoineamh go dian ar chúr-
saí agus an diabhal cloig i do
choinne. Ach sin an tslí is fearr
liom é!”

Chomh maith le Ros na Rún,
tá obair agus scríbhneoireacht
déanta ag Louise ar chláir eile,
mar Seacht, agus tá gearrscan-
nán Béarla scríofa aici freisin
darb ainm ‘Cured’. Beidh sé
seo á thaispeáint ag féilte
scannán amach anseo. Cé go
mbíonn sí  thar a bheith
gnóthach ag scríobh do Ros na
Rún, deir an bhean ildánach
seo gur mhaith léi díriú ar
scríbhneoireacht don raidió
agus don stáitse ag pointe
éigin freisin. 

Maidir le hAcadamh Teil-
ifíse na Scríbhneoirí a bheidh á
reáchtáil ag Ros na Rún go

luath, deir Louise go bhfuil sé
“rí-thabhachtach” an scríbh-
neoireacht Ghaeilge a chothú
agus a fhorbairt. 

“Tá slí faoi leith ina gcuirim-
id sinn féin i láthair sa
Ghaeilge – slí nach n-oibríonn
sa Bhéarla,” ar sí. “Tá ár
gcultúr, ár nósanna, agus saol
na Gaeltachta fite fuaite sa
chaint. Dar liom, seo bunbhrí
Ros na Rún: caithfimid a bhei-
th dílis dár ndúchas agus do na
carachatair a fáisceadh sa saol
seo.”

D’fhág Louise slán agam
agus í ag gabháil leithscéil
liom mar go raibh John Joe á
bodhrú is é ag iarraidh rud
éigin uaithi. 

“N’fheadar an dtabharfaidh
mé dó é, sa radharc seo ach go
háirithe...” ar sí.

TEILIFÍS agus RAIDIÓ
Le Treasa Bhreathnach

Craoladh
Beo an
Oireachtais
MÁ tá tú ag freastal ar an
Oireachtas bí ag faire
amach do cheamaraí teil-
ifíse agus micreafóin mar
go mbeidh clúdach cuim-
sitheach den fhéile ar TG4
agus ar RTÉ Raidió na
Gaeltachta, agus ní bheadh
a fhios agat, b’fhéidir go
mbeifeá féin le feiceáil sa
chúlra.  

San oíche anocht a bhei-
dh craoladh beo de chuid
Oireachtas na Samhna le
togha an cheoil, an damhsa
agus na siamsaíochta, á
chur i láthair ag Eimear Ní
Chonaola.  

Amárach, mar is gnáth ar
TG4, beidh deis agaibh an
Comórtas Damhsa ar an
Sean-Nós do dhaoine óga
agus fásta a fheiceáil ó 2in
ar aghaidh ar an gclár
‘Steip’.  

Is clár beo é seo a bheidh
á chraoladh ón INEC i gCill
Airne agus é á chur i láthair
ag Joe Ó Dónaill.  

Beidh deis agaibh
chomh maith ‘Steip’ agus
‘Corn Uí Riada’ a fheiceáil
beo ar tg4.tv.   Ar an raidió
beidh Rónán Beo ag teacht
ón fhéile inniu ag 3in. 

Beidh ceoltóirí, amhrá-
naithe, damhsóirí, lucht
eagraithe na féile, lucht
lúibíní, aisteoirí, siamsóirí,

agus ní fios céard eile le
cloisteáil ar an gclár beo ó
fhéile bhliantúil na nGael.  

Anocht a bheidh Mór-
Chomórtais Seán-Nóis na
mBan agus na bhFear le
cloisteáil agus is iad Áine
Uí Laoithe agus Máirtín
Mac Donnchadha a bheidh
á gcur i láthair.  

Ní hamháin go mbeidh
deis éisteachta agaibh leis
an chlár ‘Togha agus
Rogha’ ar an Satharn ach
beidh fís bheo a craoladh
chomh maith ar an suíomh
idirlín.   

Cuirfidh Páidí Ó Sé an
clár seo i láthair beo ó
Óstán Ghleann an Iolair i
gCill Airne.  

‘Ar an Inneall’  
TÁ na boinn cloiste againn ar
fad ag scréachadh go deire-
anach san oíche agus na carran-
na mionathraithe feicthe
againn ar na bóithre. Ach an
ionann an cháil atá ar na boy
racers seo agus an fíorscéal a
bhaineann leo?  Tá clár fais-

néise raidió bunaithe ar
leaideanna óga i gConamara
agus ar fud na tíre ar mian leo
an luas á chraoladh ag RTÉ
Raidió na Gaeltachta ar an Luan
darb ainm, ‘Ar an Inneall’.
Déanann an clár seo scéal na
boy racers, mar a thugtar orthu

- cé go bhfuil neart cailíní a
bhfuil suim acu i gcarranna
chomh maith - a scagadh.  

Cloisfimid tuairimíocht
mhuintir na háite faoin dream
áirithe seo atá chomh haithean-
ta sin againn ach b’fhéidir go
bhfuil dearcadh claonta againn

ina leith.  Beidh tuairimíocht le
cloisteáil ó na Gardaí chomh
maith agus gheobhaimid
bealach isteach i saol na
leaideanna agus na gcailíní féin
ar mian leo a gcuid carranna
agus in amanna an luas.  

Cloisfimid faoi na carranna

féin agus faoin míthuiscint a
shíleann siad a bheith ar
dhaoine ina dtaobh.  Sa chlár
seo tugtar deis don lucht éis-
teachta a n-intinn féin a
dhéanamh suas: an crá croí
pobail atá i gceist leis an dream
óg seo nó an caitheamh aimsire
maith dóibh é?  An comhartha
maith é go bhfuil siad ag
caitheamh a gcuid airgid ar a
gcuid carranna agus ní ar rudaí
a d’fhéadfadh a bheith níos
dáinséaraí, cosúil le hól nó dru-
gaí, nó an é go bhfuil an pobal
tinn tuirseach de bheith ag éis-
teacht leo ag dul siar is aniar na
bóithre go deireanach san
oíche agus gan mar thoradh ar
an luas sa deireadh thiar thall
ach an bás?  Is iad Meangadh
Fíbín comhlacht léiriúcháin an
chláir agus tá ceol cumtha go
speisialta ag Vinnie Kilduff don
chlár seo.  Tá sé maoinithe ón
gciste Fuaim agus Fís de chuid
Údarás Craolacháin na hÉire-
ann agus beidh deis éisteachta
agaibh ar an Luan @ 9.08rn. 

‘Ná caill an cloigeann’

BEIDH leagan scannáin de ‘Na
Cloigne’ le feiceáil ar TG4 ar Lá
na Marbh.  Insítear sa scannán
seo scéal lánúine óige atá sáin-
nithe i ndúnmharuithe
foréigneacha beirt bhan óg.
Craoladh ‘Na Cloigne’ mar
shraith de thrí chlár ar TG4
níos luaithe i mbliana agus bhí
sé ar cheann de na sraitheanna
drámaíochta is fearr a craoladh
ar TG4 riamh.  

Ta an caighdeán léiriúcháin
iontach ard, le scoth na n-ais-
teoirí agus na scríbhneoireach-
ta i gceist.  Is é Robert Quinn a
stiúraigh ‘Na Cloigne’ agus
Ciarán Ó Cofaigh a léirigh é
don comhlacht léiriúcháin
ROSG. 

I measc na n-aisteoirí tá Dara
Devaney, Siobhán O’Kelly agus
Joe Steve Ó Neachtain agus iad
ag coinneáil comhluadair le

neart aisteoirí eile d’ard-
chaighdeán.  Is scéal cor-
raitheach, tarraingteach é seo
lán le dúnmharú, éad agus fór-
saí dorcha atá iomlán feiliú-
nach d’Oíche Shamhna.
Faightear ann coirp gan
chloigne ar fud na coille áitiúla
agus tá teannas cruthaithe go
láidir ag an bhfoireann léir-
iúcháin tríd an scéal iomlán.
Deir Ciarán Ó Cofaigh, “Cé go

bhfuil an scéal faoi thionchar
shraitheanna agus scannán
comhaimseartha ar nós ‘Twin
Peaks’, ‘Angel Heart’ agus ‘The
Ring’, tá an scéal go mór faoi
thionchar na scéalta sí lenar
tógadh muid uilig.  

Is meascán de théamaí
comhaimseartha agus d’fhór-
saí ársa osnádúrtha atá i gceist
leis ‘Na Cloigne’.”  TG4 ar 1
Samhain @ 9.30in

‘Caillte’
MÁ chaill tú teagmháil le
duine muinteartha agus más
maith leat teagmháil a
dhéanamh leo arís, b’fhéidir
gur féidir leis an sraith theil-
ifíse Caillte cabhrú leat.  Is iad
Stirling Productions, comh-
lacht léiriúcháin i mBéal
Feirste atá i mbun réamhléiriú
don tsraith theilifíse seo.  

Táthar ag lorg daoine le
páirt a ghlacadh sa chlár,
daoine atá ag lorg a ndaoine
muinteartha nach bhfaca siad
le tamall fada mar gheall ar
chúiseanna éagsúla, bíodh na
trioblóidí, eisimirce,
neamhdhlisteanacht nó
iarmhairt na bochtaineachta i

gceist.   Is iad an criú saineo-
laithe céanna a bhíonn ag
obair ar ‘Who do you think you
are’ a bheidh ag obair ar an
tsraith seo.    

Táthar ag lorg daoine ó gach
uile chearn den tír agus táthar
ag súil go gcuirfear tús leis an
taifead an bhliain seo
chugainn.  Má theastaíonn
uait tuilleadh eolais a fháil ar
an tsraith nó más mian leat
páirt a ghlacadh sa tsraith
téigh i dteagmháil le hEoghan
McKeever ar +44 (0) 7515
365987 nó eoghanmckeev-
er@hotmail.co.uk.  Cé go
mb’fhearr cainteoirí Gaeilge,
níl sé riachtanach.  

RTÉ Raidió na Gaeltachta:
‘Corn Uí Riada’  príomh-
chomórtas amhránaíochta
ar an sean-nós.  Beidh an
comórtas seo á chur i láthair
ag Máirtín Tom Sheáinín a
thug leis an Corn i 1983 agus
1988.  Amárach@ 7in

RTÉ Raidió 1: ‘In the Same
Boat’ Bhí smaoineamh ag
bean as Baile Átha Cliath
criú rásaíochta báid a chur
le chéile de dhaoine a
tháinig slán ó ailse brol-
laigh.  Tar éis sé mhí bhí dhá
bhád dragain 40 troigh ar
fhad aici, le criú agus iad in
iomaíocht ar abhainn na
Life.  Amárach @ 6.05in

105-107fm: ‘iWork’
Meascán de chleasa, caint,
comhrá comórtais agus
ceol. Cuirtear glaonna
gutháin bréagacha ag 11.30
agus 2.30 gach lá.  Curtha i
láthair ag Simon Murdoch
gach lá @ 11rn

Ar Thóir Sheáin Mhic Dhiarmada 
le Seán T. Ó Meallaigh

TÁ aer úr thuas timpeall ar
theach Shéain Mhic Dhiarma-
da. Ciúin, socair ar nós dá dti-
ocfá air i músaem. Le radharc
amach aige ar pháirceanna nár
athraigh mórán le céad bliain
anuas, tá téada damháin alla ar
an tuí.

Cuireadh ceist orm an bhli-
ain seo caite beatha a
shéideadh i scéal Sheáin,
duine de na carachtair is táb-
hachtaí i stair na hÉireann. Le
deis iontach os mo chomhair,
thug mé faoin taighde.
Rugadh é beagnach céad bliain
glan romham, agus sa 33 bliain
a mhair sé chonaic sé eachtraí
agus thug sé faoi dhúshláin atá
chomh fada ó mo shaol féin
gur deacair iad a shamhlú. Ach
is cuid lárnach de phost an ais-
teora é ionbhá a aimsiú ionat
féin don charachtar atá idir
lámha agat - fiú mura gcrei-
deann tú féin chomh láidir
céanna sna cúiseanna a sprea-
gann iad.

Bhí orm dul isteach in intinn
fir a bhí sásta a shaol a thab-
hairt suas ar mhaithe leis an tír
agus an ídé-eolaíocht a bhí
aige. Chabhraigh sé go mór na
leabhair atá ann a léamh – fara-
or níl dóthain airde tugtha do
Sheán i gcuid mhaith de na
leabhair staire. Ach bhí beat-
haisnéis a scríobh Gerard
McAtasney (The Mind of The
Revolution) fíorluachmhar. Bhí
tuairiscí ann óna chlann agus a
chairde chomh maith, agus
athfhriotail ó lucht a
chomhaimsire. Thóg McAta-
sney teideal a leabhair ó abairt
atá luaite le duine d’Óglaigh na
hÉireann. Ach i bhfoinse eile
tugadh an moladh céanna do
Tom Clarke. Chomh maith leis
seo, is é an fhadhb ná go
gcuimhníonn do chairde ar na
dea-thréithe den chuid is mó.
Le pictiúr iomlán a tharraingt
den fhear, caithfidh tú na
lochtanna a bhí aige a aimsiú
chomh maith. Ní naomh a bhí
ann.

Cibé, tar éis achair fhada, tá
deis nua tagtha Seán Mac Diar-
mada a chur i mbéal an
phobail. Tugann “Seachtar na
Cásca” radharc nua ar a shaol
do mhuintir na hÉireann, mar
an tuí nua buí atá curtha ar a
theach anseo os cionn an
tseantuí seargtha glas. Tá súil
agam go rachaidh sé i bhfei-
dhm ar dhaoine chomh mór is
a chuaigh sé i bhfeidhm
ormsa. San am tar éis aithne a
chur air creidim gur thóg mé
inspioráid ón díograis a bhí
aige féin. Nílim ag cur na
ndúshlán ar thug mé futhú i
mbliana ar an leibhéal céanna
leis na dúshláin ar throid sé
féin ina n-aghaidh, ach ba
mhaith liom a chreidbheáil gur

lean mé orm (i ndiaidh na
ndeacrachtaí a bhí agam) leis
an dearcadh dearfach a bhí
aige féin.

Sa tsraith seo feicfidh
daoine cén chaoi gur theip
orthu in 1916. Agus, le
hiarghaois, cén chaoi gur

thiontaigh an teip sin ina bhua.
Bua leathdhéanta. Cuireann sé
deor i mo shúile gach seach-
tain ag deireadh an chláir nuair
a chloisim an dóchas a bhí acu
don todhchaí. Dá mbeadh lei-
théidí Clarke, Connolly agus
Mhic Dhiarmada in ann an tír a
fheiceáil inniu, an mbeadh
cathú orthu faoin bpraghas a
d'íoc siad?

Agus mé i mo sheasamh
anseo i dtuaisceart chontae
Liatroma buaileann m’fhón
póca. Breathnaím ar an teach-
taireacht go neamhchrei-
dmheach. Má tá taibhse
Shéain Mhic Dhiarmada
anseo, ní fhéadfadh sé go
bhfuil sé socair compordach.
Táim tar éis fáiltiú a fháil chuig
an Bhreatain Mhór ón
ngréasán “02-UK”. Titeann mo
chroí. Tá a chliseadh ag
spochadh as ón taobh eile den
teorainn. 

Tá clár amháin sa sraith
‘1916 Seachtar na Cásca’ le
craoladh go fóill, an  ar
Phádraig Mac Piarais,
03.11.2010. Is féidir na cláir
eile sa tsraith a fheiceáil ar an
TG4 Beo Player, an clár ar
Sheán Mac Diarmada san
áireamh.

9 OIDEACHAS

Ainmniúchán faighte ag scannáin
Ghaeilge ag féile scannán Fís
Caroline Ní Chualáin

BEIDH réaltaí scannánaíochta
na todhchaí le feiceáil ag an
bhféile scannán Fís! Beidh an
fhéile náisiúnta scannán Fís ar
siúil ar 3 Samhain. Beidh an
fhéile ar siúl sa Héilics in Ollscoil
Chathair Bhaile Átha Cliath.
Beidh os cionn 800 dalta agus
múinteoir ag freastal ar an
bhféile. Beidh 25 duais le tab-
hairt amach do scoileanna agus
a gcuid daltaí. Beidh na
duaiseanna á dtabhairt amach
chun ceiliúradh a dhéanamh ar
éacht scannánaíochta na
scoileanna. Beidh aitheantas
speisialta á thabhairt do réimsí

cosúil le heagarthóireacht, ais-
teoireacht agus stiúradh.

Is í seo an séú bliain ag bun-
scoileanna na tíre páirt a ghla-
cadh san fhéile. Tá an tionsc-
namh Fís ann chun tacú le
meán na scannánaíochta sa
churaclam bunscoile. Tá an
tionscnamh dhá reáchtáil tríd
Institiúid Ealaíne, Deartha agus
Teicneolaíochta Dhún
Laoghaire. Is é an Roinn
Oideachas agus Eolaíochta a
chuir tús leis an tionscnamh
píolótach idir Márta 2000 agus
Márta 2003. Bhí rath ar an tion-
scnamh agus lean siad ar
aghaidh leis an chlár. Rinne an
tionscnamh forbairt ar

phacáiste acmhainní cuim-
sitheach do mhúinteoirí.
Cuireadh an pacáiste ar fáil do
gach bunscoil sa tír. 

Tá go leor iontrálacha tagtha
isteach chuig an bhféile i
mbliana. Clúdaíonn na hion-
trálacha atá tagtha isteach gach
seánra uaidh scannáin uafáis go
dtí scannáin dhoiciméadacha.
Tá oiriúnú déanta ag cuid de na
scoileanna ar scéalta cáiliúla
cosúil le “Tír na nÓg”. Déanann
na scoileanna na scannáin ar
bheagán de bhuiséad nó gan
buiséad ar bith. Scannán cúig
nóiméad ar fhad a bhíonn i
gceist.

Tá ainmniúcháin faighte ag

25 scoil i mbliana le haghaidh
duaiseanna. Is féidir breathnú
ar na scannáin a bhfuil ainm-
niúcháin faighte acu ar
www.fisfestival.com. Tá ainm-
niúcháin faighte ag dhá scan-
nán déanta trí Ghaeilge i
mbliana. Tá scannán Gaeilge
déanta ag Scoil Náisiúnta Inis
Arcáin, Co. Chorcaí darb ainm

“Go sona sásta” agus tá scannán
déanta ag Scoil Naomh Iósaf,
Baile Átha Cliath darbh ainm
“Níl aon tinteán”. 

Tá an fhéile á bainistiú i
gcomhar leis an Ionad Náisiún-
ta don Teicneolaíocht san
Oideachas. Deir comhor-
daitheoir na féile, Ann White,
“Úsáideann scoileanna déantús

na scannán mar bhealach chun
an Ghaeilge a chur chun cinn i
scoileanna. Is féidir gné an chu-
raclaim Ghaeilge a thabhairt
isteach sna scannáin. Tugann sé
seo deis an Ghaeilge labhartha a
fhorbairt, an Ghaeilge a
dhéanamh beo sa scoil agus an
Ghaeilge a úsáid ar bhealach atá
nua-aimseartha. ”

Tonnta agus daltaí idirgh-
níomhacha na Gaeilge
Caroline Ní Chualáin

Is eagraíocht í Tonnta a
dhíríonn an ar an earnáil
oideachais.  Tá an eagraíocht
lonnaithe i mBéal Feirste. I mí
Dheireadh Fómhair 2009 lain-
seáil siad tionscnaimh raidió
ar líne. Is grúpa de thui-
smitheoirí agus múinteoirí a
rinne forbairt ar theicneo-
laíocht raidió Tonnta. Bhí na
daoine seo ag obair san earnáil
Ghaeilge. An aidhm a bhí leis
an tionscnamh ná tacaíocht a
thabhairt le húsáid na Gaeilge
a fhorbairt. 

Is láithreán gréasáin sáb-
háilte é Tonnta, áit ar féidir le
páistí de gach aois scéalta, gri-
anghraif, físeáin agus pod-
chraolta a roinnt agus ar féidir

leo tuairisceoireacht a
dhéanamh ar imeachtaí táb-
hachtacha atá ag tarlú ina
saol. Tá a leithéid de shuímh
in úsáid go forleathan i
Sasana, in Albain agus sa
Bhreatain Bheag chun páistí
agus déagóirí a nascadh le
foghlaim agus oideachas.

Cuireann Tonnta traenáil ar
fáil do mhúinteoirí agus do
dhaltaí in úsáid na teicneo-
laíochta. Íocann an scoil sín-
tiús chun úsáid a bhaint as
Tonnta. Aon bhrabús a dhéan-
tar cuirtear ar ais arís sa
charthanacht Sólás é. Is é
bunaidhm Tonnta ná brabús a
ghiniúint do Sólás. Tá sé mar
aidhm ag Tonnta, freisin, na
hilmheáin a úsáid chun for-
bairt agus cur chun cinn na

Gaeilge a chothú i
gcomhthéacsanna éagsúla
agus líonraí de phobal óg na
Gaeilge a dhaingniú. 

I measc na mbuntáistí a
bhaineann le Tonnta, dar leis
an eagraíocht féin, tá go
mbainfear úsáid as teicneo-
laíocht Tonnta chun tacú le
forbairt an dara teanga agus
go gcruthaíonn sé  deiseanna
do phaistí agus do dhaoine
óga uirlisí ardteicneolaíochta
a úsáid le cur leis an fhogh-
laim, lena bheith mar chuid
de ghréasán sóisialta Gaeilge
atá slán agus le scileanna lab-
hartha agus scríofa a chur
chun cinn. 

Is féidir níos mó eolais a
fháil faoi Tonnta ag www.ton-
nta.org.

“E” an pas nua sa Mhata
Caroline Ní Chualáin

D’FHÓGAIR Institiúid Teicne-
olaíochta Bhaile Átha Cliath go
bhfuil siad chun an grád teipe
“E” a thógáil mar phas anois
ag ardleibhéal Mata. Beidh an
lamháltas seo á chur i bhfei-
dhm i scrúduithe na bliana
2012. Freisin, tá sé aontaithe
acu 25 marc breise a thabhairt
do phas sa mhata (D3 ar a
laghad) ag ardleibhéal. 

Táthar ag fanacht le cin-
neadh uaidh ná 13 Institiúid
Teicneolaíochta eile sa tír faoi

na pointí breise. Bhí cruinniú
ag bord Institiúidí Teicneo-
laíochta Éireann, a dhéanann
ionadaíocht ar na hInstitiúidí
Teicneolaíochta sa tír gur
theastaigh uathu pointí breise
comónta a chur ar fáil. 

Tagann an cinneadh seo tar
éis an chinnidh a rinne na
hollscoileanna le gairid 25
pointe breise a thabhairt do
phas sa Mhata ag ardleibhéal.
Is ar bhonn trialach a bheidh
na pointí breise ag tosú in 2012
ar feadh cheithre bliana. 

Tá na hInstitiúidí Teicneo-

laíochta chun tacaíocht a
thabhairt don chinneadh na
pointí breise a thabhairt, ach
níl cinneadh deiridh foirmiúil
tugtha go fóill acu. Caithfidh
na hInstitiúidí Teicneo-
laíochta cead foirmiúil a fháil
ar a gcinneadh deiridh trína
bpróiseas inmheánach féin. 

Tá súil ag an Aire Oideachais
Mary Coughlan go spreag-
faidh dreasacht  na bpointí
breise daltaí chun ardleibhéal
Mata a dhéanamh agus cur
chun cinn Mata a fheabhsú sa
tír. 

Vacsaín Fliú 2010-2011

• An bhfuil tú 65 nó níos sine?
• An oibrÍ cúraim sláinte nó cúramóir tú?
• An bhfuil tinneas sláinte fad-téarmach ar nós 

diaibéitis, galar croÍ nó scamhóige ortsa nó ar do 
pháiste?

• An bhfuil tú ag iompar clainne?

Má tá, déan teagmháil le do GP anois

Ar chóir duit vacsaín an fhliú a fháil?

NODANNA
TRASNA
1 Gan ghruaige, séimh (4)
4 Braon, an chuid a óltar ag an doras roimh imeacht, b'fhéidir? (5)
5 In éineacht (2)
10 Faoi ghlas le linn cogaidh (4)
12 An chraobh a thabhairt leat, an lámh in uachtar (3) 
13 Buíochas le Dia, tá an lá deireanach den tseachtain oibre ann! (5)
14 Cóngarach, go luath (6)
15 Treo (4)
18 Abair, ag -- (2)
19 Maith, deas (4)
21 Tulach, talamh ard (4)
22 Caladh, áit a dtagann long i dtír (4)
24 Uirlis sa ghairdín chun an ithir a dhéanamh réidh, nó chun 

duilleoga a bhailiú (4)
26 Cluiche páistí ina gcuireann siad píosaí le chéile le pictiúir a 

chruthú: míreanna ______ (6)
29 Tarraing nó téigh siar (4)
30 Scíth, bearna ó ghnó eile (3)
31 Gníomh cróga, gníomh gur fiú meas a bheith air (5)
32 Cónaí, foirgneamh ina mbíonn daoine ina gcónaí (5)
33 Airgead a íocann muid leis an rialtas (4)
34 Neach uilechumhachtach, a thabharann muintir an domhain 

ómós dó (3)

SÍOS
1 Cosnaíonn ceann plaisteach 15c san ollmhargadh! (4)
2 Fuaim íseal bróin, nó áthais (4)
3 Teaghlach sicíní (2)
4 Fear, bean, an té... (5)
6 Fia óg (5)
7 An áit ina gcónaíonn éin (4)
8 Saothar, post (5)
9 Ainm a thugann páistí ar a n-athair (4)
11 Éan a éiríonn go luath gach maidin (7)
16 Scéal ag dul thart nach bhfuil sé cinnte an bhfuil sé fíor nó nach 

bhfuil sé fíor (5)
17 Gníomh atá in aghaidh an dlí (4)
20 Rud cliste, rud a dhéanann draoi  ag seó draíochta (6)
21 Ábaltacht (5)
22 Teann, dlúite (5)
23 Ó maith, ar strae (3)
25 An áit ina bhfuil Uachtarán na hÉireann ina cónaí (4)
27 Súil (4)
28 An bhfuil sé i lár Dubh Linn: Baile  ---- Cliath (4)

Crosfhocal  29.10.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
3 Samhain, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Cuir ceist agus faigh freagra cruinn!
GACH seachtain feasta beidh
alt againn ag déanamh cur
síos ar cheist éigin atá ag
déanamh buartha don phobal
agus na slite atá ar fáil dóibh
le dul i ngleic leis na fadhban-
na éagsúla sin. Tá an t-alt á
chur ar fáil i gcomhar leis an
mBord um Fhaisnéis do
Shaoránaigh agus an suíomh
atá acu -  www.citizensinfor-
mation.ie. 

Cuireann an suíomh seo
faisnéis chuimsitheach ar fáil
ar gach gné de na seirbhísí
poiblí agus de theidlíochtaí
do shaoránaigh in Éirinn. 

Tá citizensinformation.ie
bunaithe ar chur chuige
pearsanta maidir le cur i
láthair agus seachadadh fais-
néise faoi sheirbhísí poiblí
agus faoi chearta sibhialta
agus sóisialta gach duine in

Éirinn. 
Bailítear faisnéis ann ó

roinnt ranna agus
gníomhaireachtaí éagsúla
rialtais agus cinntítear go
bhfuil an fhaisnéis go léir agat
atá de dhíth agus go bhfuil sí
curtha i láthair ar bhealach
sothuigthe. 

Dearadh an suíomh go
speisialta le freastal ar riach-
tanais úsáideoirí le haghaidh
na dtréimhsí sin sa saol nuair
a bhíonn faisnéis de dhíth ort
faoi do chearta agus faoin
mbealach le hiarratas a chur
isteach do sheirbhísí stáit in
Éirinn. 

Is tionscnamh de chuid
ríomhsheirbhísí rialtas na
hÉireann é suíomh gréasáin
citizensinformation.ie, agus
cuireadh ar bun é faoi chéad
phlean gnímh an rialtais don

tsochaí faisnéise. 
Tá suíomh eile ag an mBord

um Fhaisnéis do Shaoránaigh
do dhaoine atá dífhostaithe
nó atá i mbaol na
dífhostaíochta. losingyour-
job.ie atá ar an suíomh seo. 

Rinneadh suíomh maidir le
riaráistí cíosa agus morgáiste
a fhorbairt i gcomhar leis an
tSeirbhís Buiséadaithe agus
Comhairle Airgid (SBCA)
freisin. keepingyourhome.ie
atá ar an suíomh áirithe sin.

Tá Faisnéis do Shaoránaigh
ar fáil chomh maith ar an
bhfón trí Sheirbhís Teileafóin
Faisnéise do Shaoránaigh,
Lóghlao 1890 777 121, Luan go
hAoine, 9rn – 9in, nó trí
chuairt a thabhairt go
pearsanta ar an Lárionad
Faisnéise do Shaoránaigh i do
cheantar féin.

Faigheann an tSeirbhís
Teileafóin Faisnéise do
Shaoránaigh agus Lárionaid
Faisnéise do Shaoránaigh
maoiniú agus tacaíocht ón
mBord um Fhaisnéis do
Shaoránaigh. 

Cuireann siad faisnéis ion-
taofa, neamhspleách,
neamhchlaonta ar fáil do
chách saor in aisce. 

Cuireann an Bord um
Fhaisnéis do Shaoránaigh
roinnt foilseachán amach faoi
do chearta agus do thei-
dlíochtaí chomh maith. 

Má tá ceist faoi leith gur
mhaith leatsa go bpléífí é san
alt seachtainiúil seo, cuir
chugainn é ag
nuacht@gaelsceal.ie agus
seolfar ar aghaidh chuig an
mBord é le freagra a fháil.

Bíodh Eolas agat ar do Chearta
B: Comhpháirtíochtaí feirme
Ceist : D’oibrigh mé féin
agus mo bhean chéile ar ár
bhfeirm ar feadh ár saolta
go léir. Tá  stampaí Aicme S
á n-íoc agam ar feadh an
chuid is mó de mo shaol
oibre. Táimid beagnach in
aois an phinsin agus ba
mhaith linn a fháil amach
faoinár gcearta pinsin?

Freagra : Má tá rannío-
caíochtaí ÁSPC Aicme S á n-
íoc agat ar feadh an chuid is
mó de do shaol oibre is
dócha go mbeidh tú
incháilithe do Phinsean Stáit
(Ranníocach) nuair a
shroichfidh tú 66 bliain
d’aois. Is féidir leat éileamh
a chur isteach ansin maidir
le do bhean chéile mar
dhuine fásta cáilithe ar do
phinsean – cuirfear aon ion-
cam atá aici san áireamh
áfach. Má bhí do bhean
chéile ina páirtí i do ghnó
d’fhéadfadh sí cáiliú le
haghaidh Pinsean Stáit ran-
níocach nach bhfuil tástáil
mhaoine i gceist leis, as a
ceart féin. 

Más rud é go raibh tú féin
agus do bhean chéile ag
feirmeoireacht i gcomh-
pháirtíocht, i gcleachtadh,
ach nár mhaígh sibh go raibh
sibh i gcomhpháirtíocht
agus tuairisceáin chánach
agus ÁSPC á ndéanamh
agaibh féadfaidh sibh stádas
comhpháirtíochta a
mhaíomh go cúlghabhálach.
Déanann an Roinn Coimirce

Sóisialaí gach cás a
imscrúdú faoi na critéir do
chomhpháirtíocht idir céilí.
Más mian leat comh-
pháirtíocht a mhaíomh go
cúlghabhálach ní mór duit
deimhin a dhéanamh de go
bhfuil doiciméadúchán
tacaíochta imleor agat maid-
ir leis na blianta lena
mbaineann. 

Nuair a oibríonn tú le do
chéile i gcomhpháirtíocht
ghnó, ní mór duit
tuairisceán cánach a
dhéanamh faoi chóras féin-
mheasúnaithe na gCoimis-
inéirí Ioncaim (do dhaoine
féinfhostaithe). Ní mór ion-
cam comhpháirtíochta an dá
chéile a bheith ar na
tuairisceáin chánach sin i
dtreo is gur féidir na rannío-
caíochtaí ÁSPC a ríomh go
cruinn. Is é an chéad chéim
duitse ná dul i dteagmháil
leis na Coimisinéirí Ioncaim
chun do chomhpháirtíocht
feirme a chlárú i dtreo is go
mbeidh do bhean chéile in
ann tosú ar stampaí Aicme S

a íoc.
Má chinneann Cigire

Leasa Shóisialaigh ón Ran-
nóg Scóip den Roinn
Coimirce Sóisialaí go raibh
comhpháirtíocht ann* ansin
is féidir le do bhean chéile a
ranníocaíochtaí Aicme S a
íoc go cúlghabhálach do na
blianta lena mbaineann (má
bhí ioncam €3,174 ar a
laghad ag an mbeirt agaibh
gach bliain). Tá sé táb-
hachtach a choimeád i
gcuimhne, fiú má bhí comh-
pháirtíocht ann agus má
íocann do bhean chéile aon
ranníocaíochtaí árachais
shóisialaigh atá dlite ní
chiallaíonn sé sin go mbeidh
sí i dteideal pinsin nuair a
shroichfidh sí aois a 66 mura
gcomhlíonann sí na critéir
eile go léir. Ba cheart duit na
coinníollacha cáilitheachta
iomlána maidir le sochair
agus pinsin a sheiceáil ar
welfare.ie sula ndéanann tú
cinneadh faoi cibé ar cheart
duit iarratas a chur isteach
go cúlghabhálach ar stádas

comhpháirtíochta. Beidh an
tIonad Faisnéise do Shaorá-
naigh áitiúil in ann cabhrú
leat a dhéanamh amach cibé
an bhféadfá cáiliú le
haghaidh pinsin nó nach
bhféadfá. 

*Má chinneann an t-
oifigeach cinnidh nach raibh
comhpháirtíocht ann féad-
faidh tú achomharc a
dhéanamh i gcoinne an
chinnidh sin leis an Oifig
Achomhairc Leasa
Shóisialaigh.  

Tá tuilleadh eolais le fáil
ón Ionad Faisnéise do
Shaoránaigh thíos.

Chuir Ionad Faisnéise do
Shaoránaigh ‘Bíodh Eolas
agat ar do Chearta’ le chéile.
Cuireann an tIonad seirbhís
shaor in aisce agus faoi rún
ar fáil don phobal. 

Tá faisnéis le fáil freisin ar
líne ag <citizensinforma-
tion.ie> agus ón tSeirbhís
Teileafóin um Fhaisnéis do
Shaoránaigh, Íosghlao 1890
777 121.



Scéalta na Réalta, Spórt na nÓg,
Cúltaca agus Ár Scéal Féin

IS féile iontach tábhachtach í
'Diwali' nó 'Féile na Soilse' san
India, i Neipeal agus i dtíortha i
ndeisceart na hÁise. Déantar í a
cheiliúradh le cuid mhaith spleo-
dar, spraoi agus ríméad. Seasann
'Diwali' d'athnuachan an
dóchais, do dheimhniú cairdis
agus do mhuintearas.

Tagann ainm na féile ón bhfo-
cal Sanscrait  'dipavali' a chial-
laíonn sraith de shoilse.

Tugtar 'Diwali’ ar an bhféile
mar déantar tithe, siopaí agus
áiteanna poiblí a mhaisiú le lam-
paí beaga cré ar a dtugtar 'diyas'
orthu. 

Leagtar na lampaí seo i
sraitheanna taobh amuigh de na
foirgnimh mar mhaisiúcháin.
Lastar na lampaí chun an bandia
'Lakshmi' a mhealladh chun an

tí. Tá siad mar chuimhneacháin
freisin ar fhinscéal Diwali a
insíonn faoi Rama & Sita a bheith

ag filleadh chuig ríocht Rama tar
éis ceithre bliana déag a
chaitheamh as baile. 

San India lastar lampaí agus
seoltar trasna abhainn an Ghain-
séis iad agus síltear gur dea-
chomhartha atá ann má éiríonn
leo dul trasna na habhann gan
múchadh.

Leis an ilchultúrachas in
Éirinn a cheiliúradh tá 'Diwali'
nó 'Féile na Soilse' ag teacht go
Baile Átha Cliath i mbliana
chomh maith. Beidh ceiliúradh
mór, spleodrach ar siúl san RDS
ar an 6 Samhain. Beidh fáilte
roimh gach duine in Éirinn ag an
bhféile mhór chultúrtha seo.  

Tá Comhairle Chathrach Átha
Cliath ag déanamh urraíocht ar
an ócáid seo mar chuid den chlár
"One City One People". 

TUGANN taispeántas nua i
gColáiste na Tríonóide léargas ar
Eirí Amach 1641, ceann de na
cinn is fuiltí agus is corraithí i
stair na hÉireann. Táthar ag súil
go gcuirfear tuiscint níos fearr
chun cinn i measc na dtraidisiúin
éagsúla ar Oileán na hÉireann leis
an dtaispeántas seo. 

Tá 19,000 leathanach de
chuntais finnéithe sa bhail-
iúchán, le tuairiscí ó os cionn
8,000 duine. Tá siad ar fáil anois
ar líne den chéad uair, do
staraithe ar fud an domhain.

Déantar cur síos ann ar Éirí
Amach na gCaitliceach i gcoinne
na dTiarnaí Talún Protastúnacha
go luath sa 17ú céad. Thosaigh sé
ar an 22 Deireadh Fómhair, 1641

agus mhair sé ar feadh os cionn
deich mbliana sular chuir Oliver
Cromwell agus airm na Sasanach
críoch fhuilteach leis, seachas i
gConnacht, in 1653.

Féile - Festival
Tábhachtach- Important  
Ceiliúradh - Celebrate
Athnuachan - Renewal 
Muintearas - Belonging
A mhaisiú - to decorate
Bandia - Goddess  
Finscéal - Legend
Ríocht - Kingdom
Seoltar iad - They are floated 
Comhartha - a Sign
Múchadh - Extinguish 
Urraíocht - Sponsorship

Gluais

Vaishali Shetty as Baile Bhlainséar ag seoladh 'Diwali' nó 'Féile na Soilse' 2010. PIC: SASKO LAZAROV/PHOTOCALL IRELAND

'Diwali' in Éirinn

25 Bliain tar éis Chernobyl
Bobby Kerr ón 'Dragons Den' le mic léinn ó Scoil Naomh Mícheál i bhFionnghlas, ag seoladh Feachtas Bailiúchán Scoile
Iontaobhas Chernobyl. Tá siad ag eagrú ‘Lá Gan Éide' i gcomhair le scoileanna ar fud na tíre ar an 14 Aibreán 2011, 25 bliain ó
tharla an timpiste. Eolas ag http://www.chernobylchildrenstrust.ie

Uachtarán na hÉireann, Máire Mhic Giolla Íosa, i gcuideachta an Dr. Ian Paisley
ag oscailt an taispeántas 'Éireann Trína Chéile: Teistíochtaí 1641' atá le feiceáil
faoi láthair i gColáiste na Tríonóide, i mBaile Átha Cliath. 

Cuimhní Éirí
Amach 1641

Éirí Amach - Rebellion
Teistíocht - Deposition 
Taispeántas - Exhibition 
Coláiste na Tríonóide - 
Trinity College
Fuil - Blood 
Corraitheach - Emotive 
Finnéithe - Witnesses 
Staraithe - Historians
Caitliceach - Catholic
Tiarnaí Talún - Landlords 

Gluais

Ceannlínte Nuacht na nÓg Tá Nuacht na nÓg le fáil i bhfoirm
podchraoladh gur féidir úsáid ó thaobh cluastuisceana de nó do
dhaoine le riachtanais speisialta. Íoslódáil é ag
www.gaelsceal.ie/oideachas

Gaeilge
Do chúrsa na hArdteistiméireachta an tseachtain
seo beimid ag plé leis an ghearrscéal le Pádraic Ó
Conaire “An Bhean ar Leag Dia Lámh Uirthi”. Tá
príomhphointí an scéil le fáil ar líne. Tá dialann
phictiúir le fáil ann chomh maith. Is éard atá i
gceist leis an dialann phictiúir ná sraith de sé phic-
tiúr. 

Níl aon téacs i gceist ann agus caithfidh daltaí

cur síos a dhéanamh ar an scéal atá ag tarlú sna
pictiúir agus ar na mothúcháin atá le feiceáil iontu.
Is féidir cur síos a dhéanamh ar na pictiúir i
bhfoirm scríofa nó labhartha. Is féidir plé a
dhéanamh ar na pictiúir mar chomhrá ranga nó
mar obair beirte chomh maith. 

Do chúrsa an Teastais Shóisearaigh tá cluichí le
fáil ar líne. Tá cluiche greannmhar ann “Ag míniú
cuma agus tréithe daltaí sa rang” agus “Rás
Abairte”. 

Tá na cluichí seo go maith chun stór focail a
fhoghlaim nó chun daingniú a dhéanamh air.

OSSP
An tseachtain seo táimid ag déanamh breis forbartha ar an gcoincheap “ Cearta agus Freagrachtaí”. Roimhe
seo rinne muid plé ar na gníomhaithe ceart daonna Tom Hyland, Irena Sendler agus Mary Manning. An
tseachtain seo táimid ag plé na ngníomhaithe ceart daonna as Éirinn, Adi Roche agus John O’ Shea. Is í Adi
Roche a bhunaigh “Togra Idirnáisiúnta Pháistí Shearnóbail”. Tá obair déanta ag Adi ar son cearta páistí sa
Rúis, sa Bhealarúis agus san Úcráin. Faoi cheannaireacht Adi Roche, tá €80 milliún tugtha ag “Togra
Idirnáisiúnta Pháistí Shearnóbail” do na háiteanna sin a raibh éifeacht ag an tubaiste núicléach orthu. Is é
John O’Shea a bhunaigh an eagraíocht “GOAL” i 1977 agus ó shin tá obair déanta aige i gcaoga tír bhocht ar
fud an domhain. Tá €536 milliún tugtha aige do na tíortha bochta céanna. Tá nótaí agus ábhar tacaíochta
eile faoi na daoine cumasacha  seo le fáil ag www.gaelsceal.ie/oideachas. 

An tseachtain seo táimid ag
plé le Scileanna Cumarsáide.
Tá nótaí cúltaca ar fáil ar
www.gaelsceal.ie i bhfoirm
taispeántas sleamhnáin. Tá
nótaí ann bunaithe ar na
scileanna a theastaíonn uait
chun do chuid mothúchán a
chur in iúl do dhaoine eile.
Sampla de cheann de na
scileanna atá i gceist ná
teagmháil súl a dhéanamh.
Tá sé tábhachtach nuair atá
tú ag caint le daoine go
ndéanfaidh tú teagmháil súl
leo. Léiríonn sé don duine a
bhfuil tú ag caint leo go
bhfuil tú ag éisteacht agus ag

cur suime iontu. 
Freisin, nuair atá tú ag

déanamh cumarsáide le
duine eile tá sé tábhachtach
go bhfuil tú go maith ag éis-
teacht. Tabhair an deis don
duine atá ag éisteacht leat
freagra a thabhairt. 

Tá tuairimí agus moth-
úcháin daoine eile táb-
hachtach. Tá nótaí le fáil ar
líne faoi na scileanna eile a
theastaíonn chun cumarsáid
éifeachtach a dhéanamh
cosúil le bheith treallúsach,
gan a bheith gan bhrí agus
comharthaíocht threallúsach
coirp a úsáid.

OSPS

Hi agus fáilte go PopNuacht na seachtaine
ar RRR.ie!

Bhí go leor sna
ceannlínte
nuachta i

Meiriceá maidir le
bulaíocht
homafóbach le
déanaí, ach níor
chreid éinne go
dtarlódh sé don
réalta mór le rá

Justin Bieber! Tharla an eachtra ag cluiche
léasair leaiste cúpla seachtain ó shin, áit
gur thosaigh buachaill óg 12 bhliain ag
glaoch ainmneacha gránna homafóbacha
ar an amhránaí clúiteach agus choinnigh
sé de. Leag sé lámh ar Bieber fiú, agus bhí
ar Justin é a bhrúigh uaidh. Ghoill an each-
tra go mór ar Justin agus in ainneoin nach
bhfuil sé féin aerach, tá feachtas frithbhu-
laíochta tosaithe aige chun cabhrú le
daoine óga aeracha a bhíonn ag fulaingt a
leithéid go rialta. Dúirt sé go raibh sé ag iar-
raidh labhairt amach faoin eachtra a tharla
dó féin chun níos mó airde a tharraingt ar
an maistíneacht a dhéantar ar dhaoine aer-
acha agus chun seasamh a ghlacadh ar a
son. Táimidne i bPopNuacht an-bhródúil
as an réailtín ceoil óg, maith fear Justin!

Tá drochscéal cloiste againn anseo i
bPopNuacht nach mbeidh an fhéile
mhór cheoil Glastonbury ar siúl i

2012 – toisc easpa leithreas!! Chuala sibh i
gceart muid – beidh na cluichí Oilimpeacha
á dtionóil i Londain an bhliain chéanna
agus beidh laghdú ar líon na bPortaloos a
bheidh ar fáil d’fhéilte ceoil agus ócáidí eile
i rith an ama sin dá bharr. Ní hamháin sin
ach dúirt na póilíní in Avon agus Somerset
nach mbeadh breis phéas ar fáil leis an
ócáid mhór a reáchtáil go sábháilte  ach an
oiread, toisc go mbeidh siad gafa leis na
cluichí, mar sin shocraigh Michael Eavis,
eagraí Glastonbury, nár chóir aon rud a
shocrú do 2012. Dhíol na ticéid d’fhéile na
bliana seo chugainn amach laistigh de 4
uair a chloig níos luaithe an mhí seo áfach,
agus is léir go bhfuil an-tóir ar an gceol i
Somerset go fóill! Tá ráflaí ann gurb iad U2
a bheidh mar phríomhbhanna na hócáide i
2011 agus bhí ainm Beyoncé luaite leis an
bhféile chomh maith. Beidh le feiceáil cad
a thiteann amach an bhliain seo chugainn
agus tá súil againn go mbeidh a dhóthain
leithreas acu!

Sna sála uirthi gradam BET a
bhuachaint i dteannta Jay-Z as an
amhrán Empire State of Mind le

déanaí, bronnadh ní níos fearr fós ar an

amhránaí álainn Alicia Keys – buachaill beag
bídeach! Rugadh leanbh di féin agus do
Swizz Beatz in Ospidéal Naomh Luke Roo-
sevelt i Nua Eabhrac an tseachtain seo caite.
In ainneoin gur tháinig an gasúr ar an saol
níos luaithe ná mar a bhí siad ag súil leis, tá
an buachaill óg agus Alicia féin breá sláin-
tiúil! Thug siad an t-ainm Egypt ar an leaid
óg…beagáinín aisteach mar chéad ainm
b’fhéidir, ach is breá le Mamaí Alicia rudaí
ón Éigipt agus cuireann sí an–spéis sa tír ó
thug sí cuairt uirthi i 2007 de réir dealraimh.
Egypt  Daoud Dean an t-ainm iomlán atá air
agus seo an chéad pháiste leis an lánúin. Is
léir go bhfuil an-áthas ar athair Swizz faoi
freisin – sin a dúirt sé ar Twitter pé scéal é,
mar sin caithfidh go bhfuil sé fíor!

Tá sé
cloiste
againn

anseo i bPopNu-
acht go bhfuil
Colin Farrell ag
bogadh abhaile
go hÉirinn! Is
cosúil go bhfuil
an t-aisteoir le
heitilt ar ais go Baile Átha Cliath an mhí seo
chugainn chun am a chaitheamh lena
mhuintir i ndiaidh dó scaradh óna chailín
cara Alicja Bachleda. Bhuail Colin leis an
aisteoir Polannach agus iad beirt ag obair ar
an scannán Ondine i mBaile Chaisleán
Bhéarra 2 bhliain ó shin. Tá Colin anois ag
obair ar an iliomad togra nua - scannán de
shaothar Myles na gCopaleen, At Swim-
Two-Birds, san áireamh – agus bhí sé i
Meicsiceo le déanaí ag déanamh taifid ar
leagan nua de Fright Night i bpáirt an
deamhain fhola.  Tá súil ag Colin fanacht
ina bhaile dúchais go dtí am éigin sa bhli-

ain úr áfach, más fíor do na scéalta. Agus in
ainneoin go bhfuil brón orainn a chloisteáil
faoi bhriseadh croí ar bith, ní bheadh ion-
adh orainn má tá an-áthas ar chailíní Átha
Cliath go bhfuil Colin singil arís agus ar ais
in Éirinn! Beidh le feiceáil an meallann aon
cheann acu é le fanacht ábhairín níos faide
sa bhaile…

Bhuel ní féidir é a shéanadh a thuil-
leadh – tá an X-Factor ar ais agus tá
sé níos fearr ná a bhí riamh! Ní

hamháin gur chuir iomaitheoirí breise na
mbreithiúna ar nós Treyc Cohen agus Paije
Richardson le líon na n-amhrán aithe ar an
gclár i mbliana, ach tá na hamhráin a
chasann gach duine ar na seónna beo le
híoschóipeáil ó iTunes don chéad uair
riamh freisin. Más rud é go dtaitníonn Matt
Cardle ag casadh Just The Way You Are
leat, nó má tá tú splanctha i ndiaidh Mary
Byrne agus a leagan iontach d’amhrán
James Brown This Is A Man’s World mar
shampla, is féidir iad a cheannach agus
cluas a chur leo chomh minic agus gur
mian leat anois! Níl na díolacháin á gcur
san áireamh i gcairt na singlí de chuid
iTunes áfach. Léireodh sé sin cén amhránaí
nó cén grúpa is mó tóir orthu, agus cén
mhaitheas a bheadh ann dá mbeadh an
buaiteoir ag barr na gcairteacha ar eolas
againn roimh an gclár deireanach ar an 15
Nollaig?! Táimid ag súil leis na sceitimíní go
dtí an nóiméad deireanach!

Buaiteoir na Seachtaine seo 

Buíochas le Gina Ní Chathasaigh, Eilís Ní
Fhearáin agus Aisling Ní Mhaoláin as scéalta
na seachtaine seo. Éist leis an bpopnuacht
seo mar Audio MP3 nó íoschóipeáil é ag
www.rrr.ie/popnuacht-22-deireadh-
fomhair-2010/

TÁ Gaelscéa, i gcomhar le Screenway, ag tabhairt
seans duitse iPod Shuffle a bhuachan. Táimid ag
iarraidh scéalta nuachta ó do cheantar. Is féidir
iad a chur chugainn mar alt nuachta, podchrao-
ladh nó físeán. Piocfaidh muid an chuid is fearr
le foilsiú ar an nuachtán agus le cur ar ár suíomh
gréasáin gach seachtain. Buafaidh an ceann is
fearr duais gach seachtain agus beidh na
buaiteoirí seachtainiúil san áireamh le haghaidh
duais mhór a bhuachan ag deireadh na scoilbh-
liana, scoláireacht do cheann de Choláistí
Samhraidh Gael Linn. D’fhéadfá scéal a
dhéanamh faoi rud éigin atá ag tarlú i do scoil, i
do cheantar, sna clubanna nó cumainn go hái-
tiúil. B’fhéidir go bhfuil nuacht shuimiúil agat
faoi imeacht nó ócáid atá ar siúl nó duine a
bhfuil rud faoi leith bainte amach, nó ar siúl acu.
Cibé ceann acu é, teastaíonn bhur scéalta uainn!
Ní mór ailt nuachta a bheith idir 200-300 focal
agus físeáin nó podchraoltaí a bheith idir 3-7
nóiméad.

Seol iarratais chuig:
eolas@gaelsceal.ie 

agus cur ‘Comórtas Nuacht na
nÓg ‘ mar cheannteideal air.

Is féidir iarratais a chur sa phost
chomh maith chuig:

‘Comórtas Nuacht na nÓg’,
Gaelscéal, Baile Ard, An Spidéal,

Co, na Gaillimhe.

I gcomhar le Gael Linn  "Anseo i Meánscoil San
Dominic i mBaile Thor-
maid, tá sceitimíní ar gach
duine de bharr ár réalt
nua…Mary Byrne. Guímis
gach rath uirthi agus tá súil
againn go mbeidh an bua
aici san X FACTOR. Tá gach
duine sa scoil anseo ag tab-
hairt tacaíocht di, agus

téimid craiceáilte nuair a
chloisimid í ag canadh gach
deireadh seachtaine. Tá
postaeirí sa scoil agus sa
sráidbhaile. Is cuimhin
liom nuair a bíodh sí ag
obair i Tescos agus bhíodh
sí ag canadh léi féin. Agus
anois féach uirthi, tá sí ag
canadh ar son Baile Thor-

maid, Baile Átha Cliath
agus ar son Éire. Níor cheap
mé riamh go mbeadh duine
ó mo bhaile ar X Factor,
tugann sí dóchas dúinn go
léir. Mary Byrne abú!
Táimid an-bhródúil asat."
(Nikita Wood, Bl.2
Meanscoil san Dominic,
Baile Thormaid, BAC.)



Do scéal féin Ba bhreá linn bhur scéalta a chloisteáil. Má
tá ócáidí, imeachtaí nó aon rud mar sin ar siúl agaibh, bí i
dteagmháil linn. Cur nuacht , pictiúir agus ábhar eile
chugainn ag nuacht@gaelsceal.ie

TÁ foireann na hAstráile seacht bpointe
chun tosaigh ar Éirinn agus iad ag tab-
hairt aghaidh ar Pháirc an Chrócaigh don
chluiche cinniúnach idir na foirne sna
Cluichí Rialacha Comhréitigh. 

Cé gur chuir sárthaispeántas ó Bernard
Brogan go deireanach sa chluiche cuma
níos fearr ar chúrsaí ná mar a bhí, is é cap-
taen na nAstrálach Adam Goodes a spreag
an scrios a rinne a fhoireann ar
bhuachaillí na hÉireann. 

Bhí fir Anthony Tohill 18 pointe chun
deiridh agus seacht nóiméad le himirt,
ach d'éirigh le fir na hÉireann an bhearna
a laghdú chun seans a thabhairt dóibh

féin an tsraith a thabhairt leo sa dara
cluiche an deireadh seachtaine seo.

Ní raibh an cluiche chomh garbh le
cluichí eile idir na náisiúin agus chuaigh
na hAstrálaigh i bhfeidhm ar an slua i
Luimneach lena gcumas agus
sárscileanna peile. 

Thóg sé tamall orthu dul i dtaithí ar an
imirt  ach nuair a rinne, bhí siad an-
mhaith. 

Caithfidh foireann na hÉireann feabhas
mór a chur orthu féin má tá siad chun an
ceann is fearr a fháil ar a gcéilí comhraic
ón Astráil chun Corn Cormac McAnallen a
thabhairt leo arís.

Santa ag Snámh 
don Mhíchumas
TÁ togra do dhaoine le míchumas
intinne bunaithe idir Teach Naomh
Mícheál, Comhairle Chathrach Átha
Cliath agus Swim Ireland. Tá an dara
'Snámh le Santa' á eagrú acu chun
cóiste Daidí na Nollag a líonadh le tre-
alamh oideachais agus spóirt do
Theach Naomh Mícheál in am don Nol-
laig. 

Tá sé i gceist 80,000 fad de linn
snámha 25 méadar a dhéanamh ar an

20 & 21 Samhain i linnte snámha tim-
peall Bhaile Átha Cliath. Bhí Santa le
feiceáil ag an seoladh i gcuideachta
Christopher O'Toole, Jimmy Harvey,
David Byrne, Stephen Ryan, Eddie
Gribbin, peileadóirí ban Átha Cliath
Amy McGuinness, Denise Masterson &
Mary Nevin, an iar pheileadóir chontae
Ciarán Whelan agus snámhaí
Oilimpeach na hÉireann Aisling
Cooney. 

Nevin an
Dornálaí
Domhanda

TÁ sé fógartha ag an dornálaí coileachmheáchain
Éireannach, John Joe Nevin, go bhfuil conradh trí
bliana sínithe aige leis an bhfoireann 'Paris United’
don tSraith Dornálaíochta Domhanda. 

Fágfaidh an fear óg seo as Contae an Chabháin a
bhaile dúchais chun tosú ar a chúram nua ar an 1
Samhain. Bhí Nevin ar an mball ab óige d'fhoire-
ann dornálaíochta Oilimpeach na hÉireann a
bhuaigh boinn ag na Cluichí in Beijing in 2008.
Beidh sé mar bhall anois den fhoireann Fhran-
cach, 'Paris United', a bheidh ag troid i gcoinne
foireann eile as Milan, ina gcéad babhta troda an
mhí seo chugainn. 

Tá dhá fhoireann
eile sa ghrúpa leo, ar
a dtugtar na 'Istan-
bulls', agus foireann
Mhoscó na 'Kremlin
Bears'.

Tá ocht bhfoire-
ann eile bunaithe
san Áis agus i
Meiriceá a bheidh ag
troid i gcoinne a
chéile i séasúr
2010/11, idir mí na
Samhna agus mí an
Mhárta seo
chugainn.  

Dornálaí - Boxer
Coileachmheáchan - 
Bantamweight 
Conradh - Contract
A bhaile dúchais - 
His hometown  
Ball - Member 
Boinn - medals 
Ag troid - Fighting
Foireann - Team 

Gluais

Brendan Donaghy na hÉireann, faoi bhrú ó Adam Goodes, ón
Astráil sa chéad chluiche sa tSraith Idirnáisiúnta Rialacha
Comhréitigh i bPáirc na nGael i Luimneach.  

Dúshlán mór d'Éireann

Sacar na hEorpa

Fiacha na gClubanna
Pléann Pádraig Bán Ó Broin an eacamaíocht taobh thiar de shacar na hEorpa inniu

DAR leis an Ollamh Jose
Maria Gay de Liebana,
saineolaí airgeadais
sacair ag Ollscoil
Barcelona, go bhfuil

tuilleadh fadhbanna i ndán don
sacar muna ndéantar rialú ceart ar
na fiacha atá ann. "Measaim nach
bhfuil ag éirí chomh maith le
formhór na gclubanna i
bPríomhroinn Shasana, seachas na
clubanna móra, is a cheapann an
chuid is mó de dhaoine. Luath nó
mall beidh orthu an modh rialaithe
atá acu a chur ina cheart.

"Tá an sraithchomórtas tar éis an-
chuid athruithe a fheiscint i dtaobh
struchtúr na n-infheisteoirí, go
háirithe ag na foirne meánacha agus
móra, agus beidh caismirt ann idir
caipitleachas sacair agus an spórt –
idir samhail clubanna mar chor-
paráidí agus clubanna mar chlub do
lucht tacaíochta agus baill."

Ach níl an dá phríomh-shraith-
chomórtas eile pioc níos fearr as dar
le de Liebana. "Ón méid atá ar eolas
agam, is léiriú claonta í samhail Serie
A na hIodála. Tá na clubanna is táb-
hachtaí ag feidhmiú i bhféimheacht
theicniúil nach mór agus ag
maireachtáil a bhuí leis na príomh-
infheisteoirí." 

Tar éis do théarma Joan Laporta
mar Uachtarán Barcelona teacht
chun críche an samhradh seo,
dúradh gur fhág sé an club i bhfiacha
€430m agus le caillteanas €79m don
bhliain seo caite. 

"Tá La Liga de las Estrellas (La Liga
na Spáinne) ag crosbhóthar deacair,
le clubanna ar leith faoi ualach
airgeadais, i riocht comórtasaíochta
lena gcreidiúnaithe, fad is go bhfuil
fadhbanna géara ag clubanna eile."

"An fhadhb atá ann sa Spáinn, mar
shampla, ná nach bhfuil ach dhá
club, Barcelona agus Real Madrid, ag
tabhairt isteach an chuid is mó den
ioncam. Tá os cionn 50 faoin gcéad
den ioncam iomlán a ghineann an
sraithchomórtas acu. Idir Barcelona

and Madrid tógann siad 60 faoin
gcéad den ioncam teilifíse. Dos na
clubanna eile atá in iomaíocht sa
sraithchomórtas, is fadhb rí-tháb-
hachtach í seo: 18 club ag troid ar
mhaithe le cuid den 40 faoin gcéad
den ioncam teilifíse atá fágtha a fháil
toisc go dtógann dhá chlub 60 faoin
gcéad den iomlán."

I láthair na huaire sa Spáinn, agus
creidim go bhfuil an rud céanna fíor i
dtaobh Shasana agus na hIodáile, níl
aon impleachtaí polaitiúla i dtaobh
gnó sacair. 

Ach má leanann cúrsaí ar aghaidh
mar atá feicfear fadhbanna ollmhóra
airgeadais sa domhan sacair.

Tá na clubanna is mó, ar nós Man-

chester United, Real Madrid,
Barcelona etc i bhfiacha móra, ach ar
an taobh eile, tá an cumas iontu ion-
cam a ghiniúint. Tá sé seo agus cé
chomh tapaidh is atá siad in ann an
t-ioncam seo a ghiniúint táb-
hachtach, toisc go dtugann sé cead
dóibh, ag aon am, suíomh airgeadais
a sholáthar atá nach mór cothrom."

Tá clubanna ar nós Chelsea, AC
Milan agus Inter Milan ag brath ar na
príomhinfheisteoirí a bhfuil de chu-
mas acu airgead a thabhairt don
chlub, go bunúsach, nach bhfuil
orthu a aisíoc. Seans gur féidir
úinéirí Manchester City a chur leo,
ach dar le De Liebana is féidir dul i
ngleic leis an bhfadhb. 

"Tá freagra na faidhbe, agus is é
seo mo thuarim, sa Fhrainc agus sa
Ghearmáin. In ainneoin nach bhfuil
siad ar na sraithchomórtais is
cumhachtaí go hidirnáisiúnta, déan-
tar rudaí ciallmhara agus déantar go
maith iad. Tá Bundesliga (na Gear-
máine) agus Ligue 1 (na Fraince) an-
phroifisiúnta agus tá daoine dáiríre
agus saineolaithe acu chun tosaigh,
le fios conas mar a oibríonn sacar
agus conas bainistíocht a dhéanamh
ar ghnó sacair. 

"Tá a fhios acu conas infheistiú
ceart a dhéanamh, conas fiacha a
sheachaint agus conas ioncam a
ghiniúint de réir na
bhfíorfhéidearthachtaí atá ag an
club. Caitheann siad de réir an chu-
mais atá acu. Ceannaíonn siad
imreoirí ar phraghas réasúnta agus
gur féidir leo a dhíol níos déanaí ag
praghas níos airde. Is sampla iontach
iad Bayern Munich."

Ach in ainneoin na cainte uilig, is
beag rialú atá déanta ar fhiacha sa
spórt. "Níl eagraíochtaí gur chóir a
bheith aireach chun cuidiú le sacar
agus chun cúrsaí airgeadais a chur
faoi smacht, ag feidhmiú fé mar ba
chóir. Míníonn sé seo an
mhísheasmhacht airgeadais i
gclubanna Sasanacha, Spáinneacha
agus Iodálacha."

"Ag tabhairt faoi deara nach
bhfuil eagraíochtaí proifisiúnta i
Sasana, sa Spáinn ná san Iodáil ag
feidhmiú mar is cóir, faoi UEFA atá
sé dul i ngleic le folláine eacnamúil
agus airgeadúil na gclubanna a chur
faoi smacht. Is fúthu atá sé ansin
cead a thabhairt nó a dhiúltú do
chlubanna bheith páirteach i
gcomórtais Eorpacha."

Faraor géar, níl UEFA ná na hea-
graíochtaí náisiúnta sacair tar éis
rialú dearfach a dhéanamh i dtaobh
fiacha de. 

Go dtí go dtarlaíonn sé seo, níl cúr-
saí chun dul i bhfeabhas agus ní
bheidh samhail eacnamúil an tsacair
buan.

Iománaíocht

Craobh Iománaíochta BÁC
Ciarán Mac Fhearghusa 

TABHARFAIDH an dá chu-
mann iománaíochta is láidre
i mBaile Átha Cliath aghaidh
ar a chéile i gcluiche ceannais
an chontae an Domhnach
beag seo den chéad uair ó bhí
2007 ann.

Is iad foireann Naomh Uin-
seann a bheidh ag iarraidh

stop a chur le hiarrachtaí
imreoirí Naomh Éanna
Bhaile Baodáin craobh an
chontae a bhuachan den
cheathrú huair as a chéile. Go
deimhin féin níl an chraobh
buaite ag Naomh Uinseann ó
bhí deireadh na nóchaidí
ann.

Cé go raibh bua cuim-
sitheach go maith ag Naomh

Uinseann sa chluiche
leathcheannais i gcoinne
Chrócaigh Chill Mochuda
táthar ag súil go mbeidh an lá
ag Naomh Éanna Bhaile
Baodáin arís.

Ach tá sé ráite go bhfuil
Baile Baodáin ag díriú ar
Chraobh Laighean i mbliana
tar éis dóibh a bheith curtha
ón gcomórtas bliain i ndiaidh

bliana. 
Éacht í seo nach bhfuil

déanta ag cumann ar bith as
Baile Átha Cliath ach an t-aon
uair amháin i gcuimhne na
ndaoine. 

Ach ní Baile Baodáin a bhí
ann. 

Is sa bhliain 1980 a
bhuaigh Cromghlinn Craobh
Laighean ach an rud ba

spéisiúla faoin mbliain seo ná
gurb é an uair dheireanach é
gur bhuaigh Baile Átha Cliath
craobh na hÉireann i ngrád
mionúir nó ag grád ar bith
eile.

Ach dar le Rónán Potts, iar-
imreoir Bhaile Átha Cliath
agus mac dearthár le Seán
Potts ó The Chieftains, “Is
deis iontach é seo do Naomh

Éanna Bhaile Baodáin
Craobh Laighean a bhuachan
den chéad uair, óir tá Seam-
róga Bhaile Héil as Cill Chain-
nigh agus Biorra as Uíbh
Fhailí imithe ón iomaíocht
cheana féin.”

Mar sin féin déanfaidh
foireann Naomh Uinseann a
seacht ndícheall gan an deis
sin a thabhairt.

Tá clubanna ar nós
Chelsea, AC Milan agus
Inter Milan ag brath ar na
príomhinfheisteoirí a
bhfuil de chumas acu
airgead a thabhairt don
chlub, go bunúsach, nach
bhfuil orthu a aisíoc. Seans
gur féidir úinéirí Manches-
ter City a chur leo, ach dar
le De Liebana is féidir dul i
ngleic leis an bhfadhb. 

Jose Maria Gay de Liebana

"Ba mhaith liom céim de rás Pro 
Tour a bhuachan agus a bheith i
measc an deichniúir tosaigh sa Tour"
Labhraíonn an réalt rothaíochta, Nicolas Roche le Pádraig Ban Ó Broin

A
g glacadh scíthe tar éis
séasúr fada, agus roimh
thús séasúir nua, thug
Nicolas Roche, 26,
sracfhéachaint siar do

Gaelscéal ar an bhliain díreach imithe.
Ag ní na soithí i Nice agus é ag tnúth le
tús a chur leis an traenáil arís, níl
amhras ach go bhfuil Roche dírithe ar
thógáil ar a bhfuil bainte amach aige
go dtí seo. 

"Fé mar a d'imigh an séasúr ar
aghaidh, d'imigh m'uaillmhian in
airde," a d'admhaigh Roche faoi 2010.
"D'athraigh mé mo stíl rothaíochta
beagáinín i mbliana. B'fhéidir nach
raibh mé chomh hionsaitheach is a
bhí mé cheana. Ní raibh mé chun
tosaigh chomh minic céanna toisc go
raibh mé ag baint torthaí amach ag an
mbarr agus bhí súil á coimeád ag na
rothaithe eile orm dá bharr." 

Bhain sé an t-aonú háit déag amach
in Paris-Nice agus thóg foireann
bhainistíochta AG2R – foireann Roche
– cumas an Éireannaigh faoi deara.
"Bhí dhá ghortú againn in Paris-Nice
agus mise a bhí ag barr na foirne ag an
gcéim sin. Fuair mé deis sa Volta a
Catalunya. Dúradh liom ann go
mbeinn mar cheannaire na foirne, go
raibh an doras ar oscailt dom ach go
raibh orm é a bhrú ar oscailt agus an
áit a thógáil." 

"Ach, bhí mo rud féin á dhéanamh
agam. Ní raibh an fhoireann ag obair
ar mo shon ag an am. Rookie a bhí
ionam. Ar an chéad chéim i Catalunya
bhí mé thuas i dtreo an tosaigh agus
bhí muinín éigin ag an fhoireann
asam leis an méid a bhain mé amach
in Paris-Nice."

"Catalunya, ba é sin an ceann ar
theastaigh uaim bheith páirteach ann.
Ba é sin an chéad uair a chríochnaigh
mé sa deichniúr tosaigh agus ansin
gur chríochnaigh mé sa chúigear
tosaigh sa rangú ginearálta (GC) in
imeacht Pro Tour."

Ach ní raibh cúrsaí chomh hiontach
céanna sna clasaicí. "Ar an drochuair
bhí mé lag sna clasaicí sa Bheilg. Bhí
mé ag ceapadh go mbeinn beagáinín
níos fearr ná mar a bhí. Ach bhí mé ag
streachailt liom timpeall ar an
bhfichiú háit agus ní raibh mé in ann
an bhearna a dhúnadh.

"Uaidh sin, ar aghaidh liom go dtí
an Tour de Romandie agus bhí mé ag
dul go maith. Bhí mé ag mothú
tuirseach ach bhain mé an tríú háit sa
chéad chéim agus an naoú háit sa dara
céim. Ansin bhain straidhn matáin
díom sa triail ama agus bhí briseadh
fada agam chun athshlánú agus fil-
leadh in am don Tour de France."

In ainneoin na straidhne, dhírigh

Roche a aigne. Chuir sé uair go leith
snámha isteach chuile lá ar feadh 12
lá, bhí cothú dian leagtha amach dó
agus de bhuíochas an díograis bhí sé
ar ais chun dul i ngleic leis an Tour. 

"Imní mhór a bhí ann gan amhras,
trí seachtaine gan traenáil ar chor ar
bith, trí seachtaine ón rothar, seacht
gcinn ón Tour. Fiú amháin sa

gheimhreadh, is ar éigean go mbíonn
trí seachtaine agam gan traenáil. Rud
nua a bhí ann dom and bhí strus ag
baint leis." Deir sé féin gur chreid sé
gur deireadh an domhain a bhí ann
nuair a bhí trí lá saoire aige, ach
sháraigh sé an gortú agus bhí sé ar ais
ag glacadh cheannasaíocht na foirne
air féin don Tour.

"Bhí cruinniú foirne againn agus
bhí preasagallamh ina dhiaidh. Ní
raibh muid ag dul thar fóir. Ba mise an
rothaí a mbeadh aire á tabhairt ag an
bhfoirean dom agus bhí súil acu go
mbeinn gar don deichniúr tosaigh sa
GC. Bhí beagáinín mí-áidh orm, ach
bhí mé díomách ó thaobh an tais-
peántais de toisc gur chóir dom a
bheith níos giorra don deichniúr
tosaigh. Casann an roth an dá
bhealach – bhí mí-ádh orm sa Tour,
ach bhí sé liom sa Vuelta a Espana.
Chuaigh gach rud mar ba chóir."

Chaill Roche ocht nóiméad ar na fir
chun tosaigh ar staid 15 den Tour
nuair a chuir poll ina bhonn rothair
cosc sealadach air. Dhiúltaigh ball
foirne AG2R, John Gadret, boinn a

thabhairt do Roche agus d'admhaigh
Roche ar a shuíomh idirlín: "Má aim-
sítear John Gadret marbh ina sheomra
san óstán amárach, is fúmsa a bheidh
an t-amhras is mó. Agus é ina shuí ina
aice liom ar an mbus, bhí an-
deacracht agam gan a cheann a chur
tríd an fhuinneog is cóngaraí."

Tá an eachtra sin thart, agus ag
smaoineamh siar, níl mórán eile a
d'fhéadfadh sé a dhéanamh. "Níl
aiféala orm ó thaobh mo taispeántais
de. Dhein mé iarracht dul ar an ionsaí
an lá dár gcionn. 

Ní raibh mé ag mothú ró-mhaith,
ach dhein mé iarracht. Dúirt mé liom
féin gurb é seo an deis atá agam -
caithfidh mé dul ar thóir am a fháil ar
ais. Níor oibrigh sé ach sin an meon
gur gá a bheith agat. Caithfidh tú dul
sa seans. Táim sásta go bhfuil an Tour
thart anois," ar sé le miongháire.
"Anois, caithfidh mé tuilleadh dul
chun cinn a dhéanamh."

Thóg sé ar an 15ú háit sa GC sa Tour
leis an seachtú háit a fháil as Vuelta,
ach níl an Roche óg críochnaithe fós.
"Nuair a thosaigh mé ag rothaíocht

bhí sé mar aidhm agam bheith i measc
na rothaithe chun tosaigh agus mar
cheannaire ar fhoireann phrofisiúnta.
Nílim ag rá go raibh sé mar aidhm
agam críochnú ag áit 15 sa Tour. Ní
stopann sé ansin. Ag rothaíocht don
GC, táim ag iarraidh a fháil amach cé
chomh maith is atá mé. Cuireann an
strus uilig mé i ndrochghiúmar, agus
bíonn sé dodhéanta, nach mór,
maireachtáil liom. 

Filleann Roche ar an traenáil an
deireadh seachtaine seo agus é ag iar-
raidh tógáil ar rath na bliana atá
díreach imithe. "Ní dóigh liom gur gá
dom breis traenála a dhéanamh. Tá
roinnt mhaith á déanamh agam
cheana féin. Bheadh sé deacair tuil-
leadh a dhéanamh. Ceist í fé rud éigin
éagsúil a dhéanamh agus athrú i
dtaobh chlár na rásaí b'fhéidir."

Sula n-imíonn Roche ar ais chun na
soithí a chríochnú, mar fhocail scoir,
nocht sé a bhfuil uaidh an bhliain seo
ag teacht. "Ba mhaith liom céim de rás
Pro Tour a bhuachan agus gan amhras
bheith i measc an deichniúir tosaigh
sa Tour an bhliain seo chugainn."

"D'athraigh mé mo stíl
rothaíochta beagáinín i
mbliana. B'fhéidir nach
raibh mé chomh hion-
saitheach is a bhí mé
cheana. Ní raibh mé chun
tosaigh chomh minic
céanna toisc go raibh mé
ag baint torthaí amach ag
an mbarr agus bhí súil á
coimeád ag na rothaithe
eile orm dá bharr.

Nicholas
Roche

Cé a bheadh ina bhainisteoir
ar fhoireann cúige? 
Pádraig Bán Ó Broin

Cé a bheadh ina bhainis-
teoir ar fhoireann cúige?
Níl aon dul as ach go
bhfuil fadhbanna ag na
Connachtaigh i dtaobh

buiséad agus imreoirí a mhealladh
de, nach bhfuil ag Cúige Mumhan,
Cúige Laighean ná Cúige Uladh fiú.
Ach níl cúrsaí chomh taitneamhach
sin dos na cúigí eile agus an fhoire-
ann idirnáisiúnta ag tabhairt
aghaidh ar an Guinness Series. Le
triúr roghnaithe ó Chúige Chon-
nacht agus cúigear ó Chúige Uladh,
is beag éifeacht a bheadh aige sin ar
an dá fhoireann agus iad ag tabhairt
aghaidh ar an tSraith Magners an
tseachtain seo. 

Ach le 12 imreoir roghnaithe ó
Chúige Mumhan agus Cúige
Laighean, is cinnte go mbeidh tinnis
cinn ar Tony McGahan i Luimneach
agus Joe Schmidt i mBaile Átha
Cliath 4 agus iad ag roghnú foirne. 

"I láthair na huaire," a dúirt
Schmidt, "tá 13 imreoir a d'fhéad-
fadh a bheith páirteach le foireann
na hÉireann. Déanann sé cúrsaí
ullmhúcháin don deireadh seach-
taine seo cuibheasach deacair."

Tá Cúige Laighean tar éis ceithre
chluiche as a chéile a bhuachan, dhá
chluiche sa Chorn Heineken agus
dhá chluiche in aghaidh freasúra
Éireannach, Cúige Mumhan agus
Cúige Chonnacht. Ach, tar éis do
Schmidt an tosach lag a chur uaidh
(bua amháin sa chéad cheithre
chluiche), beidh sé ag dul sa seans
arís le hóige agus imreoirí
idirnáisiúnta imithe. Tugann siad
aghaidh ar Dhún Éideann an tseach-
tain seo, agus Newport Gwent Drag-
ons agus na Ospreys sula mbeidh
imreoirí idirnáisiúnta na tíre ar ais
leo.

"Tá frustrachas ag baint leis," a
d'admhaigh Schmidt, "go háirithe
ag dul i dtreo brisidh, beidh an

cluiche seo ar ár n-aigne i
gcaitheamh an bhrisidh. Tá mí-ádh
ag baint leis chomh maith, toisc gur
foireann mhaith iad Dún Éideann.
Léirigh siad é sin sa chluiche deire-
anach ina n-aghaidh nuair a d'imir
muid le foireann réasúnta maith.
Bhí na himreoirí ag dul i dtaithí ar an
tslí ina rabhamar ag imirt. Tá leanú-
nachas roghnaithe de shaghas
faighte againn anois. Dá bharr, ní
hiad na himreoirí nua a bheidh ag
imirt ná imreoirí óga ábhar an fhrus-
trachais, ach go bhfuil orainn aon-
tacht imeartha a chur le chéile arís."

Beirt imreoirí 'óga' a mbeidh
muinín á cur iontu an tseachtain seo
ná Paul O'Donoghue, 23, agus Eoin
O'Malley, 22. Níl ach 22 cluiche
imeartha eatarthu go dtí seo, ach
dar leis an mbeirt, is fúthu atá sé
deiseanna mar seo a thapú, agus a
gcumas a léiriú. 

"De bharr nach bhfuilim tar éis
mórán am imeartha a fháil, tá sé
fíorthábhachtach dom an deis a
thapú agus dul i bhfeidhm ar Joe

(Schmidt)," a dúirt O’Donoghue.
Chonaic Schmidt O’Donoghue ag
imirt sa Chorn Éireannach Breat-
nach (British and Irish Cup) le
déanaí agus deis atá ann dó an
deireadh seachtaine seo chun dul in
iomaíocht chun geansaí uimhir a
naoi a chaitheamh ar bhonn níos

rialta.
"Bhí díomá orm ó thaobh thús an

tséasúir de. Uaireanta smaoiníonn
tú go bhfuil céim siar tógtha agat
ach chun bheith macánta faoi, táim
dearfach le Joe (Schmidt). Tá sé tar
éis tuairimí nua a thabhairt isteach
agus measaim go bhfuilim ag éirí
níos fearr," dar le fear Chluain
Tarbh.

Thosaigh O’Donoghue cluiche ag
uimhir a 10 an bhliain seo caite faoi
Micheal Cheika, cluiche ar bhain sé
mórán taitnimh as. Beidh sé ag súil
an tsaoirse chéanna is a thug Cheika
dó a bheith aige ach tuigeann sé go
bhfuil air a chumas a léiriú. 

"Deis ollmhór atá ann dom. Caith-
fidh tú díriú ar chluichí mar seo, go
háirithe nuair nach mbíonn tú san
fhoireann tosaigh go minic. Caith-
fidh mé a chinntiú go bhfuilim ag
mothú go maith, aclaí agus géar.
Caithfidh tú leas a bhaint as na
deiseanna seo nuair atá na deisean-
na céanna gann," dar le
O’Donoghue.

"D'imir O’Donoghue go han-
mhaith i gcoinne Newport agus bhí
súil ghéar á coimeád agam air," a
dúirt Schmidt. "Thosaigh O'Malley
roinnt cluichí an séasúr seo, agus tá
súil agam go mbeidh sé in ann dul i
bhfeidhm ar an gcluiche. Tá súil
agam, toisc nach bhfuil mórán ama
acu dul i dtaithí ar chúrsaí," dar leis.

"Tá freagracht orthu don gheansaí
agus don obair chrua atá ag dul ar
aghaidh. Bheadh droch-chomaoin á
cur orthu dá mba rud é gur dhein tú
beagán den obair chrua atá déanta
acu. Tá an fhreagracht orthu anois
an deis a thapú," a deir Schmidt ar
deireadh.

Má tá mí-ádh ar O’Donoghue
agus é in iomaíocht le hEoin Red-
dan, Isaac Boss agus Isa Nacewa atá
in ann imirt ag uimhir a naoi, ní
fhéadfadh imreoirí níos fearr bheith
in áit Eoin O'Malley, sa lár. "Táim ar
bís le cluichí a imirt faoi láthair," a
dúirt O' Malley, ach idir an dá linn is
cinnte go bhfuil sé ag foghlaim. "Is
foireann iontach iad Cúige Laighean
chun forbairt ann. Is áit thait-
neamhach é, go háirithe agus tú óg,
ag traenáil le Brian (O'Driscoll) agus
Gordan (D'Arcy). 

Ní féidir an phrintíseacht sin a
shárú. Bíonn frustrachas ag baint
leis ó am go ham, ach bíonn tú ag
foghlaim de shíor agus nuair a
fhaigheann tú deis caithfidh tú
glacadh leis. Ní féidir mórán a rá
muna nglacann tú leis na deiseanna
sin."

I gceann de chéad seisiúin
traenála sinsir O'Malley fuair sé
buille agus é ag dul in iomaíocht le
O'Driscoll roimh chluiche Sé
Náisiún. "Bhí roinnt nach raibh
róshásta faoi sin," dar leis, "ach
d'fhill Brian buíochas le Dia." Beidh
O'Malley ag iarraidh go mbeidh
muintir Laighean ag caint faoi tar éis
chluiche an deireadh seachtaine
seo, ach faoin gcumas atá aige an
uair seo.

Joe Schmidt, Bainisteoir Chúige Laighean (PIC. STEPHEN

MCCARTHY / SPORTSFILE) Paul O'Donoghue

"Mí chrua a bheidh ann": Kidney
Cuirfidh Éire tús leis an Guiness Series an tseachtain seo chugainn
Pádraig Bán Ó Broin

TÁ Declan Kidney ag tnúth le fil-
leadh ar chroílár rugbaí na tíre nuair
a chuireann Éire tús leis an Guinness
Series an deireadh seachtaine seo
chugainn in aghaidh na Afraice
Theas. "Tá sé iontach bheith ag imirt
ar ais i croílár rugbaí na hÉireann,
Bóthar Lansdún, san Aviva. Ón méid
atá feicthe agam go dtí seo, tá an t-
atmaisféar chomh maith is a bhí sé

sa seanstaidiam.  Beidh an-chuid
cainte faoin staidiam nua agus faoin
gCorn Domhanda Rugbaí, ach tá
freagracht ar an scuad agus ar an
mbainistíocht díriú ar an chéad
chluiche agus gach seachtain i mí na
Samhna a thógáil diaidh ar ndiaidh.
Déanfar an scleondar a bhaineann le
sin uilig a bhlaiseadh, ach beidh
gach éinne dírithe i dtreo taispeán-
tas a thabhairt in aghaidh na Afraice
Theas ar an séú lá de Shamhain."

Tabharfaidh Éire aghaidh ar chei-
thre fhoireann laistigh de cheithre
seachtaine – An Afraic Theas, Samó,
an Nua-Shéalainn agus an Airgintín.
"Mí chrua a bheidh ann," dar le Kid-
ney, "don scuad agus den chéad uair
tá ceithre cluichí á n-imirt againn sa
Guinness Series. Chreideamar go
raibh sé tábhachtach 30 imreoir aclaí
a bheith againn le foireann a roghnú.
Tá gach aon imreoir uainn chun páirt
a ghlacadh sa traenáil agus in ain-

neoin go bhfuil deis ag imreoirí
teacht ar ais, tá deis tuillte ag gach
aon imreoir sa scuad. Tá mí-ádh ar
roinnt imreoirí a chaill amach ar an
scuad, ach fágfar an doras ar oscailt
dóibh chomh maith tríd mí na
Samhna chun teacht isteach sa
phainéal. Ní raibh ach 22 imreoir as
an 33 a ainmníodh ar fáil chun páirt a
ghlacadh i dtraenáil le linn na seach-
taine, rud a chuirfidh buairt ar Kid-
ney.

Declan Kidney, Bainisteoir fhoireann
rugbaí na hÉireann
(PIC. TONY PHILLIPS / SPORTSFILE)

"D'imir O’Donoghue go
han-mhaith i gcoinne New-
port agus bhí súil ghéar á
coimeád agam air," a dúirt
Schmidt. "Thosaigh O'Mal-
ley roinnt cluichí an séasúr
seo, agus tá súil agam go
mbeidh sé in ann dul i
bhfeidhm ar an gcluiche.
Tá súil agam, toisc nach
bhfuil mórán ama acu dul i
dtaithí ar chúrsaí," dar leis.

Seo do sheans chun geansaí peile na
hÉireann nó geansaí peile/iománaíochta do
chontae féin a bhuachan! Tá an club
Cumann Lúthchleas Gael lán-Ghaeilge a
bunaíodh le déanaí i mBÁC, ag lorg ainm
don chlub nua. Seol smaointe chuig
cumannclg@gmail.com roimh Dé Céadaoin
9 Samhain, chomh maith le d’ainm, seoladh
agus uimhir teagmhála. Fógrófar an
buaiteoir in Gaelscéal i gceann coicíse.

Iománaíocht / Camógaíocht

Díomá ar na mná nach mbeidh siad i bPáirc an Chrócaigh
Ciarán Mc Fhearghusa

CUIRFEAR tús leis na coimhlin-
tí i bPáirc an Chrócaigh áit a
dtabharfaidh iománaithe na
hÉireann aghaidh ar dhúshlán
na hAlban sula dtagann peilead-
óirí na hAstráile chun páirce i
mór chluiche an lae.

Beidh Albain ag iarraidh
díoltas a bhaint amach tar éis
dóibh cluiche na bliana seo caite
a chailliúint le cúl amháin. Cé go
raibh forlámhas na hÉireann le
feiceáil go soiléir sa chomórtas
seo tá na hAlbanaigh, agus go
deimhin an comórtas féin, ag
dul ó neart go neart.

Ach laige amháin atá aimsithe
leis an gcomórtas ná go ndéan-
tar neamhaird air i gcampaí
áirithe in Éirinn toisc nach iad
na himreoirí is fearr a bhíonn á
n-imirt. Níl aon dabht faoi ach
go roghnaítear tromlach na n-
imreoirí ó na foirne a théann in
iomaíocht do Chorn Christy
Ring.  Mar sin féin beidh
imreoirí mór le rá ag imirt.
Macasamhail Patrick Horgan as
Corcaigh, Shane Dooley as Uíbh

Fhailí agus fiú na laochra iomá-
naíochta Jackie Tyrell agus
Tommy Walsh as Cill Chain-
nigh. Tá sé deacair a mheas cé
acu a mbeidh an bua ach is cin-
nte go dtabharfaidh Páirc an
Chrócaigh agus an lucht
tacaíochta buntáiste breise
d’imreoirí na hÉireann. Ach ar
ndóigh is comórtas é seo a
bhfuil dhá bhabhta i gceist leo
agus imreofar an dara babhta in

Inbhir Nís in Albain 13ú
Samhain.

Rachaidh na mná in
iomaíocht le chéile i Rath Tó i
gcontae na Mí. In agallamh le
Gaelscéal dúirt Bríd Boylan,
urlabhraí ón gCumann Camó-
gaíochta:  

“Chuir muid iarratas isteach
go ceann áras an Chumainn
Lúthchleas Gael go n-imreofaí
an cluiche i bPáirc an Chrócaigh.

Tá díomá orainn a rá nár
glacadh leis an iarratas sin an
iarracht seo”.

Cuireadh tús le cluichí
idirnáisiúnta na mban sa bhliain
2004 mar chuid de chomóradh
céad bliain an Chumainn
Chamógaíochta. In ainneoin do
na hAlbanaigh an lámh in
uachtar a fháil ar feadh trí bliana
as a chéile is iad na hÉirean-
naigh atá ag dul isteach mar
sheaimpíní tar éis dóibh an bua
a fháil anuraidh.

Faraor ní thugtar cead do na
himreoirí as na contaetha is
láidre páirt a ghlacadh agus
roghnaítear na himreoirí as na
contaetha a ghlacann páirt i
ngrád sóisir.

Beidh roinnt de na himreoirí
camógaíochta as foireann Chill
Dara a bhuaigh Craobh chomór-
tas Sóisir Gala 2010 ag tabhairt
chun páirce. Ina measc tá an
réalta óg Regina Gorman.
Tugann líon na n-imreoirí
Ultacha léargas dúinn ar fhás
agus ar fhorbairt na camó-
gaíochta sa chúige le tamaill de
bhlianta anuas. 

Babhta 7 de shraith Magners 
Spléachadh chun tosaigh le hOisín Mac Donnacha
SEACHTAIN roimh thús na gcluichí
idirnáisiúnta a thosaíonn an tseach-
tain seo chugainn, beidh brú ar na
foirne Éireannacha an bua a fháil an
tseachtain seo i mbabhta 7 de
Shraith Magners.   

An cluiche is mó ó thaobh na
nÉireannach ná an dearbaí Éirean-
nach, Cúige Uladh v Cúige Mumhan.
Beidh Cúige Uladh ag imirt i gcoinne
na Mumhan ar an Aoine, 29
Deireadh Fómhair ag 7.05in. Tá
Cúige Mumhan tar éis teacht aniar
ón gcluiche i gcoinne Laighean.
Fuaireadar pointe bónais i gcoinne
Éireannaigh Londan agus bhí an bua
acu i gcoinne Toulon sa Chorn
Heineken agus i gcoinne Treviso an
tseachtain seo caite a chuir iad ag
barr na sraithe. Mar sin beidh
muinín na foirne ard is iad ag taisteal
go Ravenhill. 

Cé gur thosaigh Cúige Uladh go
maith sa tsraith, le ceithre bhua as
cúig chluiche agus comhscór i
gcoinne Chonnacht sa tSraith agus
bua i gcoinne Aironi sa Chorn
Heineken, ach chailleadar an cluiche
i gcoinne Biarritz sa Chorn agus an
cluiche i gcoinne Dhún Éideann sa
tSraith. Beidh buntáiste ag Cúige
Mumhan le John Hayes, Peter
Stringer agus Johnny Murphy ar ais
don chluiche, mar sin beidh deis
iontach acu an bua a fháil.

Bua: Cúige Mumhan 

Beidh Cúige Laighean ag cur fáilte

roimh Dhún Éideann amárach san
RDS ag 6.05in. Beidh deis iontach ag
Dún Éideann, le cuid mhaith d’im-
reoirí Laighean i gcampa na hÉire-
ann i gcomhair na gcluichí
idirnáisiúnta. Tá Dún Éideann i ndi-
aidh an bua a fháil ar Laighean
cheana féin i Murrayfield an mhí seo
caite agus leis na buanna i gcoinne

Aironi agus Uladh ina dhiaidh sin,
beidh a muinín ard go leor. 

Cé go bhfuil Cúige Laighean ag iar-
raidh an cúigiú bua as a chéile a
fháil, péire sa tSraith Magners agus
péire sa Chorn Heineken, ní bheidh
siad chomh dóchasach; gan leithéidí
Brian O’Driscoll agus Gordon D’Arcy
beidh siad faoi bhrú. Beidh deis ag

imreoirí óga an Chúige, cosúil le
hEoin O’Malley agus Dominic Ryan,
a n-ainmneacha a chur chun cinn. 

Bua: Dún Éideann

Beidh Cúige Chonnacht ag iar-
raidh feabhas a chur ar a gcuid
imeartha tar éis gur chaill siad dhá
chluiche as a chéile (6-18 i gcoinne

Laighean an Domhnach seo caite
agus i gcoinne na Cardiff Blues 22-6).
Beidh siad ag taisteal chuig an Iodáil
agus ag dul in iomaíocht le Benetton
Treviso sa Stadio di Monigo ar an
Satharn, 30 Deireadh Fómhair ag
7.05in. Chaill Treviso a gcluiche
deireanach i gcoinne Chúige
Mumhan (39-13) an tseachtain seo
caite, ach tugadh sos do 11 as foire-
ann Treviso i gcomhair an chluiche i
gcoinne Chonnacht. 

Beidh Cúige Chonnacht in ann
Brett Wilkinson, John Muldoon agus
Gavin Duffy  a chur chun páirce tar
éis dóibh filleadh ó champa na
hÉireann. Is ábhar dóchais é seo don
fhoireann, mar gan an bua a fháil,
b’fhiú tada an obair ar fad a cuireadh
isteach ag tús na sraithe. 

Ach, bíonn Treviso i mbarr a
maitheasa nuair a bhíonn siad ag
imirt sa bhaile, le bua i gcoinne
Laighean, na Scarlets agus na
nDragún i mbliana.

Bua: Treviso

Dé hAoine, 29 Deireadh Fómhair 
Cúige Uladh v Cúige Mumhan
Ravenhill @ 7.05in

Dé Sathairn, 30 Deireadh Fómhair
Cúige Laighean v Dún Éideann
RDS @ 6.05in

Dé Sathairn, 30 Deireadh Fómhair
Treviso v Cúige Chonnacht
Stadio di Monigo @ 7.05in

Ian Whitten, Cúige Uladh ag déanamh greamú ar Jean de Villiers ó Cúige Mhumhan. (PIC OLIVER MCVEIGH / SPORTSFILE)

Cuid díobh siúd a bhí i láthair ag an gcéad seisiún traenála a bhí
ag an gCumann Lúthchleas Gael lán-Ghaeilge nua i mBaile Átha
Cliath le déanaí. Is féidir dul i dteagmháil leis an gclub nua ag
cumannclg@gmail.com. PIC: CIARÁN MAC FHEARGHUSA

Brendan Murtagh, a d’imir i gcoinne na hAlban sa Chamánacht
Idirnáisiúnta agus John Barr ó fhoireann na hAlban. (PIC. SPORTSFILE) 



SPÓRT
www.gaelsceal.ie

29.10.2010•Déan teagmháil linn ag sport@gaelsceal.ie 

Dúshlán mór roimh Éirinn
Éire v An Astráil, Dé Sathairn, Páirc an Chrócaigh, Beo ar TG4 ag 16:30

Pádraig Bán Ó Broin

Nuair a théann foireann
rialacha idirnáisiúnta
na hÉireann chun
páirce ar an Satharn, is
cinnte go mbeidh ceis-

teanna móra le freagairt acu. 
An deireadh seachtaine seo caite

mhúin an Astráil ceacht dúinn.
Anois an t-am d’fhoireann Anthony
Tohill a shoiléiriú nach é seo peil na
hAstráile, ach peil Ghaelach.

In ainneoin go n-imrítear AFL -
peil na hAstráile - le liathróid
ubhchruthach, is iad na hAstrálaigh
a léirigh scil, cumas agus, in ain-
neoin gan mórán cleachtaidh acu ar
an liathróid chiorclach, bhí siad ar a
gcompord. Caithfear moladh a thab-
hairt do bhainisteoir na hAstráile,
Mick Maltouse, don mhéid seo.

Sna blianta sular cuireadh an

sraith rialacha idirnáisiúnta ar ceal
bhí na hAstrálaigh ag roghnú na n-
imreoirí is láidre agus is téagartha
san AFL. Bhí iomaíocht ghéar ann,
an chorrthroid, a thug beocht don
chluiche, gné nach raibh le feiceáil
an deireadh seachtaine seo caite.
Ach faoi Maltouse tá imreoirí
cumhachtacha fágtha ar lár.

Ina n-áit tá imreoirí fíorthapa
roghnaithe agus léirigh siad conas
peil ionsaitheach a imirt. Bhí an
liathróid á cur ó lámh imreora
amháin go lámh imreora eile ag
foireann na hÉireann, ach bhí fir
Maltouse ag cur ciceanna cruinne
isteach i lámha a gcomhghleacaithe. 

Bhí siad in ann ann pas láimhe a
chur i gcrích níos fearr ná fir Tohill
chomh maith.

Is beag a rinne imreoirí Tohill ina
gcoinne agus is beag a spreag an
lucht féachana dá bharr. Ní hé nach

bhfuil na himreoirí acu chun seo a
chur i gcrích áfach. Is peileadóir den
scoth é Marty Clarke - léirigh sé é sin
leis an Dún i mbliana. Is féidir leis na
deartháireacha Brogan, Alan agus
Bernard, taispeántas marfach a chur
uathu. Gan trácht ar Tommy Walsh,
Tadhg Kennelly, Seán Cavanagh
agus Steven McDonnell. Cá raibh
ceannaireacht Graham Canty? Níl
cúrsaí imithe as smacht. Tá an dara
cluiche ann.

Bhí aclaíocht, beocht agus scil ag
baint le foireann na hAstráile nach
raibh ag Éirinn. Nuair a bhí na hAs-
trálaigh ar bharr a maitheasa, ní
raibh faic a d'fhéadfadh foireann
Tohill a dhéanamh. Bhí caighdeán
iomlán difriúil ag baint leo. B'fhéidir
nach féidir dul in iomaíocht le him-
reoirí proifisiúnta, mar atá imreoirí
an AFL, ach ní cóir go mbeadh siad
in ann an ceann is fearr a fháil

chomh héasca sin as baile agus ag
imirt le liathróid eachtrannach.

Bhuaigh Tohill craobh uile Éire-
ann agus All Star i 1993 le Doire agus
seo an t-am chun an taithí sin a thre-
oraigh Doire go Páirc an Chrócaigh a
nochtadh dá fhoireann. Ní raibh aon
spleodar ná bród fiú an tseachtain
seo caite. Is cinnte gur tháinig siad ar
ais sna 10 nóiméad deiridh agus
beidh ar Tohill béim a chur air sin
chun iad a réiteach chun catha.Ach
ní hé an t-aon fhadhb a bhain le
sraith na bliana seo ná caighdeán
imeartha na nÉireannach. Tá spiorad
in easnamh. Bhí comparáid idir
cluiche na seachtaine seo caite agus
cluiche traenála. 

In ainneoin go raibh roinnt troda
ag baint leis na sraitheanna a bhí ann
le deich mbliana anuas, bhí
iomaíocht fhíor-ghéar ann. D'aithin
an lucht féachana é sin sna seastáin

agus thug sé sin ardú dos na him-
reoirí ar an bpáirc.

Seans gur cuireadh cosc ar an
saghas brúidiúlachta a bhí le feiceáil
ó thús na mílaoise, ach ní hionann
fisiciúlacht agus foréigean. 

Ach cé go raibh séasúr crua ann
agus go bhfuil roinnt imreoirí in eas-
namh, níor chóir go mbeadh ísle brí
ar fhoireann na tíre. B'fhéidir go
raibh fáilte róbhog ag na hAstrálaigh
an tseachtain seo caite. Le cúl
Bernard Brogan tá Éire fós san
iomaíocht.Roimh ateacht na hÉire-
ann sna nóiméid deiridh, d'fhéad-
fadh foireann na hAstráile an cluiche
agus an tsraith a dheimhniú, ach
níor dhein. Tá an-chuid imreoirí tar
éis briseadh croí a fhulaingt i
gCraobh na hÉireann. Seo deis dóibh
uile rudaí a chur ina gceart, agus
roinnt bróid a léiriú i ngeansaí na
tíre. 

Foireann na hÉireann a d’imir sa Pheil Chomhrialacha an Satharn seo caite. (PICTIÚR: ALAN PLACE / SPORTSFILE)


